
የጥናት ርዕስ 49

ለሥራም ሆነ ለእረፍት “ጊዜ አለው”


“ወደ አንድ ገለል ያለ ስፍራ እንሂድና በዚያ ትንሽ አረፍ በሉ።”—ማር. 6:31

መዝሙር 143 ነቅተን በተስፋ እንጠብቃለን

ማስተዋወቂያ*




 1. ብዙ ሰዎች ለሥራ ምን አመለካከት አላቸው?

በምትኖርበት አካባቢ ያሉ አብዛኞቹ ሰዎች ለሥራ ምን አመለካከት አላቸው? በብዙ አገሮች ውስጥ ሰዎች ከበፊቱ የበለጠ ለረጅም ሰዓት አድካሚ የሆነ ሥራ ይሠራሉ። ከመጠን በላይ የሚሠሩ ሰዎች ደግሞ ለእረፍት፣ ከቤተሰባቸው ጋር አብሮ ለመሆን ወይም መንፈሳዊ ፍላጎታቸውን ለማሟላት የሚሆን ጊዜ ለማግኘት ይቸገራሉ። (መክ. 2:23) በሌላ በኩል ግን ሥራ ጨርሶ የማይወዱና ላለመሥራት ሰበብ የሚፈላልጉ ሰዎችም አሉ።—ምሳሌ 26:13, 14

2-3. ይሖዋ እና ኢየሱስ ከሥራ ጋር በተያያዘ ምን ምሳሌ ትተውልናል?

2 ዓለም ለሥራ ካለው ሚዛናዊ ያልሆነ አመለካከት በተቃራኒ ይሖዋ እና ኢየሱስ ለሥራ ምን አመለካከት እንዳላቸው እስቲ እንመልከት። ይሖዋ ሥራ እንደሚወድ ምንም ጥያቄ የለውም። ኢየሱስ “አባቴ እስካሁን እየሠራ ነው፤ እኔም እሠራለሁ” በማለት ይህን እውነታ አረጋግጧል። (ዮሐ. 5:17) አምላክ እጅግ በጣም ብዙ መንፈሳዊ ፍጥረታትንና ግዙፉን ጽንፈ ዓለም ሲፈጥር ምን ያህል ሥራ እንዳከናወነ ለማሰብ እንሞክር። በምንኖርባት ውብ ምድር ላይም የአምላክን የፍጥረት ሥራዎች የሚያሳዩ ብዙ ማስረጃዎች እናገኛለን። በእርግጥም መዝሙራዊው “ይሖዋ ሆይ፣ ሥራህ ምንኛ ብዙ ነው! ሁሉንም በጥበብ ሠራህ። ምድር በፈጠርካቸው ነገሮች ተሞልታለች” ማለቱ የተገባ ነው።—መዝ. 104:24

3 ኢየሱስ የአባቱን ምሳሌ ተከትሏል። በጥበብ የተመሰለው ወልድ፣ አምላክ “ሰማያትን ባዘጋጀ ጊዜ” በሥራው ተካፍሏል። “የተዋጣለት ሠራተኛ” ሆኖ ከይሖዋ ጋር ይሠራ ነበር። (ምሳሌ 8:27-31) ይህ ከሆነ ከበርካታ ዘመናት በኋላ ደግሞ ኢየሱስ ወደ ምድር መጥቶ አስደናቂ ሥራ አከናውኗል። ይሖዋ የሰጠው ይህ ሥራ ለኢየሱስ እንደ ምግብ ሆኖለታል፤ ያከናወናቸው ሥራዎችም እሱን የላከው አምላክ እንደሆነ አረጋግጠዋል።—ዮሐ. 4:34፤ 5:36፤ 14:10

 4. እረፍት ማድረግን በተመለከተ ከይሖዋ እና ከኢየሱስ ምን እንማራለን?

4 ይሖዋ እና ኢየሱስ ተግቶ በመሥራት ረገድ የተዉት ምሳሌ እረፍት ማድረግ እንደማያስፈልገን የሚያሳይ ነው? በፍጹም። ይሖዋ ፈጽሞ ስለማይደክመው እረፍት ማድረግ አያስፈልገውም። በእርግጥ መጽሐፍ ቅዱስ፣ ይሖዋ ሰማያትንና ምድርን ከፈጠረ በኋላ ‘ሥራውን እንዳቆመና እንዳረፈ’ ይናገራል። (ዘፀ. 31:17) ሆኖም ይህ ሐሳብ ይሖዋ ሥራውን ቆም አድርጎ፣ ያከናወነውን ነገር በመመልከት በሥራው እንደተደሰተ የሚጠቁም ሳይሆን አይቀርም። ኢየሱስም ቢሆን ምድር ላይ ሳለ ተግቶ ቢሠራም እረፍት ለማድረግና ከወዳጆቹ ጋር ለመመገብ የሚሆን ጊዜ ለማግኘት ይጥር ነበር።—ማቴ. 14:13፤ ሉቃስ 7:34

 5. ብዙዎች ምን ማድረግ ያስቸግራቸዋል?

5 መጽሐፍ ቅዱስ የአምላክ አገልጋዮችን ሥራ እንዲወዱ ያበረታታል። የአምላክ አገልጋዮች፣ ታታሪ ሠራተኞች እንጂ ሰነፎች መሆን የለባቸውም። (ምሳሌ 15:19) አንተም ቤተሰብህን ለማስተዳደር ሰብዓዊ ሥራ ትሠራ ይሆናል። በተጨማሪም ሁሉም የክርስቶስ ደቀ መዛሙርት ምሥራቹን በመስበኩ ሥራ የመካፈል ኃላፊነት አለባቸው። ያም ቢሆን በቂ እረፍት ማድረግ ያስፈልግሃል። ታዲያ ለሰብዓዊ ሥራ፣ ለአገልግሎት እና ለእረፍት የሚሆን ጊዜ በመመደብ ረገድ ሚዛናዊ መሆን ያስቸግርሃል? ደግሞስ ለሥራ እና ለእረፍት ምን ያህል ጊዜ መመደብ እንዳለብህ ማወቅ የምትችለው እንዴት ነው?






ሚዛናዊ መሆን


 6. ማርቆስ 6:30-34 ኢየሱስ ለሥራም ሆነ ለእረፍት ሚዛናዊ አመለካከት እንደነበረው የሚያሳየው እንዴት ነው?

6 ከሥራ ጋር በተያያዘ ሚዛናዊ መሆን አስፈላጊ ነው። ንጉሥ ሰለሞን “ለሁሉም ነገር ጊዜ አለው” ሲል በመንፈስ መሪነት ጽፏል። ሰለሞን ከጠቀሳቸው ነገሮች መካከል መትከል፣ መገንባት፣ ማልቀስ፣ መሳቅና ጭፈራ ይገኙበታል። (መክ. 3:1-8) በግልጽ ማየት እንደሚቻለው ሥራ እና እረፍት፣ በሕይወት ውስጥ ትልቅ ቦታ ያላቸው ነገሮች ናቸው። ኢየሱስ ለሥራም ሆነ ለእረፍት ሚዛናዊ አመለካከት ነበረው። በአንድ ወቅት ሐዋርያቱ ከስብከት ጉዞ ከተመለሱ በኋላ የተፈጠረውን ሁኔታ እንደ ምሳሌ እንመልከት። ሐዋርያቱ በሥራ በጣም ከመጠመዳቸው የተነሳ “ምግብ ለመብላት እንኳ ፋታ አላገኙም” ነበር። በመሆኑም ኢየሱስ “ለብቻችን ወደ አንድ ገለል ያለ ስፍራ እንሂድና በዚያ ትንሽ አረፍ በሉ” አላቸው። (ማርቆስ 6:30-34⁠ን አንብብ።) ኢየሱስ እና ደቀ መዛሙርቱ የሚፈልጉትን ያህል ማረፍ የቻሉት ሁልጊዜ ባይሆንም ኢየሱስ እረፍት እንደሚያስፈልጋቸው ያውቅ ነበር።

 7. ስለ ሰንበት ሕግ መመርመራችን የሚጠቅመን እንዴት ነው?

7 አንዳንድ ጊዜ፣ ማረፍ ወይም ከተለመደው ፕሮግራማችን ለየት ያለ ነገር ማድረግ ያስፈልገናል። አምላክ ለጥንት ሕዝቦቹ ያደረገው አንድ ዝግጅት ይኸውም ሳምንታዊው የሰንበት እረፍት ለዚህ ማስረጃ ይሆነናል። ክርስቲያኖች በሙሴ ሕግ ሥር ባንሆንም እንኳ ስለ ሰንበት የሚገልጸውን ዘገባ መመርመራችን ይጠቅመናል። ከዚህ ዘገባ የምናገኘው ትምህርት ለሥራ እና ለእረፍት ያለንን አመለካከት ለመገምገም ይረዳናል።






ሰንበት—ለእረፍትና ለአምልኮ የተመደበ ጊዜ


 8. በዘፀአት 31:12-15 መሠረት ሰንበት ምን የሚደረግበት ቀን ነበር?

8 ይሖዋ ከስድስት የፍጥረት ቀናት በኋላ፣ በምድር ላይ ከሚያከናውነው የፍጥረት ሥራ አረፍ እንዳለ የአምላክ ቃል ይናገራል። (ዘፍ. 2:2) ይሁንና ይሖዋ ሥራ ስለሚወድ ከሌሎች ነገሮች ጋር በተያያዘ ‘እስካሁንም እየሠራ ነው።’ (ዮሐ. 5:17) በዘፍጥረት መጽሐፍ ላይ እንደተገለጸው ይሖዋ ስድስት ቀን ሠርቶ በሰባተኛው ቀን አርፏል፤ ሳምንታዊው የሰንበት ዝግጅትም ይህን አካሄድ የሚከተል ነው። አምላክ፣ ሰንበት በእሱና በእስራኤላውያን መካከል ያለ ምልክት እንደሆነ ተናግሯል። ሰንበት “ሙሉ በሙሉ የሚታረፍበት . . . ለይሖዋ የተቀደሰ [ቀን] ነው።” (ዘፀአት 31:12-15⁠ን አንብብ።) በዚህ ዕለት ልጆችንና ባሪያዎችን ጨምሮ ማንኛውም ሰው ሥራ እንዳይሠራ ሕጉ ያዝዝ ነበር፤ ሌላው ቀርቶ የቤት እንስሳት እንኳ ሥራ መሥራት አልነበረባቸውም። (ዘፀ. 20:10) ይህ ዝግጅት እስራኤላውያን ለመንፈሳዊ ጉዳዮች ይበልጥ ትኩረት እንዲሰጡ ያስችላቸው ነበር።

 9. በኢየሱስ ዘመን የነበሩ አንዳንድ ሰዎች ሰንበትን በተመለከተ ምን የተዛባ አመለካከት ነበራቸው?

9 ሰንበት የአምላክን ሕዝብ የሚጠቅም ዝግጅት ነበር፤ ይሁን እንጂ በኢየሱስ ዘመን የነበሩ በርካታ የሃይማኖት መሪዎች ይህ ዝግጅት ከልክ በላይ ጥብቅ እና ጫና የሚፈጥር እንዲሆን አድርገው ነበር። በሰንበት ቀን እሸት መቅጠፍ ወይም የታመመን ሰው መፈወስ እንኳ ሕጉን መጣስ እንደሆነ ይናገሩ ነበር። (ማር. 2:23-27፤ 3:2-5) እንዲህ ያለው አመለካከት የአምላክን አስተሳሰብ አያንጸባርቅም፤ ኢየሱስም ለአድማጮቹ ይህን ግልጽ አድርጎላቸዋል።



[image: ዮሴፍና ማርያም በሰንበት ቤተሰባቸውን ይዘው ወደ ምኩራብ ሲሄዱ]
የኢየሱስ ቤተሰብ በሰንበት ዕለት በመንፈሳዊ ነገሮች ላይ ትኩረት ያደርግ ነበር (አንቀጽ 10⁠ን ተመልከት)*





10. ኢየሱስ ስለ ሰንበት የነበረውን አመለካከት በተመለከተ በማቴዎስ 12:9-12 ላይ ከሚገኘው ዘገባ ምን እንማራለን?

10 ኢየሱስና አይሁዳውያን ተከታዮቹ፣ በሙሴ ሕግ ሥር ስለነበሩ ሰንበትን ያከብሩ ነበር።* ያም ቢሆን ኢየሱስ የሰንበትን ሕግ ከማክበር ጋር በተያያዘ ምክንያታዊ መሆን እንደሚያስፈልግ እንዲሁም በዚህ ዕለት ደግነት ማሳየትና መልካም ማድረግ እንደሚፈቀድ ተናግሯል፤ በድርጊቱም ቢሆን ይህን አሳይቷል። “በሰንበት መልካም ነገር ማድረግ ተፈቅዷል” በማለት በግልጽ ተናግሯል። (ማቴዎስ 12:9-12⁠ን አንብብ።) በሰንበት ዕለት ደግነት ማሳየትና መልካም ማድረግ ከሕጉ ጋር እንደሚጋጭ አልተሰማውም። ኢየሱስ ያደረገው ነገርም የሰንበት ሕግ የተሰጠበትን ዋነኛ ምክንያት እንደተገነዘበ የሚያጎላ ነው። በዚህ ቀን የአምላክ አገልጋዮች ከዕለት ተዕለት ሥራቸው ስለሚያርፉ በመንፈሳዊ ነገሮች ላይ ማተኮር ይችላሉ። ኢየሱስ ያደገው የሰንበት ቀንን ለመንፈሳዊ ነገሮች በሚያውል ቤተሰብ ውስጥ ነው። ኢየሱስ ወዳደገበት ወደ ናዝሬት ከተማ በሄደበት ወቅት ያደረገው ነገር ይህን ያሳያል፤ ዘገባው “እንደ ልማዱም በሰንበት ቀን ወደ ምኩራብ ገባ፤ ሊያነብም ተነስቶ ቆመ” ይላል።—ሉቃስ 4:15-19






ለሥራ ምን አመለካከት አለህ?


11. ኢየሱስ ከሥራ ጋር በተያያዘ የማንን ምሳሌ መከተል ይችል ነበር?

11 የኢየሱስ አሳዳጊ አባት የሆነው ዮሴፍ ልጁን ኢየሱስን አናጺ እንዲሆን ሲያሠለጥነው፣ አምላክ ለሥራ ያለውን አመለካከት እንዳስተማረው ጥያቄ የለውም። (ማቴ. 13:55, 56) ኢየሱስም ቢሆን ዮሴፍ ትልቅ የሆነውን ቤተሰቡን ለማስተዳደር በየዕለቱ ጠንክሮ ሲሠራ ተመልክቶ መሆን አለበት። ከጊዜ በኋላ ኢየሱስ ‘ለሠራተኛ ደሞዙ ይገባዋል’ ብሎ ለደቀ መዛሙርቱ መናገሩ አያስገርምም። (ሉቃስ 10:7) በእርግጥም ኢየሱስ ተግቶ ስለ መሥራት ያውቅ ነበር።

12. ጳውሎስ ተግቶ ስለ መሥራት ያለውን አመለካከት የሚያሳዩት የትኞቹ ጥቅሶች ናቸው?

12 ሐዋርያው ጳውሎስም ታታሪ ሠራተኛ ነበር። ዋነኛ ሥራው ስለ ኢየሱስ ስም መመሥከርና የእሱን መልእክት ማወጅ ነበር። ያም ቢሆን ጳውሎስ ራሱን ለማስተዳደር ይሠራ ነበር። የተሰሎንቄ ክርስቲያኖች፣ ጳውሎስ ማንንም “ብዙ ወጪ በማስወጣት . . . ሸክም ላለመሆን” ሲል “ሌት ተቀን በመሥራት” ይደክምና ይለፋ እንደነበር ያውቃሉ። (2 ተሰ. 3:8፤ ሥራ 20:34, 35) ጳውሎስ ይህን ሲል ድንኳን በመስፋት ስለሚያከናውነው ሥራ እየጠቀሰ ሊሆን ይችላል። ጳውሎስ፣ በቆሮንቶስ በነበረበት ወቅት አቂላ እና ጵርስቅላ ቤት አርፎ “አብሯቸው ይሠራ ነበር፤ ሙያቸውም ድንኳን መሥራት ነበር።” በእርግጥ ጳውሎስ “ሌት ተቀን” እንደሠራ ሲናገር ያለእረፍት እንደሠራ መግለጹ አልነበረም። በሰንበት ቀን እና በሌሎች ጊዜያት ከሥራው ያርፍ ነበር። በዚያ ዕለት እረፍት ማድረጉ፣ እንደ እሱ በሰንበት ከሥራቸው ለሚያርፉት አይሁዳውያን ለመመሥከር አጋጣሚ ሰጥቶታል።—ሥራ 13:14-16, 42-44፤ 16:13፤ 18:1-4

13. ጳውሎስ ከተወው ምሳሌ ምን እንማራለን?

13 ሐዋርያው ጳውሎስ ግሩም ምሳሌ ትቶልናል። ሰብዓዊ ሥራ መሥራት የነበረበት ቢሆንም “የአምላክን ምሥራች በማወጁ ቅዱስ ሥራ” አዘውትሮ ይካፈል ነበር። (ሮም 15:16፤ 2 ቆሮ. 11:23) ሌሎችም እንዲሁ እንዲያደርጉ አበረታቷል። አቂላና ጵርስቅላ ‘በክርስቶስ ኢየሱስ አብረውት የሚሠሩ’ የሥራ ባልደረቦቹ ነበሩ። (ሮም 12:11፤ 16:3) ጳውሎስ የቆሮንቶስ ክርስቲያኖችን “የጌታ ሥራ የበዛላችሁ ሁኑ” በማለት አሳስቧቸዋል። (1 ቆሮ. 15:58፤ 2 ቆሮ. 9:8) እንዲያውም “መሥራት የማይፈልግ ሁሉ አይብላ” በማለት በይሖዋ መንፈስ መሪነት ጽፏል።—2 ተሰ. 3:10

14. ኢየሱስ በዮሐንስ 14:12 ላይ ያለውን ሐሳብ ሲናገር ምን ማለቱ ነበር?

14 በእነዚህ የመጨረሻ ቀናት ከሁሉ ይበልጥ አስፈላጊ የሆነው ሥራ ምሥራቹን መስበክና ደቀ መዛሙርት ማድረግ ነው። እንዲያውም ኢየሱስ፣ ተከታዮቹ ከእሱ የበለጡ ሥራዎችን እንደሚያከናውኑ አስቀድሞ ተናግሯል። (ዮሐንስ 14:12⁠ን አንብብ።) ኢየሱስ ይህን ሲል እንደ እሱ ተአምራት እንደምንፈጽም መናገሩ አልነበረም። ከዚህ ይልቅ ተከታዮቹ የሚሸፍኑት የአገልግሎት ክልል ስፋት፣ የሚሰብኩላቸውና የሚያስተምሯቸው ሰዎች ብዛት እንዲሁም ይህን ሥራ የሚያከናውኑበት ጊዜ ከእሱ እንደሚበልጥ መናገሩ ነበር።

15. ራሳችንን ምን ብለን መጠየቅ ይኖርብናል? ለምንስ?

15 ሰብዓዊ ሥራ የምትሠራ ከሆነ ራስህን እንዲህ እያልክ ጠይቅ፦ ‘በሥራ ቦታዬ የምታወቀው ታታሪ ሠራተኛ በመሆኔ ነው? ሥራዬን በሰዓቱ ለመጨረስና አቅሜ በፈቀደው መጠን ጥሩ አድርጌ ለመሥራት እጥራለሁ?’ ለእነዚህ ጥያቄዎች ‘አዎ’ የሚል መልስ ከሰጠህ የአሠሪህን አመኔታ ታተርፋለህ። በተጨማሪም አንተን የሚመለከቱ ሰዎች የመንግሥቱን መልእክት ለማዳመጥ ሊነሳሱ ይችላሉ። ከስብከቱና ከማስተማሩ ሥራ ጋር በተያያዘ ደግሞ የሚከተሉትን ጥያቄዎች ራስህን ጠይቅ፦ ‘ከአገልግሎት ጋር በተያያዘ የምታወቀው ትጉ በመሆኔ ነው? ለሰዎች ምሥራቹን ለመመሥከር በሚገባ እዘጋጃለሁ? ፍላጎት ላሳዩ ሰዎች ሳልዘገይ ተመላልሶ መጠየቅ አደርጋለሁ? በተለያዩ የአገልግሎት ዘርፎች አዘውትሬ እካፈላለሁ?’ መልስህ ‘አዎ’ ከሆነ በሥራህ ደስታ ታገኛለህ።






ለእረፍት ምን አመለካከት አለህ?


16. ኢየሱስና ሐዋርያቱ ስለ እረፍት የነበራቸው አመለካከት በዛሬው ጊዜ ያሉ ብዙ ሰዎች ካላቸው አመለካከት የሚለየው እንዴት ነው?

16 ኢየሱስ፣ እሱና ሐዋርያቱ አልፎ አልፎ እረፍት እንደሚያስፈልጋቸው ያውቅ ነበር። በዚያ ዘመንም ሆነ በዛሬው ጊዜ ያሉ ብዙ ሰዎች ያላቸው አመለካከት ግን ኢየሱስ በተናገረው ምሳሌ ላይ ከተጠቀሰው ሀብታም ሰው ጋር የሚመሳሰል ነው። ይህ ሰው፣ ነፍሱን “ዘና በይ፣ ብዪ፣ ጠጪ፣ ደስም ይበልሽ” ብሏታል። (ሉቃስ 12:19፤ 2 ጢሞ. 3:4) ይህ ሰው ትኩረት ያደረገው በእረፍትና በተድላ ላይ ነበር። ከዚህ በተቃራኒ ኢየሱስና ሐዋርያቱ ራሳቸውን በማስደሰት ላይ ያተኮረ ሕይወት አልመሩም።



[image: አንድ አባት በሥራ ቦታው ጠንክሮ ሲሠራ፣ በሥራ ላይ ላለ ሰው ሲመሠክር፣ ሻንጣ ውስጥ ትራክቶችን በመክተት ባለቤቱን ሲረዳ እንዲሁም ለእረፍት ወጣ ባሉበት ወቅት ከባለቤቱ እና ከልጆቹ ጋር ስብሰባ ላይ ሲገኝ]
ለሥራ እና ለእረፍት ሚዛናዊ አመለካከት መያዛችን፣ አስደሳች በሆኑ መልካም ሥራዎች ላይ ትኩረት እንድናደርግ አጋጣሚ ይሰጠናል (አንቀጽ 17⁠ን ተመልከት)*





17. ከሰብዓዊ ሥራችን ነፃ የምንሆንበትን ጊዜ የምንጠቀምበት እንዴት ነው?

17 በዛሬው ጊዜ ያለን ክርስቲያኖች፣ ከሥራ ነፃ የምንሆንበትን ጊዜ ለማረፍ ብቻ ሳይሆን ለሰዎች ለመመሥከርና በክርስቲያናዊ ስብሰባዎች ላይ ለመገኘት በማዋል የኢየሱስን ምሳሌ ለመከተል እንጥራለን። እንዲያውም ደቀ መዛሙርት የማድረጉን ሥራ እና ክርስቲያናዊ ስብሰባዎችን ከፍ አድርገን ስለምንመለከታቸው በእነዚህ ቅዱስ ሥራዎች አዘውትረን ለመካፈል የምንችለውን ሁሉ እናደርጋለን። (ዕብ. 10:24, 25) ለእረፍት ወደ ሌላ አካባቢ በምንጓዝበት ጊዜም እንኳ በሄድንበት ቦታ ስብሰባ ላይ በመገኘት እንዲሁም ለምናገኛቸው ሰዎች ምሥራቹን መናገር የምንችልበት አጋጣሚ በመፈለግ መንፈሳዊ ልማዶቻችንን እንቀጥላለን።—2 ጢሞ. 4:2

18. ንጉሣችን ክርስቶስ ኢየሱስ ምን እንድናደርግ ይፈልጋል?

18 ንጉሣችን ክርስቶስ ኢየሱስ ምክንያታዊ ከመሆኑም ሌላ እንዲሁም ለሥራ እና ለእረፍት ሚዛናዊ አመለካከት እንድናዳብር ስለሚረዳን በጣም አመስጋኞች ነን! (ዕብ. 4:15) ኢየሱስ፣ የሚያስፈልገንን እረፍት እንድናገኝ ይፈልጋል። በሌላ በኩል ደግሞ ለሕይወት የሚያስፈልጉንን ነገሮች ለማሟላት ጠንክረን እንድንሠራ እንዲሁም አስደሳች በሆነው ደቀ መዛሙርት የማድረጉ ሥራ እንድንካፈል ይፈልጋል። በቀጣዩ ርዕስ ላይ ኢየሱስ፣ እኛን ከከፋ ባርነት ነፃ ለማውጣት ስለሚጫወተው ሚና እንመለከታለን።







ምን ብለህ ትመልሳለህ?


	  ከሥራ ጋር በተያያዘ ይሖዋ እና ኢየሱስ ከተዉት ምሳሌ ምን እንማራለን?



	  የሰንበት ቀን ለእስራኤላውያን ምን አጋጣሚ ይሰጣቸው ነበር? እኛስ ከዚህ ምን እንማራለን?



	  ሥራን እና እረፍትን በተመለከተ ሚዛናዊ መሆን አስፈላጊ የሆነው ለምንድን ነው?









መዝሙር 38 ጠንካራ ያደርግሃል

^ አን.5 ቅዱሳን መጻሕፍት ከሥራ እና ከእረፍት ጋር በተያያዘ ሚዛናዊ አመለካከት እንድናዳብር ያስተምሩናል። ይህ ርዕስ፣ ለእስራኤላውያን የተሰጠውን ሳምንታዊውን የሰንበት ዝግጅት እንደ ምሳሌ በመጠቀም ስለ ሥራ እና ስለ እረፍት ያለንን አመለካከት እንድንገመግም ይረዳናል።


^ አን.10 ደቀ መዛሙርቱ ለሰንበት ሕግ ከፍተኛ አክብሮት ስለነበራቸው፣ የሰንበት ቀን እስኪያበቃ ድረስ ከኢየሱስ አስከሬን ጋር በተያያዘ የሚያደርጉትን ዝግጅት አቁመው ነበር።—ሉቃስ 23:55, 56




^ አን.55 የሥዕሉ መግለጫ፦ በሰንበት ቀን ዮሴፍ ቤተሰቡን ወደ ምኩራብ ሲወስድ።


^ አን.57 የሥዕሉ መግለጫ፦ ቤተሰቡን ለማስተዳደር የሚሠራ አንድ አባት ከሥራ ነፃ በሚሆንበት ጊዜ ሌላው ቀርቶ ከቤተሰቡ ጋር ለሽርሽር ወጣ ሲሉም ጭምር በቲኦክራሲያዊ እንቅስቃሴዎች ይካፈላል።






^ (ማር. 6:31) እሱም “ለብቻችን ወደ አንድ ገለል ያለ ስፍራ እንሂድና በዚያ ትንሽ አረፍ በሉ” አላቸው። ብዙዎች ይመጡና ይሄዱ ስለነበር ምግብ ለመብላት እንኳ ፋታ አላገኙም።



^ አን.1 (መክ. 2:23) በሕይወት ዘመኑ ሁሉ ሥራው የሚያስገኝለት ነገር ቢኖር ሥቃይና ብስጭት ነው፤ በሌሊትም እንኳ ልቡ አያርፍም። ይህም ከንቱ ነው።



^ አን.1 (ምሳሌ 26:13, 14) ሰነፍ “በመንገድ ላይ ደቦል አንበሳ፣ በአደባባይም አንበሳ አለ!” ይላል። 14 በር በማጠፊያው* ላይ እንደሚዞር፣ ሰነፍም በአልጋው ላይ ይገላበጣል።

ወይም “በመሽከርከሪያው።”


^ አን.2 (ዮሐ. 5:17) እሱ ግን “አባቴ እስካሁን እየሠራ ነው፤ እኔም እሠራለሁ” ሲል መለሰላቸው።



^ አን.2 (መዝ. 104:24) ይሖዋ ሆይ፣ ሥራህ ምንኛ ብዙ ነው! ሁሉንም በጥበብ ሠራህ። ምድር በፈጠርካቸው ነገሮች ተሞልታለች።



^ አን.3 (ምሳሌ 8:27-31) ሰማያትን ባዘጋጀ ጊዜ በዚያ ነበርኩ፤ በውኃዎች ላይ የአድማስን ምልክት* ባደረገ ጊዜ፣ 28 ደመናትን በላይ ባዘጋጀ* ጊዜ፣ የጥልቅ ውኃ ምንጮችን በመሠረተ ጊዜ፣ 29 የባሕሩ ውኃ ከትእዛዙ አልፎ እንዳይሄድ በደነገገ ጊዜ፣ የምድርን መሠረቶች ባቆመ* ጊዜ፣ 30 በዚያን ወቅት የተዋጣለት ሠራተኛ ሆኜ ከጎኑ ነበርኩ። በየዕለቱ በእኔ የተነሳ ልዩ ደስታ ይሰማው ነበር፤ እኔም በፊቱ ሁልጊዜ ሐሴት አደርግ ነበር፤ 31 እሱ በፈጠረው፣ ሰው በሚኖርበት ምድር ሐሴት አደረግኩ፤ በተለይ ደግሞ በሰው ልጆች እጅግ እደሰት ነበር።

ቃል በቃል “ክበብን።”
ቃል በቃል “ባጸና።”
ወይም “በደነገገ።”


^ አን.3 (ዮሐ. 4:34) ኢየሱስም እንዲህ አላቸው፦ “የእኔ ምግብ የላከኝን ፈቃድ ማድረግና እንዳከናውነው የሰጠኝን ሥራ መፈጸም ነው።



^ አን.3 (ዮሐ. 5:36) እኔ ግን ከዮሐንስ የበለጠ ምሥክር አለኝ፤ ምክንያቱም አባቴ እንዳከናውነው የሰጠኝ ሥራ ማለትም እየሠራሁት ያለው ይህ ሥራ አብ እንደላከኝ ይመሠክራል።



^ አን.3 (ዮሐ. 14:10) እኔ ከአብ ጋር አንድነት እንዳለኝና አብ ከእኔ ጋር አንድነት እንዳለው አታምንም? የምነግራችሁን ነገር የምናገረው ከራሴ አመንጭቼ አይደለም፤ ሆኖም ሥራውን እየሠራ ያለው ከእኔ ጋር አንድነት ያለው አብ ነው።



^ አን.4 (ዘፀ. 31:17) በእኔና በእስራኤል ሕዝብ መካከል ያለ ዘላለማዊ ምልክት ነው፤ ምክንያቱም ይሖዋ ሰማያትንና ምድርን በስድስት ቀናት ውስጥ ሠርቶ በማጠናቀቅ ሥራውን ያቆመውና ያረፈው በሰባተኛው ቀን ነው።’”



^ አን.4 (ማቴ. 14:13) ኢየሱስ ይህን ሲሰማ ብቻውን ለመሆን በጀልባ ተሳፍሮ ገለል ወዳለ ስፍራ ሄደ። ሕዝቡ ግን መሄዱን ሰምተው ከየከተማው እየወጡ በእግር ተከተሉት።



^ አን.4 (ሉቃስ 7:34) የሰው ልጅ እየበላና እየጠጣ መጣ፤ እናንተ ግን ‘እዩ፣ ይህን ሆዳምና ለወይን ጠጅ ያደረ፣ የቀረጥ ሰብሳቢዎችና የኃጢአተኞች ወዳጅ!’ አላችሁ።



^ አን.5 (ምሳሌ 15:19) የሰነፍ መንገድ እንደ እሾህ አጥር ነው፤ የቅኖች መንገድ ግን እንደተስተካከለ አውራ ጎዳና ነው።



^ (ማር. 6:30-34) ሐዋርያቱ በኢየሱስ ዙሪያ ተሰብስበው ያደረጉትንና ያስተማሩትን ነገር ሁሉ ነገሩት። 31 እሱም “ለብቻችን ወደ አንድ ገለል ያለ ስፍራ እንሂድና በዚያ ትንሽ አረፍ በሉ” አላቸው። ብዙዎች ይመጡና ይሄዱ ስለነበር ምግብ ለመብላት እንኳ ፋታ አላገኙም። 32 ስለዚህ ብቻቸውን ለመሆን በጀልባ ተሳፍረው ገለል ወዳለ ስፍራ ሄዱ። 33 ይሁንና ሰዎች ሲሄዱ አዩአቸው፤ ብዙዎችም መሄዳቸውን አወቁ፤ ስለሆነም ከከተሞች ሁሉ አንድ ላይ በእግር በመሮጥ ቀድመዋቸው ደረሱ። 34 ኢየሱስም ከጀልባዋ ሲወርድ እጅግ ብዙ ሕዝብ ተመለከተ፤ እረኛ እንደሌላቸው በጎች ስለነበሩም በጣም አዘነላቸው። ብዙ ነገርም ያስተምራቸው ጀመር።



^ አን.6 (መክ. 3:1-8) ለሁሉም ነገር ጊዜ አለው፤ ከሰማይ በታች ለሚከናወን ነገር ሁሉ ጊዜ አለው፦  2 ለመወለድ ጊዜ አለው፤* ለመሞትም ጊዜ አለው፤ ለመትከል ጊዜ አለው፤ የተተከለውን ለመንቀልም ጊዜ አለው፤  3 ለመግደል ጊዜ አለው፤ ለመፈወስም ጊዜ አለው፤ ለማፍረስ ጊዜ አለው፤ ለመገንባትም ጊዜ አለው፤  4 ለማልቀስ ጊዜ አለው፤ ለመሳቅም ጊዜ አለው፤ ለዋይታ ጊዜ አለው፤ ለጭፈራም* ጊዜ አለው፤  5 ድንጋይ ለመጣል ጊዜ አለው፤ ድንጋይ ለመሰብሰብም ጊዜ አለው፤ ለማቀፍ ጊዜ አለው፤ ከማቀፍ ለመቆጠብም ጊዜ አለው፤  6 ለመፈለግ ጊዜ አለው፤ ጠፍቷል ብሎ ለመተውም ጊዜ አለው፤ ለማስቀመጥ ጊዜ አለው፤ አውጥቶ ለመጣልም ጊዜ አለው፤  7 ለመቅደድ ጊዜ አለው፤ ለመስፋትም ጊዜ አለው፤ ዝም ለማለት ጊዜ አለው፤ ለመናገርም ጊዜ አለው፤  8 ለመውደድ ጊዜ አለው፤ ለመጥላትም ጊዜ አለው፤ ለጦርነት ጊዜ አለው፤ ለሰላምም ጊዜ አለው።

ወይም “ለመውለድ ጊዜ አለው።”
ቃል በቃል “ለመዝለል፤ ለመፈንጨት።”


^ አን.6 (ማር. 6:30-34) ሐዋርያቱ በኢየሱስ ዙሪያ ተሰብስበው ያደረጉትንና ያስተማሩትን ነገር ሁሉ ነገሩት። 31 እሱም “ለብቻችን ወደ አንድ ገለል ያለ ስፍራ እንሂድና በዚያ ትንሽ አረፍ በሉ” አላቸው። ብዙዎች ይመጡና ይሄዱ ስለነበር ምግብ ለመብላት እንኳ ፋታ አላገኙም። 32 ስለዚህ ብቻቸውን ለመሆን በጀልባ ተሳፍረው ገለል ወዳለ ስፍራ ሄዱ። 33 ይሁንና ሰዎች ሲሄዱ አዩአቸው፤ ብዙዎችም መሄዳቸውን አወቁ፤ ስለሆነም ከከተሞች ሁሉ አንድ ላይ በእግር በመሮጥ ቀድመዋቸው ደረሱ። 34 ኢየሱስም ከጀልባዋ ሲወርድ እጅግ ብዙ ሕዝብ ተመለከተ፤ እረኛ እንደሌላቸው በጎች ስለነበሩም በጣም አዘነላቸው። ብዙ ነገርም ያስተምራቸው ጀመር።



^ (ዘፀ. 31:12-15) በተጨማሪም ይሖዋ ሙሴን እንዲህ አለው፦ 13 “ለእስራኤላውያን እንዲህ ብለህ ንገራቸው፦ ‘እናንተን የምቀድሳችሁ እኔ ይሖዋ መሆኔን እንድታውቁ የሚያደርግ፣ በትውልዶቻችሁ ሁሉ በእኔና በእናንተ መካከል ያለ ምልክት ስለሆነ በተለይ ሰንበቴን ማክበር አለባችሁ። 14 ለእናንተ የተቀደሰ ስለሆነ ሰንበትን አክብሩ። ሰንበትን የሚያረክስ ሰው ይገደል። ማንም ሰው በዚያ ቀን ሥራ ቢሠራ ያ ሰው* ከሕዝቡ መካከል ተለይቶ እንዲጠፋ መደረግ አለበት። 15 ስድስት ቀን ሥራ መሥራት ይቻላል፤ ሰባተኛው ቀን ግን ሙሉ በሙሉ የሚታረፍበት ሰንበት ነው። ለይሖዋ የተቀደሰ ነው። በሰንበት ቀን ሥራ የሚሠራ ማንም ሰው ይገደል።

ወይም “ነፍስ።”


^ አን.8 (ዘፍ. 2:2) በሰባተኛውም ቀን አምላክ ይሠራው የነበረውን ሥራ አጠናቀቀ፤ በሰባተኛውም ቀን ይሠራው ከነበረው ሥራ ሁሉ ማረፍ ጀመረ።



^ አን.8 (ዮሐ. 5:17) እሱ ግን “አባቴ እስካሁን እየሠራ ነው፤ እኔም እሠራለሁ” ሲል መለሰላቸው።



^ አን.8 (ዘፀ. 31:12-15) በተጨማሪም ይሖዋ ሙሴን እንዲህ አለው፦ 13 “ለእስራኤላውያን እንዲህ ብለህ ንገራቸው፦ ‘እናንተን የምቀድሳችሁ እኔ ይሖዋ መሆኔን እንድታውቁ የሚያደርግ፣ በትውልዶቻችሁ ሁሉ በእኔና በእናንተ መካከል ያለ ምልክት ስለሆነ በተለይ ሰንበቴን ማክበር አለባችሁ። 14 ለእናንተ የተቀደሰ ስለሆነ ሰንበትን አክብሩ። ሰንበትን የሚያረክስ ሰው ይገደል። ማንም ሰው በዚያ ቀን ሥራ ቢሠራ ያ ሰው* ከሕዝቡ መካከል ተለይቶ እንዲጠፋ መደረግ አለበት። 15 ስድስት ቀን ሥራ መሥራት ይቻላል፤ ሰባተኛው ቀን ግን ሙሉ በሙሉ የሚታረፍበት ሰንበት ነው። ለይሖዋ የተቀደሰ ነው። በሰንበት ቀን ሥራ የሚሠራ ማንም ሰው ይገደል።

ወይም “ነፍስ።”


^ አን.8 (ዘፀ. 20:10) ሰባተኛው ቀን ግን ለአምላክህ ለይሖዋ ሰንበት ነው። በዚህ ቀን አንተም ሆንክ ወንድ ልጅህ ወይም ሴት ልጅህ፣ ወንድ ባሪያህም ሆነ ሴት ባሪያህ፣ የቤት እንስሳህም ሆነ በሰፈርህ* ውስጥ ያለ የባዕድ አገር ሰው ምንም ሥራ አትሥሩ።

ቃል በቃል “በደጆችህ።”


^ አን.9 (ማር. 2:23-27) በሰንበት ቀን በእህል እርሻ መካከል እያለፈ ሳለ አብረውት ይሄዱ የነበሩት ደቀ መዛሙርቱ እሸት ይቀጥፉ ጀመር። 24 በመሆኑም ፈሪሳውያን “ተመልከት! በሰንበት ቀን በሕግ የተከለከለ ነገር የሚያደርጉት ለምንድን ነው?” አሉት። 25 እሱ ግን እንዲህ አላቸው፦ “ዳዊት የሚበላው ባጣ ጊዜ እንዲሁም እሱና አብረውት የነበሩት ሰዎች በተራቡ ጊዜ ያደረገውን ነገር ፈጽሞ አላነበባችሁም? 26 ሊቀ ካህናት ስለሆነው ስለ አብያታር በሚናገረው ታሪክ ላይ ዳዊት ወደ አምላክ ቤት ገብቶ ከካህናት በቀር ማንም እንዲበላ ያልተፈቀደውን በአምላክ ፊት የቀረበ ኅብስት እንደበላና ከእሱ ጋር ለነበሩትም እንደሰጣቸው አላነበባችሁም?” 27 ከዚያም ኢየሱስ እንዲህ አላቸው፦ “ሰንበት ለሰው ተሰጠ እንጂ ሰው ለሰንበት አልተፈጠረም።



^ አን.9 (ማር. 3:2-5) ኢየሱስን ሊከሱት ይፈልጉ ስለነበር ሰውየውን በሰንበት ይፈውሰው እንደሆነ ለማየት በትኩረት ይከታተሉት ነበር። 3 እሱም እጁ የሰለለበትን* ሰው “ተነሳና ወደ መሃል ና” አለው። 4 ከዚያም “በሰንበት ቀን የተፈቀደው መልካም ማድረግ ነው ወይስ ክፉ? ሕይወት* ማዳን ነው ወይስ ማጥፋት?” አላቸው። እነሱ ግን ዝም አሉ። 5 በልባቸው ደንዳናነት በጣም አዝኖ በዙሪያው ያሉትን በብስጭት ከተመለከተ በኋላ ሰውየውን “እጅህን ዘርጋ” አለው። እሱም በዘረጋ ጊዜ እጁ ዳነለት።

ወይም “ሽባ የሆነበትን።”
ወይም “ነፍስ።”


^ (ማቴ. 12:9-12) ከዚያ ስፍራ ከሄደ በኋላ ወደ ምኩራባቸው ገባ፤ 10 በዚያም እጁ የሰለለ* አንድ ሰው ነበር። እነሱም ኢየሱስን መክሰስ ፈልገው “በሰንበት መፈወስ በሕግ ተፈቅዷል?” ሲሉ ጠየቁት። 11 እሱም እንዲህ አላቸው፦ “ከእናንተ መካከል አንድ በግ ያለው ሰው ቢኖርና በሰንበት ቀን ጉድጓድ ውስጥ ቢገባበት በጉን ጎትቶ የማያወጣው ይኖራል? 12 ታዲያ ሰው ከበግ እጅግ አይበልጥም? ስለዚህ በሰንበት መልካም ነገር ማድረግ ተፈቅዷል።”

ወይም “ሽባ የሆነ።”


^ አን.10 (ማቴ. 12:9-12) ከዚያ ስፍራ ከሄደ በኋላ ወደ ምኩራባቸው ገባ፤ 10 በዚያም እጁ የሰለለ* አንድ ሰው ነበር። እነሱም ኢየሱስን መክሰስ ፈልገው “በሰንበት መፈወስ በሕግ ተፈቅዷል?” ሲሉ ጠየቁት። 11 እሱም እንዲህ አላቸው፦ “ከእናንተ መካከል አንድ በግ ያለው ሰው ቢኖርና በሰንበት ቀን ጉድጓድ ውስጥ ቢገባበት በጉን ጎትቶ የማያወጣው ይኖራል? 12 ታዲያ ሰው ከበግ እጅግ አይበልጥም? ስለዚህ በሰንበት መልካም ነገር ማድረግ ተፈቅዷል።”

ወይም “ሽባ የሆነ።”


^ አን.10 (ሉቃስ 4:15-19) በተጨማሪም በምኩራቦቻቸው ማስተማር ጀመረ፤ ሕዝቡም ሁሉ ያከብረው ነበር። 16 ከዚያም ወዳደገበት ቦታ ወደ ናዝሬት መጣ፤ እንደ ልማዱም በሰንበት ቀን ወደ ምኩራብ ገባ፤ ሊያነብም ተነስቶ ቆመ። 17 የነቢዩ ኢሳይያስ ጥቅልልም ተሰጠው፤ ጥቅልሉንም ተርትሮ እንዲህ ተብሎ የተጻፈበትን ቦታ አገኘ፦ 18 “የይሖዋ* መንፈስ በእኔ ላይ ነው፤ ምክንያቱም ለድሆች ምሥራች እንድናገር ቀብቶኛል። ለተማረኩት ነፃነትን፣ ለታወሩትም ማየትን እንዳውጅ፣ የተጨቆኑትን ነፃ እንዳወጣ 19 እንዲሁም የይሖዋን* ሞገስ ስለሚያገኙበት ዓመት እንድሰብክ ልኮኛል።”

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።


^ አን.11 (ማቴ. 13:55, 56) ይህ የአናጺው ልጅ አይደለም? እናቱስ ማርያም አይደለችም? ወንድሞቹስ ያዕቆብ፣ ዮሴፍ፣ ስምዖንና ይሁዳ አይደሉም? 56 እህቶቹስ ሁሉ የሚኖሩት ከእኛ ጋር አይደለም? ታዲያ ይህን ሁሉ ከየት አገኘው?”



^ አን.11 (ሉቃስ 10:7) ለሠራተኛ ደሞዙ ስለሚገባው ያቀረቡላችሁን ነገር እየበላችሁና እየጠጣችሁ በዚያው ቤት ቆዩ። ከአንዱ ቤት ወደ ሌላው ቤት አትዘዋወሩ።



^ አን.12 (2 ተሰ. 3:8) እንዲሁም የማንንም ምግብ በነፃ አልበላንም። እንዲያውም ብዙ ወጪ በማስወጣት በማናችሁም ላይ ሸክም ላለመሆን ሌት ተቀን በመሥራት እንደክምና እንለፋ ነበር።



^ አን.12 (ሥራ 20:34, 35) እነዚህ እጆቼ ለእኔም ሆነ ከእኔ ጋር ለነበሩት የሚያስፈልጉንን ነገሮች ለማሟላት እንዳገለገሉ እናንተ ራሳችሁ ታውቃላችሁ። 35 እናንተም እንዲሁ እየሠራችሁ ደካማ የሆኑትን መርዳት እንዳለባችሁ በሁሉም ነገር አሳይቻችኋለሁ፤ እንዲሁም ‘ከመቀበል ይልቅ መስጠት የበለጠ ደስታ ያስገኛል’ በማለት ጌታ ኢየሱስ ራሱ የተናገረውን ቃል ማስታወስ ይኖርባችኋል።”



^ አን.12 (ሥራ 13:14-16) እነሱ ግን ጉዟቸውን በመቀጠል ከጴርጌ ተነስተው በጵስድያ ወደምትገኘው ወደ አንጾኪያ መጡ። በሰንበት ቀንም ወደ ምኩራብ ገብተው ተቀመጡ። 15 የሕጉና የነቢያት መጻሕፍት በሕዝቡ ፊት ከተነበበ በኋላ የምኩራቡ አለቆች “ወንድሞች ሆይ፣ ሕዝቡን የሚያበረታታ የምትናገሩት ቃል ካላችሁ ተናገሩ” የሚል መልእክት ላኩባቸው። 16 ስለዚህ ጳውሎስ ተነስቶ በእጁ ምልክት በመስጠት እንዲህ አለ፦ “የእስራኤል ሰዎችም ሆናችሁ አምላክን የምትፈሩ ሌሎች ሰዎች ሁሉ፣ ስሙ።



^ አን.12 (ሥራ 13:42-44) እየወጡ ሳሉም ሰዎቹ ስለዚሁ ጉዳይ በሚቀጥለው ሰንበትም እንዲነግሯቸው ለመኗቸው። 43 በምኩራቡ የተደረገው ስብሰባ ከተበተነ በኋላ ከአይሁዳውያንና ወደ ይሁዲነት ተለውጠው አምላክን ከሚያመልኩት መካከል ብዙዎች ጳውሎስንና በርናባስን ተከተሏቸው፤ እነሱም ሰዎቹን በማነጋገር የአምላክን ጸጋ አጥብቀው እንደያዙ እንዲቀጥሉ አሳሰቧቸው። 44 በቀጣዩ ሰንበት የከተማዋ ሕዝብ ሁሉ ማለት ይቻላል፣ የይሖዋን* ቃል ለመስማት አንድ ላይ ተሰበሰበ።

ከተጨማሪው መረጃ ላይ ሀ5ን ተመልከት።


^ አን.12 (ሥራ 16:13) በሰንበት ቀን የጸሎት ስፍራ ይገኝበታል ብለን ወዳሰብነው ከከተማው በር ውጭ ወዳለ አንድ ወንዝ ዳር ሄድን፤ በዚያም ተቀምጠን ተሰብስበው ለነበሩት ሴቶች መናገር ጀመርን።



^ አን.12 (ሥራ 18:1-4) ከዚህ በኋላ ከአቴንስ ተነስቶ ወደ ቆሮንቶስ መጣ። 2 በዚያም የጳንጦስ ተወላጅ የሆነ አቂላ የተባለ አይሁዳዊ አገኘ፤ ይህ ሰው ቀላውዴዎስ አይሁዳውያን ሁሉ ከሮም እንዲወጡ ባዘዘው መሠረት ከሚስቱ ከጵርስቅላ ጋር በቅርቡ ከጣሊያን የመጣ ነበር። ጳውሎስም ወደ እነሱ ሄደ፤ 3 ሙያቸው አንድ ዓይነት በመሆኑ እነሱ ቤት ተቀምጦ አብሯቸው ይሠራ ነበር፤ ሙያቸውም ድንኳን መሥራት ነበር። 4 በየሰንበቱ በምኩራብ ንግግር እየሰጠ* አይሁዳውያንንና ግሪካውያንን ያሳምን ነበር።

ወይም “እያስረዳ።”


^ አን.13 (ሮም 15:16) ይህ ጸጋ የተሰጠኝም ለአሕዛብ የክርስቶስ ኢየሱስ አገልጋይ እንድሆን ነው። የአምላክን ምሥራች በማወጁ ቅዱስ ሥራ የምካፈለው እነዚህ አሕዛብ በመንፈስ ቅዱስ የተቀደሰ፣ ተቀባይነት ያለው መባ ሆነው ለአምላክ እንዲቀርቡ ነው።



^ አን.13 (2 ቆሮ. 11:23) የክርስቶስ አገልጋዮች ናቸው? እንደ እብድ ሰው ልናገርና እኔ ከሁሉ በላቀ ደረጃ የክርስቶስ አገልጋይ ነኝ፦ ከሁሉም ይበልጥ ሠርቻለሁ፣ ብዙ ጊዜ ታስሬአለሁ፣ ብዙ ጊዜ ተደብድቤአለሁ እንዲሁም ብዙ ጊዜ ሞት አፋፍ ደርሻለሁ።



^ አን.13 (ሮም 12:11) ታታሪዎች* ሁኑ እንጂ አትስነፉ።* በመንፈስ የምትቃጠሉ ሁኑ። ይሖዋን* እንደ ባሪያ አገልግሉ።

ወይም “ትጉዎች፤ ቀናተኞች።”
ወይም “በሥራችሁ አትለግሙ።”
ከተጨማሪው መረጃ ላይ ሀ5ን ተመልከት።


^ አን.13 (ሮም 16:3) በክርስቶስ ኢየሱስ አብረውኝ ለሚሠሩት ለጵርስቅላና ለአቂላ ሰላምታ አቅርቡልኝ፤



^ አን.13 (1 ቆሮ. 15:58) ስለዚህ የተወደዳችሁ ወንድሞቼ፣ ጸንታችሁ ቁሙ፤ አትነቃነቁ፤ እንዲሁም ከጌታ ጋር በተያያዘ በትጋት የምታከናውኑት ሥራ ከንቱ አለመሆኑን አውቃችሁ ምንጊዜም የጌታ ሥራ የበዛላችሁ ሁኑ።



^ አን.13 (2 ቆሮ. 9:8) በተጨማሪም ምንጊዜም የሚያስፈልጋችሁ ነገር በበቂ ሁኔታ እንዲኖራችሁ እንዲሁም መልካም ሥራን ሁሉ ለመሥራት የሚያስችላችሁን ነገር በብዛት እንድታገኙ አምላክ ጸጋውን ሁሉ ሊያበዛላችሁ ይችላል።



^ አን.13 (2 ተሰ. 3:10) እንዲያውም ከእናንተ ጋር በነበርንበት ጊዜ “መሥራት የማይፈልግ ሁሉ አይብላ” የሚል ትእዛዝ ሰጥተናችሁ ነበር።



^ (ዮሐ. 14:12) እውነት እውነት እላችኋለሁ፣ በእኔ የሚያምን ሁሉ እኔ የምሠራቸውን ሥራዎች ይሠራል፤ እንዲያውም እኔ ወደ አብ ስለምሄድ እሱ ከእነዚህ የበለጡ ሥራዎች ይሠራል።



^ አን.14 (ዮሐ. 14:12) እውነት እውነት እላችኋለሁ፣ በእኔ የሚያምን ሁሉ እኔ የምሠራቸውን ሥራዎች ይሠራል፤ እንዲያውም እኔ ወደ አብ ስለምሄድ እሱ ከእነዚህ የበለጡ ሥራዎች ይሠራል።



^ አን.16 (ሉቃስ 12:19) ነፍሴንም* “ነፍሴ* ሆይ፣ ለብዙ ዘመን የሚበቃ የተከማቸ ሀብት አለሽ፤ እንግዲህ ዘና በይ፣ ብዪ፣ ጠጪ፣ ደስም ይበልሽ” እላታለሁ።’

የቃላት መፍቻውን ተመልከት።
የቃላት መፍቻውን ተመልከት።


^ አን.16 (2 ጢሞ. 3:4) ከዳተኞች፣ ግትሮች፣ በኩራት የተወጠሩ፣ ከአምላክ ይልቅ ሥጋዊ ደስታን የሚወዱ ይሆናሉ፤



^ አን.17 (ዕብ. 10:24, 25) እንዲሁም እርስ በርስ ለፍቅርና ለመልካም ሥራዎች መነቃቃት* እንድንችል አንዳችን ለሌላው ትኩረት እንስጥ፤* 25 አንዳንዶች ልማድ እንዳደረጉት መሰብሰባችንን* ቸል አንበል፤ ከዚህ ይልቅ እርስ በርስ እንበረታታ፤ ደግሞም ቀኑ እየቀረበ መምጣቱን ስናይ ከበፊቱ ይበልጥ ይህን እናድርግ።

ወይም “አንዳችን ሌላውን ለፍቅርና ለመልካም ሥራዎች መቀስቀስ ወይም ማነሳሳት።”
ወይም “እናስብ።”
ለአምልኮ መሰብሰብን ያመለክታል።


^ አን.17 (2 ጢሞ. 4:2) ቃሉን ስበክ፤ አመቺ በሆነ ጊዜም ሆነ በአስቸጋሪ ጊዜ በጥድፊያ ስሜት አገልግል፤ በብዙ ትዕግሥትና በማስተማር ጥበብ ውቀስ፣ ገሥጽ እንዲሁም አጥብቀህ ምከር።



^ አን.18 (ዕብ. 4:15) ያለን ሊቀ ካህናት በድካማችን ሊራራልን የማይችል አይደለምና፤ ከዚህ ይልቅ እንደ እኛው በሁሉም ረገድ የተፈተነ ሊቀ ካህናት አለን፤ ይሁንና እሱ ኃጢአት የለበትም።



^ (ሉቃስ 23:55, 56) ከገሊላ ከኢየሱስ ጋር አብረው የመጡት ሴቶች ግን ተከትለው በመሄድ መቃብሩን አዩ፤ አስከሬኑም እንዴት እንዳረፈ ተመለከቱ። 56 ጥሩ መዓዛ ያላቸው ቅመሞችና ዘይቶች ለማዘጋጀትም ተመልሰው ሄዱ። ሆኖም ሕጉ በሚያዘው መሠረት በሰንበት አረፉ።








የጥናት ርዕስ 50

ይሖዋ ነፃ የምንወጣበት ዝግጅት አድርጎልናል


“በምድሪቱም ለሚኖሩ ሁሉ ነፃነት አውጁ።”—ዘሌ. 25:10

መዝሙር 22 በሰማይ የተቋቋመው መንግሥት ይምጣልን!

ማስተዋወቂያ*




1-2. (ሀ) ኢዮቤልዩ ምንድን ነው? (“ኢዮቤልዩ ምን ዓይነት በዓል ነበር?” የሚለውን ሣጥን ተመልከት።) (ለ) በሉቃስ 4:16-18 ላይ ኢየሱስ ስለ ምን ተናግሯል?

በአንዳንድ አገሮች፣ ትልቅ ቦታ የሚሰጣቸውን ክንውኖች 50ኛ ዓመት ማክበር የተለመደ ነው፤ ይህ በዓል ኢዮቤልዩ ተብሎ ይጠራል። ክብረ በዓሉ ለአንድ ቀን፣ ለሳምንት ወይም ከዚያ ረዘም ላለ ጊዜ ሊቆይ ይችላል፤ ሆኖም የሚያበቃበት ጊዜ አለው፤ በዓሉ የሚያስገኘው ደስታም ቢሆን ብዙም ሳይቆይ ይረሳል።

2 በዚህ ርዕስ ውስጥ ከዚህ ስለሚልቅ ኢዮቤልዩ እንመረምራለን፤ ይህ ኢዮቤልዩ በጥንቷ እስራኤል ውስጥ በየ50 ዓመቱ ይከበር ከነበረውና ለአንድ ዓመት ከሚቆየው ኢዮቤልዩም የላቀ ነው። በጥንቷ እስራኤል ይከበር የነበረው ኢዮቤልዩ ለሕዝቡ ነፃነት ያስገኝ ነበር። ይሁንና ስለዚህ ኢዮቤልዩ ማወቅ የሚያስፈልገን ለምንድን ነው? የእስራኤላውያን ኢዮቤልዩ፣ ይሖዋ ዘላቂ ነፃነት እንድናገኝ ሲል ያደረገውንና አሁንም እየጠቀመን ያለውን አስደናቂ ዝግጅት ስለሚያስታውሰን ነው፤ ኢየሱስም ስለዚህ ነፃነት ተናግሯል።—ሉቃስ 4:16-18⁠ን አንብብ።

ኢዮቤልዩ ምን ዓይነት በዓል ነበር?


ይሖዋ፣ በየ50 ዓመቱ አንድ ለየት ያለ በዓል እንዲያከብሩ እስራኤላውያንን አዟቸው ነበር፤ ይህ በዓል ኢዮቤልዩ በመባል ይታወቃል። እስራኤላውያን ወደ ተስፋይቱ ምድር ከገቡበት ዓመት ጀምሮ ለስድስት ዓመታት መሬታቸው ላይ እህል እንዲዘሩ፣ ፍራፍሬ እንዲተክሉ እንዲሁም ምርታቸውን እንዲሰበስቡ ተነግሯቸው ነበር። ሰባተኛው ዓመት ግን የሰንበት ዓመት ስለሚሆን መዝራትም ሆነ ወይናቸውን መግረዝ አልነበረባቸውም። ሰባት የሰንበት ዓመታትን (7 × 7 = 49) ከቆጠሩ በኋላ ቀጣዩ ዓመት ማለትም 50ኛው ዓመት ኢዩቤልዩ ይሆናል። በዚህ አቆጣጠር መሠረት፣ እስራኤላውያን ወደ ተስፋይቱ ምድር ከገቡ በኋላ የመጀመሪያው ኢዮቤልዩ መከበር የጀመረው በቲሽሪ ወር 1424 ዓ.ዓ. ነበር።—ዘሌ. 25:2-4, 8-10







[image: ባሪያ የነበሩ ሰዎች በኢዮቤልዩ ነፃ ሲወጡ፣ እንዲሁም ቤተሰቦቻቸው በደስታ ሊቀበሏቸው ሲሮጡ]
የእስራኤላውያን ኢዮቤልዩ፣ ባሪያዎች ወደ ቤተሰባቸውና ወደ ርስታቸው የሚመለሱበት አስደሳች ወቅት ነበር (አንቀጽ 3⁠ን ተመልከት)*





 3. በዘሌዋውያን 25:8-12 ላይ እንደተገለጸው ኢዮቤልዩ ለእስራኤላውያን ምን ጥቅም ያስገኝ ነበር?

3 ኢየሱስ ነፃ ስለ መውጣት ሲናገር ምን ማለቱ እንደሆነ ይበልጥ ግልጽ እንዲሆንልን፣ በመጀመሪያ አምላክ ለጥንት ሕዝቦቹ ስላደረገው የኢዮቤልዩ ዝግጅት እንመርምር። ይሖዋ እስራኤላውያንን እንዲህ ብሏቸው ነበር፦ “ሃምሳኛውን ዓመት ቀድሱ፤ በምድሪቱም ለሚኖሩ ሁሉ ነፃነት አውጁ። ለእናንተ ኢዮቤልዩ ይሆንላችኋል፤ ከእናንተ እያንዳንዱ ወደየርስቱ ይመለሳል፤ ከእናንተም እያንዳንዱ ወደየቤተሰቡ ይመለስ።” (ዘሌዋውያን 25:8-12⁠ን አንብብ።) ሳምንታዊው ሰንበት እስራኤላውያንን እንዴት እንደጠቀማቸው ቀደም ባለው ርዕስ ላይ ተመልክተናል። ኢዮቤልዩስ እስራኤላውያንን የጠቀማቸው እንዴት ነበር? ዕዳ ውስጥ የገባን አንድ እስራኤላዊ እንደ ምሳሌ እንውሰድ፤ ይህ ሰው ዕዳውን ለመክፈል ሲል መሬቱን ለመሸጥ ተገደደ። በኢዮቤልዩ ዓመት ይህ ሰው መሬቱ ይመለስለታል። በመሆኑም ሰውየው ‘ወደ ርስቱ ይመለሳል’፤ ለልጆቹ የሚያወርሰው ርስትም ይኖረዋል። በሌላ በኩል ደግሞ አንድ እስራኤላዊ ያለበትን ዕዳ ለመክፈል ሲል ከልጆቹ አንዱን ወይም ራሱን ለባርነት ይሸጥ ይሆናል። በኢዮቤልዩ ዓመት ግን ባሪያ ሆኖ የተሸጠው ሰው ‘ወደ ቤተሰቡ ይመለሳል።’ በመሆኑም ነፃ የመውጣት አጋጣሚ ሳይኖረው ለዘላለም ባሪያ ሆኖ የሚቀር ሰው አይኖርም! ይሖዋ እንዴት ያለ አሳቢ አምላክ ነው!

4-5. በጥንት ጊዜ ስለነበረው የኢዮቤልዩ ዝግጅት መመርመር ያለብን ለምንድን ነው?

4 ኢዮቤልዩ የሚያስገኘው ሌላ ጥቅም ምን ነበር? ይሖዋ ለእስራኤል ሕዝብ እንዲህ ብሎ ነበር፦ “አምላክህ ይሖዋ ርስት አድርገህ እንድትወርሳት በሚሰጥህ ምድር ላይ ይሖዋ ስለሚባርክህ ከእናንተ መካከል ማንም ድሃ አይሆንም።” (ዘዳ. 15:4) ይህ ሁኔታ፣ በሀብታሞችና በድሆች መካከል ያለው ልዩነት በጣም እየሰፋ በሚሄድበት በዚህ ዓለም ላይ ከሚታየው ነገር ምንኛ የተለየ ነው!

5 ክርስቲያኖች እንደመሆናችን መጠን በሙሴ ሕግ ሥር አይደለንም። በመሆኑም ባሪያዎች ነፃ እንዲወጡ፣ ዕዳ እንዲሰረዝና ርስት ለባለቤቱ እንዲመለስ የሚያደርገውን የጥንቱን የኢዮቤልዩ ዝግጅት አንከተልም። (ሮም 7:4፤ 10:4፤ ኤፌ. 2:15) ያም ቢሆን ስለዚህ ዝግጅት መመርመራችን ይጠቅመናል። እንዲህ የምንለው ለምንድን ነው? ይሖዋ እኛም ነፃነት የምናገኝበት ዝግጅት ስላደረገልን ነው፤ ይህ ዝግጅት ይሖዋ ለጥንት እስራኤላውያን ያቋቋመውን የኢዮቤልዩ በዓል ያስታውሰናል።






ኢየሱስ ነፃነትን አውጇል


 6. የሰው ዘር ከየትኛው ባርነት ነፃ መውጣት ያስፈልገዋል?

6 ሁላችንም ከሁሉ በከፋው ባርነት ይኸውም በኃጢአት ባርነት ሥር ስለሆንን ነፃ መውጣት ያስፈልገናል። ኃጢአተኞች በመሆናችን እናረጃለን፣ እንታመማለን እንዲሁም እንሞታለን። ብዙዎች በመስታወት መልካቸውን ሲመለከቱ ወይም ሐኪም ጋ ሲሄዱ ይህ እውነታ ቁልጭ ብሎ ይታያቸዋል። ከዚህም በተጨማሪ ኃጢአት የምንሠራ መሆናችን ተስፋ እንድንቆርጥ ያደርገናል። ሐዋርያው ጳውሎስ “[በሰውነቱ] ውስጥ ላለው የኃጢአት ሕግ ምርኮኛ” እንደሆነ በግልጽ ተናግሯል። አክሎም “እኔ ምንኛ ጎስቋላ ሰው ነኝ! እንዲህ ወዳለው ሞት ከሚመራኝ ሰውነት ማን ይታደገኛል?” ብሏል።—ሮም 7:23, 24

 7. ኢሳይያስ ነፃነትን በተመለከተ ምን ትንቢት ተናግሮ ነበር?

7 ደስ የሚለው ነገር አምላክ ከኃጢአት ነፃ የምንወጣበት ዝግጅት አድርጎልናል። ይህን ነፃነት እንድናገኝ ቁልፍ ሚና የሚጫወተው ኢየሱስ ነው። በስምንተኛው መቶ ዘመን ዓ.ዓ. ነቢዩ ኢሳይያስ ወደፊት ስለሚኖር ታላቅ ነፃነት አስቀድሞ ተናግሮ ነበር፤ ይህ ታላቅ ነፃነት የእስራኤላውያን የኢዮቤልዩ ዓመት ከሚያስገኘው ነፃነት እጅግ የላቀ ነው። ኢሳይያስ እንዲህ ሲል ጽፏል፦ “የሉዓላዊው ጌታ የይሖዋ መንፈስ በእኔ ላይ ነው፤ ምክንያቱም ይሖዋ የዋህ ለሆኑ ሰዎች ምሥራች እንድናገር ቀብቶኛል። ልባቸው የተሰበረውን እንድጠግን፣ ለተማረኩት ነፃነትን እንዳውጅ . . . ልኮኛል።” (ኢሳ. 61:1) ይህ ትንቢት የሚናገረው ስለ ማን ነው?

 8. ኢሳይያስ ስለ ነፃነት የተናገረው ትንቢት ፍጻሜውን ያገኘው በማን ላይ ነው?

8 ስለ ነፃነት የሚናገረው ይህ አስፈላጊ ትንቢት ፍጻሜውን ማግኘት የጀመረው ኢየሱስ አገልግሎቱን ከጀመረ በኋላ ነው። ኢየሱስ ባደገበት በናዝሬት ከተማ ወደሚገኝ አንድ ምኩራብ በገባበት ወቅት በዚያ ለተሰበሰቡት አይሁዳውያን ይህን የኢሳይያስ ትንቢት አንብቦላቸው ነበር። ትንቢቱን ካነበበ በኋላም ትንቢቱ በእሱ ላይ ፍጻሜውን እንዳገኘ ገለጸ፦ “የይሖዋ መንፈስ በእኔ ላይ ነው፤ ምክንያቱም ለድሆች ምሥራች እንድናገር ቀብቶኛል። ለተማረኩት ነፃነትን፣ ለታወሩትም ማየትን እንዳውጅ፣ የተጨቆኑትን ነፃ እንዳወጣ እንዲሁም የይሖዋን ሞገስ ስለሚያገኙበት ዓመት እንድሰብክ ልኮኛል።” (ሉቃስ 4:16-19) ታዲያ ኢየሱስ ይህ ትንቢት እንዲፈጸም ያደረገው እንዴት ነው?






በመጀመሪያ ነፃ የወጡት እነማን ናቸው?




[image: ኢየሱስ በናዝሬት በሚገኘው ምኩራብ ውስጥ ጥቅልል ሲያነብ]
ኢየሱስ በናዝሬት በሚገኘው ምኩራብ ነፃነት አውጇል (ከአንቀጽ 8-9⁠ን ተመልከት)





 9. በኢየሱስ ዘመን የነበሩ ብዙ ሰዎች ምን ዓይነት ነፃነት ለማግኘት ይጓጉ ነበር?

9 ኢሳይያስ አስቀድሞ የተናገረለትና ኢየሱስ ያነበበው ስለ ነፃነት የሚገልጸው ትንቢት ፍጻሜውን ማግኘት የጀመረው በመጀመሪያው መቶ ዘመን ነው። ኢየሱስ “ይህ አሁን የሰማችሁት የቅዱሳን መጻሕፍት ቃል ዛሬ ተፈጸመ” ብሎ መናገሩ ይህን ያረጋግጣል። (ሉቃስ 4:21) ኢየሱስ ትንቢቱን ሲያነብብ ካዳመጡት ሰዎች ብዙዎቹ፣ ፖለቲካዊ ለውጥ እንደሚመጣ ይኸውም ከሮም አገዛዝ ነፃ እንደሚወጡ ይጠብቁ የነበረ ይመስላል። “እኛ ግን ይህ ሰው እስራኤልን ነፃ ያወጣል ብለን ተስፋ አድርገን ነበር” ብለው እንደተናገሩት ሁለት ሰዎች ተሰምቷቸው ሊሆን ይችላል። (ሉቃስ 24:13, 21) ይሁን እንጂ ኢየሱስ፣ ተከታዮቹን እንደ ቀንበር በተጫናቸው የሮም አገዛዝ ላይ እንዲያምፁ አላበረታታቸውም። ከዚህ በተቃራኒ “የቄሳር የሆነውን ለቄሳር” እንዲከፍሉ አስተምሯቸዋል። (ማቴ. 22:21) ታዲያ ኢየሱስ በዚያ ወቅት ነፃነት ያመጣው እንዴት ነው?

10. ኢየሱስ ከምን ዓይነት ባርነት ነፃ መውጣት የሚቻልበትን መንገድ ከፍቷል?

10 የአምላክ ልጅ የመጣው ሰዎች ከሁለት ነገሮች ነፃ እንዲወጡ ለመርዳት ነው። አንደኛ፣ የሃይማኖት መሪዎቹ ከሚያስተምሯቸው በሕዝቡ ላይ ጫና የሚያሳድሩ ትምህርቶች ነፃ መውጣት የሚቻልበትን መንገድ ከፍቷል። በዚያ ዘመን የነበሩ በርካታ አይሁዳውያን በተለያዩ ወጎችና በተሳሳቱ እምነቶች ባርነት ሥር ነበሩ። (ማቴ. 5:31-37፤ 15:1-11) መንፈሳዊ መመሪያ እንዲሰጡ የሚጠበቅባቸው ሰዎች ደግሞ ታውረው ነበር ማለት ይቻላል። መሲሑንና እሱ ያስገኘውን መንፈሳዊ ብርሃን ለመቀበል ፈቃደኞች ባለመሆናቸው በጨለማ ውስጥ እንዲሁም በኃጢአት ባርነት ሥር ለመኖር መርጠዋል። (ዮሐ. 9:1, 14-16, 35-41) ኢየሱስ ግን ትክክለኛ ትምህርቶችን በማስተማርና ጥሩ ምሳሌ በመተው፣ መንፈሳዊ ነፃነት የሚገኝበትን መንገድ ለቅኖች አሳውቋል።—ማር. 1:22፤ 2:23 እስከ 3:5

11. ኢየሱስ የሰው ዘርን ነፃ ያወጣበት ሁለተኛው መንገድ ምንድን ነው?

11 ሁለተኛ፣ ኢየሱስ የሰው ልጆች ከአዳም የወረሱት ኃጢአት ካስከተለባቸው ባርነት ነፃ መውጣት የሚችሉበትን መንገድ ከፍቷል። የኢየሱስ ቤዛዊ መሥዋዕት ስለተከፈለ አምላክ፣ እምነት ያላቸውንና እሱ ያዘጋጀውን ቤዛ የሚቀበሉ ሰዎችን ኃጢአት ይቅር ማለት ይችላል። (ዕብ. 10:12-18) ኢየሱስ “ወልድ ነፃ ካወጣችሁ፣ በእርግጥ ነፃ ትሆናላችሁ” ብሏል። (ዮሐ. 8:36) ይህ ነፃነት በእስራኤል ይከበር የነበረው የኢዮቤልዩ ዓመት ከሚያስገኘው ነፃነት እጅግ የላቀ እንደሆነ ጥርጥር የለውም! አንድ ምሳሌ እንውሰድ፦ በኢዮቤልዩ አማካኝነት ከባርነት ነፃ የወጣ ሰው መልሶ ባሪያ ሊሆን ይችላል፤ ደግሞም ይህ ሰው ከሞት ባርነት ማምለጥ አይችልም።

12. ኢየሱስ ካወጀው ነፃነት የመጀመሪያዎቹ ተጠቃሚዎች እነማን ናቸው?

12 በ33 ዓ.ም. በዋለው የጴንጤቆስጤ ዕለት፣ ይሖዋ ሐዋርያትን እንዲሁም ሌሎች ታማኝ ወንዶችንና ሴቶችን በመንፈስ ቅዱስ ቀባቸው። ልጆቹ አድርጎ የተቀበላቸው ሲሆን ይህም ከጊዜ በኋላ ትንሣኤ አግኝተው በሰማይ ከክርስቶስ ጋር ለመግዛት ያስችላቸዋል። (ሮም 8:2, 15-17) እነዚህ ሰዎች ኢየሱስ በናዝሬት በሚገኘው ምኩራብ ካወጀው ነፃነት የመጀመሪያዎቹ ተጠቃሚዎች ናቸው። እነዚያ ወንዶችና ሴቶች፣ የአይሁድ የሃይማኖት መሪዎች ከሚያስተምሯቸው የሐሰት ትምህርቶችና ቅዱስ ጽሑፋዊ ያልሆኑ ወጎች ባርነት ነፃ ወጥተዋል። በተጨማሪም አምላክ፣ እነዚህን ሰዎች ወደ ሞት ከሚመራው የኃጢአት ባርነት ነፃ እንደወጡ አድርጎ ቆጥሯቸዋል። ምሳሌያዊው ኢዮቤልዩ የጀመረው በ33 ዓ.ም. የክርስቶስ ተከታዮች በመንፈስ ቅዱስ ሲቀቡ ሲሆን በኢየሱስ የሺህ ዓመት ግዛት መጨረሻ ላይ ያበቃል። ለመሆኑ ይህ ዝግጅት የሰው ልጆች የትኞቹን በረከቶች እንዲያገኙ ያደርጋል?

የምሳሌያዊው ኢዮቤልዩ ገጽታዎች


	30 ዓ.ም.፦ ኢየሱስ በናዝሬት በሚገኝ ምኩራብ ነፃነት አወጀ (ሉቃስ 4:21)



	33 ዓ.ም.፦ የክርስቶስ ተከታዮች በመንፈስ ቅዱስ ሲቀቡ ምሳሌያዊው ኢዮቤልዩ ጀመረ (ሮም 8:2, 15-17)



	በዛሬው ጊዜ፦ ምሳሌያዊው ኢዮቤልዩ ለቅቡዓኑ ብዙ ጥቅሞች እያስገኘ ነው



	በሺው ዓመት ግዛት፦ የክርስቶስ የሺህ ዓመት ግዛት ለሰው ልጆች የተሃድሶና የነፃነት ጊዜ ይሆናል



	የክርስቶስ የሺህ ዓመት ግዛት ሲያበቃ፦ ምሳሌያዊው ኢዮቤልዩ ያበቃል፤ ይህ ኢዮቤልዩ የሰውን ዘር ከኃጢአትና ከሞት ባርነት ሙሉ በሙሉ ነፃ ያወጣል (ሮም 8:21)














በሚሊዮኖች የሚቆጠሩ ሌሎችም ነፃ ይወጣሉ


13-14. ኢየሱስ ያወጀውን ነፃነት ከቅቡዓን ክርስቲያኖች በተጨማሪ እነማንም ማግኘት ይችላሉ?

13 በዘመናችን በሚሊዮኖች የሚቆጠሩ ቅን ልብ ያላቸውና ከብሔራት ሁሉ የተውጣጡ ሰዎች ‘የሌሎች በጎች’ ክፍል ናቸው። (ዮሐ. 10:16) አምላክ እነዚህን ሰዎች በሰማይ ከኢየሱስ ጋር እንዲገዙ አልመረጣቸውም። መጽሐፍ ቅዱስ እነዚህ ሰዎች በምድር ላይ ለዘላለም የመኖር ተስፋ እንዳላቸው ይናገራል።

14 የአንተም ተስፋ ይህ ከሆነ የአምላክ ሰማያዊ መንግሥት ክፍል የሚሆኑ ሰዎች የሚያገኟቸውን አንዳንድ በረከቶች በአሁኑ ወቅትም እያገኘህ ነው። በኢየሱስ መሥዋዕት ላይ እምነት በማሳደር ይሖዋ ኃጢአትህን ይቅር እንዲልልህ መጠየቅ ትችላለህ። ይህም በአምላክ ፊት ጥሩ አቋም እንዲኖርህና ንጹሕ ሕሊና እንድታገኝ ይረዳሃል። (ኤፌ. 1:7፤ ራእይ 7:14, 15) ከዚህ ቀደም ታምንባቸው ከነበሩ ቅዱስ ጽሑፋዊ ያልሆኑ ትምህርቶች ባርነት ነፃ መውጣትህ ስላስገኘልህ በረከቶችም ለማሰብ ሞክር። ኢየሱስ “እውነትንም ታውቃላችሁ፤ እውነትም ነፃ ያወጣችኋል” ብሏል። (ዮሐ. 8:32) እንዲህ ያለ ነፃነት ማግኘት ምንኛ አስደሳች ነው!

15. ወደፊት ምን ዓይነት ነፃነትና በረከት እንደምናገኝ እንጠብቃለን?

15 ወደፊት ደግሞ ከዚህ የላቀ ነፃነት እንደምታገኝ መጠበቅ ትችላለህ። በቅርቡ ኢየሱስ የሐሰት ሃይማኖትንና ብልሹ የሆነውን ሰብዓዊ አገዛዝ ለማጥፋት እርምጃ ይወስዳል። አምላክ አገልጋዮቹ የሆኑትን “እጅግ ብዙ ሕዝብ” ከጥፋቱ የሚያድናቸው ሲሆን ገነት በምትሆነው ምድር ላይ ብዙ በረከቶችን እንዲያገኙ ያደርጋል። (ራእይ 7:9, 14) በዚያ ጊዜ ትንሣኤ የሚያገኙት በጣም ብዙ ሰዎች የአዳም ኃጢአት ካስከተላቸው ጉዳቶች ሁሉ ነፃ የመውጣት አጋጣሚ ያገኛሉ።—ሥራ 24:15

16. የሰው ልጆች ምን ታላቅ ነፃነት ያገኛሉ?

16 ኢየሱስና ተባባሪ ገዢዎቹ በሺህ ዓመት ግዛቱ ወቅት፣ የሰው ልጆች በአካላዊ ሁኔታ ወደ ፍጽምና እንዲደርሱ እና የአምላክ ልጆች መሆን እንዲችሉ ያደርጋሉ። ይህ የተሃድሶና የነፃነት ጊዜ በእስራኤል ይከበር እንደነበረው ኢዮቤልዩ ይሆናል። በዚያ ወቅት፣ ይሖዋን በታማኝነት የሚያገለግሉ በምድር ላይ የሚኖሩ ሰዎች ሁሉ ፍጹም ይኸውም ከኃጢአት ሙሉ በሙሉ ነፃ ይሆናሉ።



[image: ከ30 ዓ.ም. ጀምሮ እስከ ክርስቶስ የሺህ ዓመት ግዛት መጨረሻ ድረስ ባለው ጊዜ ውስጥ ምሳሌያዊው ኢዮቤልዩ ያሉትን ገጽታዎች የሚያሳይ የጊዜ ሰሌዳ]
በአዲሱ ዓለም ውስጥ ጠቃሚና እርካታ የሚያስገኝ ሥራ እናከናውናለን (አንቀጽ 17⁠ን ተመልከት)





17. ኢሳይያስ 65:21-23 የአምላክን ሕዝብ በተመለከተ ምን ትንቢት ይዟል? (ሽፋኑን ተመልከት።)

17 በዚያን ጊዜ በምድር ላይ የሚኖሩ ሰዎች ምን ዓይነት ሕይወት እንደሚኖራቸው በኢሳይያስ 65:21-23 ላይ የሚገኘው ትንቢት ይገልጻል። (ጥቅሱን አንብብ።) ያ ዘመን ምንም ነገር ሳንሠራ እጃችንን አጣጥፈን የምንቀመጥበት ጊዜ አይደለም። ከዚህ ይልቅ መጽሐፍ ቅዱስ እንደሚናገረው ጠቃሚና አርኪ የሆነ ሥራ እናከናውናለን። ይህ ጊዜ ሲያበቃ “ፍጥረት ራሱ . . . ከመበስበስ ባርነት ነፃ ወጥቶ የአምላክ ልጆች የሚያገኙት ዓይነት ክብራማ ነፃነት” እንደሚያገኝ እርግጠኞች መሆን እንችላለን።—ሮም 8:21

18. ወደፊት አስደሳች ጊዜ እንደሚጠብቀን እርግጠኞች የምንሆነው ለምንድን ነው?

18 ይሖዋ ለጥንት እስራኤላውያን እንዳደረገው ሁሉ በክርስቶስ የሺህ ዓመት ግዛት ወቅትም ሕዝቦቹ ሚዛናዊ በሆነ መንገድ እንዲሠሩና እንዲያርፉ ዝግጅት ያደርጋል። ለመንፈሳዊ እንቅስቃሴዎች የሚመደብ ጊዜ እንደሚኖር ጥርጥር የለውም። አምላክን ማምለክ ለደስታችን የግድ አስፈላጊ ነው፤ በአዲሱ ዓለምም ቢሆን ይህ እውነታ አይቀየርም። በእርግጥም በክርስቶስ የሺህ ዓመት ግዛት ወቅት በምናከናውናቸው መልካም ሥራዎችና መንፈሳዊ እንቅስቃሴዎች እንደምንደሰት አንጠራጠርም።







ምን ብለህ ትመልሳለህ?


	  በእስራኤል ይከበር የነበረው ኢዮቤልዩ ምንድን ነው? ይህ ዝግጅት ብሔሩን የጠቀመውስ እንዴት ነው?



	  ይሖዋ ቅቡዓን ክርስቲያኖችን ነፃ ያወጣቸው እንዴት ነው?



	  ይሖዋ ‘ሌሎች በጎችን’ ሙሉ በሙሉ ነፃ የሚያወጣቸው እንዴት ነው?









መዝሙር 142 ተስፋችንን አጥብቀን እንያዝ

^ አን.5 ይሖዋ በጥንቷ እስራኤል ነፃነት የሚታወጅበት ልዩ ዝግጅት አድርጎ ነበር። ይህ ዝግጅት ኢዮቤልዩ በመባል ይታወቃል። ክርስቲያኖች በሙሴ ሕግ ሥር ባንሆንም ከኢዮቤልዩ ዝግጅት የምናገኘው ትምህርት አለ። በጥንት ዘመን የነበረው ኢዮቤልዩ፣ ይሖዋ ለእኛ ያደረገውን ዝግጅት የሚያስታውሰን እንዴት እንደሆነ እንዲሁም ከዚህ ዝግጅት ምን ጥቅም እንደምናገኝ በዚህ ርዕስ ላይ እንመለከታለን።




^ አን.61 የሥዕሉ መግለጫ፦ ባሪያ የነበሩ ሰዎች በኢዮቤልዩ ወቅት ነፃ ስለሚወጡ ወደ ቤተሰባቸውና ወደ ርስታቸው መመለስ ይችላሉ።






^ (ዘሌ. 25:10) ሃምሳኛውን ዓመት ቀድሱ፤ በምድሪቱም ለሚኖሩ ሁሉ ነፃነት አውጁ። ለእናንተ ኢዮቤልዩ ይሆንላችኋል፤ ከእናንተ እያንዳንዱ ወደየርስቱ ይመለሳል፤ ከእናንተም እያንዳንዱ ወደየቤተሰቡ ይመለስ።



^ (ሉቃስ 4:16-18) ከዚያም ወዳደገበት ቦታ ወደ ናዝሬት መጣ፤ እንደ ልማዱም በሰንበት ቀን ወደ ምኩራብ ገባ፤ ሊያነብም ተነስቶ ቆመ። 17 የነቢዩ ኢሳይያስ ጥቅልልም ተሰጠው፤ ጥቅልሉንም ተርትሮ እንዲህ ተብሎ የተጻፈበትን ቦታ አገኘ፦ 18 “የይሖዋ* መንፈስ በእኔ ላይ ነው፤ ምክንያቱም ለድሆች ምሥራች እንድናገር ቀብቶኛል። ለተማረኩት ነፃነትን፣ ለታወሩትም ማየትን እንዳውጅ፣ የተጨቆኑትን ነፃ እንዳወጣ

ከተጨማሪው መረጃ ላይ ሀ5ን ተመልከት።


^ አን.2 (ሉቃስ 4:16-18) ከዚያም ወዳደገበት ቦታ ወደ ናዝሬት መጣ፤ እንደ ልማዱም በሰንበት ቀን ወደ ምኩራብ ገባ፤ ሊያነብም ተነስቶ ቆመ። 17 የነቢዩ ኢሳይያስ ጥቅልልም ተሰጠው፤ ጥቅልሉንም ተርትሮ እንዲህ ተብሎ የተጻፈበትን ቦታ አገኘ፦ 18 “የይሖዋ* መንፈስ በእኔ ላይ ነው፤ ምክንያቱም ለድሆች ምሥራች እንድናገር ቀብቶኛል። ለተማረኩት ነፃነትን፣ ለታወሩትም ማየትን እንዳውጅ፣ የተጨቆኑትን ነፃ እንዳወጣ

ከተጨማሪው መረጃ ላይ ሀ5ን ተመልከት።


^ (ዘሌ. 25:2-4) “ለእስራኤላውያን እንዲህ ብለህ ንገራቸው፦ ‘እኔ ወደምሰጣችሁ ምድር በምትገቡበት ጊዜ ምድሪቱ ለይሖዋ ሰንበትን ማክበር ይኖርባታል። 3 ስድስት ዓመት በእርሻህ ላይ ዘር ዝራ፤ ስድስት ዓመት ወይንህን ግረዝ፤ እንዲሁም የምድሪቱን ምርት ሰብስብ። 4 ሰባተኛው ዓመት ግን ምድሪቱ ሙሉ በሙሉ የምታርፍበት ሰንበት ይኸውም የይሖዋ ሰንበት ይሁን። በእርሻህ ላይ ዘር አትዝራ ወይም ወይንህን አትግረዝ።



^ (ዘሌ. 25:8-10) “‘ሰባት የሰንበት ዓመታትን ማለትም ሰባት ጊዜ ሰባት ዓመታትን ትቆጥራለህ፤ ሰባቱ የሰንበት ዓመታትም 49 ዓመታት ይሆናሉ። 9 ከዚያም በሰባተኛው ወር ከወሩም በአሥረኛው ቀን ቀንደ መለከቱን ድምፁን ከፍ አድርገህ ትነፋዋለህ፤ በስርየት ቀን የቀንደ መለከቱ ድምፅ በምድራችሁ ሁሉ እንዲሰማ ማድረግ አለባችሁ። 10 ሃምሳኛውን ዓመት ቀድሱ፤ በምድሪቱም ለሚኖሩ ሁሉ ነፃነት አውጁ። ለእናንተ ኢዮቤልዩ ይሆንላችኋል፤ ከእናንተ እያንዳንዱ ወደየርስቱ ይመለሳል፤ ከእናንተም እያንዳንዱ ወደየቤተሰቡ ይመለስ።



^ (ዘሌ. 25:8-12) “‘ሰባት የሰንበት ዓመታትን ማለትም ሰባት ጊዜ ሰባት ዓመታትን ትቆጥራለህ፤ ሰባቱ የሰንበት ዓመታትም 49 ዓመታት ይሆናሉ። 9 ከዚያም በሰባተኛው ወር ከወሩም በአሥረኛው ቀን ቀንደ መለከቱን ድምፁን ከፍ አድርገህ ትነፋዋለህ፤ በስርየት ቀን የቀንደ መለከቱ ድምፅ በምድራችሁ ሁሉ እንዲሰማ ማድረግ አለባችሁ። 10 ሃምሳኛውን ዓመት ቀድሱ፤ በምድሪቱም ለሚኖሩ ሁሉ ነፃነት አውጁ። ለእናንተ ኢዮቤልዩ ይሆንላችኋል፤ ከእናንተ እያንዳንዱ ወደየርስቱ ይመለሳል፤ ከእናንተም እያንዳንዱ ወደየቤተሰቡ ይመለስ። 11 ሃምሳኛው ዓመት ለእናንተ ኢዮቤልዩ ይሆንላችኋል። ዘር አትዘሩም ወይም ማሳ ላይ የበቀለውን ገቦ አታጭዱም አሊያም ያልተገረዘውን የወይን ፍሬ አትሰበስቡም። 12 ምክንያቱም ይህ ኢዮቤልዩ ነው። ለእናንተም ቅዱስ መሆን ይኖርበታል። ምድሪቱ በራሷ የምታበቅለውን ብቻ መብላት ትችላላችሁ።



^ አን.3 (ዘሌ. 25:8-12) “‘ሰባት የሰንበት ዓመታትን ማለትም ሰባት ጊዜ ሰባት ዓመታትን ትቆጥራለህ፤ ሰባቱ የሰንበት ዓመታትም 49 ዓመታት ይሆናሉ። 9 ከዚያም በሰባተኛው ወር ከወሩም በአሥረኛው ቀን ቀንደ መለከቱን ድምፁን ከፍ አድርገህ ትነፋዋለህ፤ በስርየት ቀን የቀንደ መለከቱ ድምፅ በምድራችሁ ሁሉ እንዲሰማ ማድረግ አለባችሁ። 10 ሃምሳኛውን ዓመት ቀድሱ፤ በምድሪቱም ለሚኖሩ ሁሉ ነፃነት አውጁ። ለእናንተ ኢዮቤልዩ ይሆንላችኋል፤ ከእናንተ እያንዳንዱ ወደየርስቱ ይመለሳል፤ ከእናንተም እያንዳንዱ ወደየቤተሰቡ ይመለስ። 11 ሃምሳኛው ዓመት ለእናንተ ኢዮቤልዩ ይሆንላችኋል። ዘር አትዘሩም ወይም ማሳ ላይ የበቀለውን ገቦ አታጭዱም አሊያም ያልተገረዘውን የወይን ፍሬ አትሰበስቡም። 12 ምክንያቱም ይህ ኢዮቤልዩ ነው። ለእናንተም ቅዱስ መሆን ይኖርበታል። ምድሪቱ በራሷ የምታበቅለውን ብቻ መብላት ትችላላችሁ።



^ አን.4 (ዘዳ. 15:4) ይሁንና አምላክህ ይሖዋ ርስት አድርገህ እንድትወርሳት በሚሰጥህ ምድር ላይ ይሖዋ ስለሚባርክህ ከእናንተ መካከል ማንም ድሃ አይሆንም፤



^ አን.5 (ሮም 7:4) ስለዚህ ወንድሞቼ፣ እናንተም የሌላ ይኸውም ከሞት የተነሳው የክርስቶስ እንድትሆኑ በእሱ አካል አማካኝነት ለሕጉ ሞታችኋል፤* ይህም የሆነው ለአምላክ ፍሬ እንድናፈራ ነው።

ወይም “ከሕጉ ነፃ ወጥታችኋል።”


^ አን.5 (ሮም 10:4) የሚያምን* ሁሉ መጽደቅ ይችል ዘንድ ክርስቶስ የሕግ ፍጻሜ ነውና።

ወይም “እምነቱን በተግባር የሚያሳይ።”


^ አን.5 (ኤፌ. 2:15) ሁለቱን ወገኖች ከራሱ ጋር አንድነት እንዲኖራቸው በማድረግ አንድ አዲስ ሰው መፍጠርና ሰላም ማስፈን ይችል ዘንድ በሥጋው አማካኝነት ጠላትነትን ይኸውም ትእዛዛትንና ድንጋጌዎችን የያዘውን ሕግ አስወገደ፤



^ አን.6 (ሮም 7:23, 24) በሰውነቴ* ውስጥ ግን ከአእምሮዬ ሕግ ጋር የሚዋጋውንና በሰውነቴ* ውስጥ ላለው የኃጢአት ሕግ ምርኮኛ አድርጎ የሚሰጠኝን ሌላ ሕግ አያለሁ። 24 እኔ ምንኛ ጎስቋላ ሰው ነኝ! እንዲህ ወዳለው ሞት ከሚመራኝ ሰውነት ማን ይታደገኛል?

ቃል በቃል “በአካል ክፍሎቼ።”
ቃል በቃል “በአካል ክፍሎቼ።”


^ አን.7 (ኢሳ. 61:1) የሉዓላዊው ጌታ የይሖዋ መንፈስ በእኔ ላይ ነው፤ ምክንያቱም ይሖዋ የዋህ ለሆኑ ሰዎች ምሥራች እንድናገር ቀብቶኛል። ልባቸው የተሰበረውን እንድጠግን፣ ለተማረኩት ነፃነትን እንዳውጅ እንዲሁም ‘የእስረኞች ዓይን ይከፈታል’ ብዬ እንድናገር ልኮኛል፤



^ አን.8 (ሉቃስ 4:16-19) ከዚያም ወዳደገበት ቦታ ወደ ናዝሬት መጣ፤ እንደ ልማዱም በሰንበት ቀን ወደ ምኩራብ ገባ፤ ሊያነብም ተነስቶ ቆመ። 17 የነቢዩ ኢሳይያስ ጥቅልልም ተሰጠው፤ ጥቅልሉንም ተርትሮ እንዲህ ተብሎ የተጻፈበትን ቦታ አገኘ፦ 18 “የይሖዋ* መንፈስ በእኔ ላይ ነው፤ ምክንያቱም ለድሆች ምሥራች እንድናገር ቀብቶኛል። ለተማረኩት ነፃነትን፣ ለታወሩትም ማየትን እንዳውጅ፣ የተጨቆኑትን ነፃ እንዳወጣ 19 እንዲሁም የይሖዋን* ሞገስ ስለሚያገኙበት ዓመት እንድሰብክ ልኮኛል።”

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።


^ አን.9 (ሉቃስ 4:21) እሱም “ይህ አሁን የሰማችሁት የቅዱሳን መጻሕፍት ቃል ዛሬ ተፈጸመ” አላቸው።



^ አን.9 (ሉቃስ 24:13) ይሁንና በዚያው ቀን ከመካከላቸው ሁለቱ ከኢየሩሳሌም አሥራ አንድ ኪሎ ሜትር* ያህል ርቃ ወደምትገኝ ኤማሁስ ወደምትባል መንደር እየተጓዙ ነበር፤

ቃል በቃል “60 ስታዲዮን።” አንድ ስታዲዮን 185 ሜትር ነው። ለ14ን ተመልከት።


^ አን.9 (ሉቃስ 24:21) እኛ ግን ይህ ሰው እስራኤልን ነፃ ያወጣል ብለን ተስፋ አድርገን ነበር። ከዚህም በላይ ይህ ነገር ከተፈጸመ እነሆ ዛሬ ሦስተኛ ቀኑ ነው።



^ አን.9 (ማቴ. 22:21) እነሱም “የቄሳር” አሉ። እሱም “እንግዲያው የቄሳር የሆነውን ለቄሳር፣ የአምላክ የሆነውን ደግሞ ለአምላክ ስጡ” አላቸው።



^ አን.10 (ማቴ. 5:31-37) “በተጨማሪም ‘ሚስቱን የሚፈታ ሁሉ የፍቺ የምሥክር ወረቀት ይስጣት’ ተብሏል። 32 እኔ ግን እላችኋለሁ፣ በፆታ ብልግና* ምክንያት ካልሆነ በስተቀር ሚስቱን የሚፈታ ሁሉ ምንዝር ለመፈጸም እንድትጋለጥ ያደርጋታል፤ እንዲሁም በዚህ መንገድ የተፈታችን ሴት የሚያገባ ሁሉ ያመነዝራል። 33 “ከዚህም ሌላ በጥንት ዘመን ለነበሩት ‘በከንቱ አትማል፤ ይልቁንም ለይሖዋ* የተሳልከውን ፈጽም’ እንደተባለ ሰምታችኋል። 34 እኔ ግን እላችኋለሁ፣ ፈጽሞ አትማሉ። በሰማይም ቢሆን አትማሉ፤ የአምላክ ዙፋን ነውና፤ 35 በምድርም ቢሆን አትማሉ፤ የእግሩ ማሳረፊያ ነችና፤ በኢየሩሳሌምም ቢሆን አትማሉ፤ የታላቁ ንጉሥ ከተማ ነችና። 36 በራስህም ቢሆን አትማል፤ ከፀጉርህ አንዷን እንኳ ነጭ ወይም ጥቁር ማድረግ አትችልምና። 37 ቃላችሁ ‘አዎ’ ከሆነ አዎ ይሁን፤ ‘አይደለም’ ከሆነ አይደለም ይሁን፤ ከዚህ ውጭ የሆነ ግን ከክፉው ነው።

ግሪክኛ፣ ፖርኒያ። የቃላት መፍቻውን ተመልከት።
ከተጨማሪው መረጃ ላይ ሀ5ን ተመልከት።


^ አን.10 (ዮሐ. 9:1) በመንገድ እያለፈ ሳለም ሲወለድ ጀምሮ ዓይነ ስውር የሆነ አንድ ሰው አየ።



^ አን.10 (ዮሐ. 9:14-16) እንደ አጋጣሚ ሆኖ ኢየሱስ ጭቃውን የለወሰበትና የሰውየውን ዓይኖች ያበራበት ቀን ሰንበት ነበር። 15 በዚህ ጊዜ ፈሪሳውያኑም እንዴት ማየት እንደቻለ ጠየቁት። እሱም “ሰውየው ዓይኖቼን ጭቃ ቀባ፤ እኔም ታጠብኩ፤ ከዚያም ማየት ቻልኩ” አላቸው። 16 ከፈሪሳውያንም መካከል አንዳንዶቹ “ይህ ሰው ሰንበትን ስለማያከብር ከአምላክ የመጣ አይደለም” አሉ። ሌሎቹ ደግሞ “ኃጢአተኛ የሆነ ሰው እንዲህ ያሉ ተአምራዊ ምልክቶችን እንዴት ሊፈጽም ይችላል?” አሉ። በመሆኑም በመካከላቸው ክፍፍል ተፈጠረ።



^ አን.10 (ዮሐ. 9:35-41) ኢየሱስም ሰውየውን እንዳባረሩት ሰማ፤ ባገኘውም ጊዜ “በሰው ልጅ ላይ እምነት አለህ?” አለው። 36 ሰውየውም “ጌታዬ፣ አምንበት ዘንድ እሱ ማን ነው?” ሲል መለሰ። 37 ኢየሱስም “አይተኸዋል፤ ደግሞም እያነጋገረህ ያለው እሱ ነው” አለው። 38 እሱም “ጌታ ሆይ፣ በእሱ አምናለሁ” አለ። ከዚያም ሰገደለት።* 39 ኢየሱስም “የማያዩ ማየት እንዲችሉ፣ የሚያዩም እንዲታወሩ፣ ለዚህ ፍርድ ወደዚህ ዓለም መጥቻለሁ” አለ። 40 በዚያ የነበሩ ፈሪሳውያንም ይህን ሰምተው “እናንተም ዕውሮች ናችሁ እያልከን ነው?” አሉት። 41 ኢየሱስም “ዕውሮች ብትሆኑማ ኖሮ ኃጢአት ባልሆነባችሁ ነበር። አሁን ግን ‘እናያለን’ ትላላችሁ። ስለዚህ ኃጢአታችሁ እንዳለ ይኖራል” አላቸው።

ወይም “እጅ ነሳው።”


^ አን.10 (ማር. 1:22) እንደ ጸሐፍት ሳይሆን እንደ ባለሥልጣን ያስተምራቸው ስለነበረ ሕዝቡ በትምህርት አሰጣጡ እጅግ ተደነቁ።



^ አን.11 (ዕብ. 10:12-18) ይህ ሰው ግን ስለ ኃጢአት ለሁልጊዜ የሚሆን አንድ መሥዋዕት አቅርቦ በአምላክ ቀኝ ተቀምጧል፤ 13 ከዚያን ጊዜ አንስቶ ጠላቶቹ የእግሩ መርገጫ እስኪደረጉ ድረስ በመጠባበቅ ላይ ይገኛል። 14 እነዚያን የሚቀደሱትን ለሁልጊዜ ፍጹማን ያደረጋቸው አንድ መሥዋዕት በማቅረብ ነውና። 15 ከዚህ በተጨማሪ መንፈስ ቅዱስም ስለ እኛ ይመሠክራል፤ በመጀመሪያ እንዲህ ይላልና፦ 16 “‘ከዚያ ጊዜ በኋላ ከእነሱ ጋር የምገባው ቃል ኪዳን ይህ ነው’ ይላል ይሖዋ።* ‘ሕግጋቴን በልባቸው ውስጥ አኖራለሁ፤ በአእምሯቸውም ላይ እጽፋቸዋለሁ።’” 17 በመቀጠልም “ኃጢአታቸውንና የዓመፅ ድርጊታቸውንም ከእንግዲህ ወዲህ አላስታውስም” ይላል። 18 እንግዲህ እነዚህ ይቅር ከተባሉ፣ ከዚህ በኋላ ለኃጢአት መባ ማቅረብ አያስፈልግም።

ከተጨማሪው መረጃ ላይ ሀ5ን ተመልከት።


^ አን.11 (ዮሐ. 8:36) ስለዚህ ወልድ ነፃ ካወጣችሁ፣ በእርግጥ ነፃ ትሆናላችሁ።



^ አን.12 (ሮም 8:2) ምክንያቱም ከክርስቶስ ኢየሱስ ጋር አንድነት ላላቸው ሰዎች ሕይወት የሚያስገኘው መንፈስ ሕግ፣ ከኃጢአትና ከሞት ሕግ ነፃ አውጥቷችኋል።



^ አን.12 (ሮም 8:15-17) ዳግመኛ ለፍርሃት የሚዳርጋችሁን የባርነት መንፈስ አልተቀበላችሁም፤ ከዚህ ይልቅ አምላክ ልጆቹ አድርጎ እንዲወስዳችሁ የሚያስችል መንፈስ አግኝታችኋል፤ ይህም መንፈስ “አባ፣* አባት!” ብለን እንድንጣራ ይገፋፋናል። 16 የአምላክ ልጆች መሆናችንን ይህ መንፈስ ራሱ ከመንፈሳችን ጋር ሆኖ ይመሠክራል። 17 እንግዲህ ልጆች ከሆን ወራሾች ነን፤ ይኸውም ከአምላክ ውርሻ እንቀበላለን፤ ይሁንና የምንወርሰው ከክርስቶስ ጋር ነው፤ አሁን አብረነው መከራ ከተቀበልን፣ በኋላ ደግሞ አብረነው ክብር እንጎናጸፋለን።

“አባት ሆይ!” የሚል ትርጉም ያለው የዕብራይስጥ ወይም የአረማይክ ቃል ነው።


^ (ሉቃስ 4:21) እሱም “ይህ አሁን የሰማችሁት የቅዱሳን መጻሕፍት ቃል ዛሬ ተፈጸመ” አላቸው።



^ (ሮም 8:2) ምክንያቱም ከክርስቶስ ኢየሱስ ጋር አንድነት ላላቸው ሰዎች ሕይወት የሚያስገኘው መንፈስ ሕግ፣ ከኃጢአትና ከሞት ሕግ ነፃ አውጥቷችኋል።



^ (ሮም 8:15-17) ዳግመኛ ለፍርሃት የሚዳርጋችሁን የባርነት መንፈስ አልተቀበላችሁም፤ ከዚህ ይልቅ አምላክ ልጆቹ አድርጎ እንዲወስዳችሁ የሚያስችል መንፈስ አግኝታችኋል፤ ይህም መንፈስ “አባ፣* አባት!” ብለን እንድንጣራ ይገፋፋናል። 16 የአምላክ ልጆች መሆናችንን ይህ መንፈስ ራሱ ከመንፈሳችን ጋር ሆኖ ይመሠክራል። 17 እንግዲህ ልጆች ከሆን ወራሾች ነን፤ ይኸውም ከአምላክ ውርሻ እንቀበላለን፤ ይሁንና የምንወርሰው ከክርስቶስ ጋር ነው፤ አሁን አብረነው መከራ ከተቀበልን፣ በኋላ ደግሞ አብረነው ክብር እንጎናጸፋለን።

“አባት ሆይ!” የሚል ትርጉም ያለው የዕብራይስጥ ወይም የአረማይክ ቃል ነው።


^ (ሮም 8:21) ተስፋውም ፍጥረት ራሱ ደግሞ ከመበስበስ ባርነት ነፃ ወጥቶ የአምላክ ልጆች የሚያገኙት ዓይነት ክብራማ ነፃነት ማግኘት ነው።



^ አን.13 (ዮሐ. 10:16) “ከዚህ ጉረኖ ያልሆኑ ሌሎች በጎች አሉኝ፤ እነሱንም ማምጣት አለብኝ፤ ድምፄንም ይሰማሉ፤ ሁሉም አንድ መንጋ ይሆናሉ፤ አንድ እረኛም ይኖራቸዋል።



^ አን.14 (ኤፌ. 1:7) በተትረፈረፈ ጸጋው መሠረት በልጁ ደም አማካኝነት ቤዛውን በመክፈሉ ነፃ ወጥተናል፤ አዎ፣ ለበደላችን ይቅርታ አግኝተናል።



^ አን.14 (ራእይ 7:14, 15) እኔም ወዲያውኑ “ጌታዬ፣ የምታውቀው አንተ ነህ” አልኩት። እሱም እንዲህ አለኝ፦ “እነዚህ ታላቁን መከራ አልፈው የመጡ ናቸው፤ ልብሳቸውንም በበጉ ደም አጥበው ነጭ አድርገውታል። 15 በአምላክ ዙፋን ፊት ያሉትም ለዚህ ነው፤ በቤተ መቅደሱም ቀንና ሌሊት ቅዱስ አገልግሎት እያቀረቡለት ነው፤ በዙፋኑ ላይ የተቀመጠውም ድንኳኑን በላያቸው ይዘረጋል።



^ አን.14 (ዮሐ. 8:32) እውነትንም ታውቃላችሁ፤ እውነትም ነፃ ያወጣችኋል።”



^ አን.15 (ራእይ 7:9) ከዚህ በኋላ አየሁ፤ እነሆም፣ ከሁሉም ብሔራት፣ ነገዶች፣ ሕዝቦችና ቋንቋዎች የተውጣጡ አንድም ሰው ሊቆጥራቸው የማይችል እጅግ ብዙ ሕዝብ ነጭ ልብስ ለብሰው በዙፋኑና በበጉ ፊት ቆመው ነበር፤ የዘንባባ ዝንጣፊዎችንም በእጆቻቸው ይዘው ነበር።



^ አን.15 (ራእይ 7:14) እኔም ወዲያውኑ “ጌታዬ፣ የምታውቀው አንተ ነህ” አልኩት። እሱም እንዲህ አለኝ፦ “እነዚህ ታላቁን መከራ አልፈው የመጡ ናቸው፤ ልብሳቸውንም በበጉ ደም አጥበው ነጭ አድርገውታል።



^ አን.15 (ሥራ 24:15) ደግሞም እነዚህ ሰዎች ራሳቸው ተስፋ እንደሚያደርጉት ጻድቃንም ሆኑ ዓመፀኞች ከሞት እንደሚነሱ በአምላክ ተስፋ አደርጋለሁ።



^ (ኢሳ. 65:21-23) ቤቶችን ይሠራሉ፤ በዚያም ይኖራሉ፤ ወይንንም ይተክላሉ፤ ፍሬውንም ይበላሉ። 22 እነሱ በሠሩት ቤት ሌላ ሰው አይኖርም፤ እነሱ የተከሉትንም ሌላ ሰው አይበላውም። የሕዝቤ ዕድሜ እንደ ዛፍ ዕድሜ ይሆናልና፤ የመረጥኳቸው አገልጋዮቼም በእጃቸው ሥራ የተሟላ እርካታ ያገኛሉ። 23 በከንቱ አይለፉም፤ ወይም ለመከራ የሚዳረጉ ልጆች አይወልዱም፤ ምክንያቱም እነሱም ሆኑ ልጆቻቸው ይሖዋ የባረከው ዘር ናቸው።



^ አን.17 (ኢሳ. 65:21-23) ቤቶችን ይሠራሉ፤ በዚያም ይኖራሉ፤ ወይንንም ይተክላሉ፤ ፍሬውንም ይበላሉ። 22 እነሱ በሠሩት ቤት ሌላ ሰው አይኖርም፤ እነሱ የተከሉትንም ሌላ ሰው አይበላውም። የሕዝቤ ዕድሜ እንደ ዛፍ ዕድሜ ይሆናልና፤ የመረጥኳቸው አገልጋዮቼም በእጃቸው ሥራ የተሟላ እርካታ ያገኛሉ። 23 በከንቱ አይለፉም፤ ወይም ለመከራ የሚዳረጉ ልጆች አይወልዱም፤ ምክንያቱም እነሱም ሆኑ ልጆቻቸው ይሖዋ የባረከው ዘር ናቸው።



^ አን.17 (ሮም 8:21) ተስፋውም ፍጥረት ራሱ ደግሞ ከመበስበስ ባርነት ነፃ ወጥቶ የአምላክ ልጆች የሚያገኙት ዓይነት ክብራማ ነፃነት ማግኘት ነው።








የአንባቢያን ጥያቄዎች




መጽሐፍ ቅዱስ አንድን ጉዳይ ለማረጋገጥ ቢያንስ ሁለት ምሥክሮች እንደሚያስፈልጉ ይናገራል። (ዘኁ. 35:30፤ ዘዳ. 17:6፤ 19:15፤ ማቴ. 18:16፤ 1 ጢሞ. 5:19) ይሁንና አንድ ሰው አንዲትን የታጨች ልጃገረድ “ሜዳ ላይ” አግኝቶ ቢደፍራት፣ ልጅቷ ከጮኸች እሷ ነፃ እንደምትሆን ሰውየው ግን በምንዝር ወንጀል እንደሚጠየቅ የሙሴ ሕግ ይገልጻል። ወንጀል መፈጸሙን ሊመሠክሩ የሚችሉ ሌሎች ሰዎች ባይኖሩም እሷ ነፃ የምትወጣው፣ እሱ ግን ጥፋተኛ የሚሆነው ለምንድን ነው?


በዘዳግም 22:25-27 ላይ የሚገኘው ዘገባ በዋነኝነት የሚያወሳው ሰውየው ጥፋተኛ መሆኑን ስለ ማረጋገጥ አይደለም፤ ምክንያቱም ግለሰቡ ጥፋተኛ መሆኑ የተረጋገጠ ነገር ነው። ይህ ሕግ ያተኮረው ልጅቷ ጥፋተኛ አለመሆኗን በማረጋገጥ ላይ ነው። እስቲ በዚህ ጥቅስ ዙሪያ ያለውን ሐሳብ እንመልከት።

ከዚህ በፊት ያሉት ቁጥሮች የሚገልጹት አንድ ሰው ከታጨች ሴት ጋር “ከተማ ውስጥ” የፆታ ግንኙነት ቢፈጽም ስለሚደረገው ነገር ነው። ግለሰቡ ይህን ድርጊት በመፈጸሙ በምንዝር ኃጢአት ይጠየቃል፤ ምክንያቱም የታጨች ሴት እንዳገባች ትቆጠር ነበር። ስለ ሴትየዋስ ምን ማለት ይቻላል? ጥቅሱ “በከተማው ውስጥ ስላልጮኸች” ይላል። ሴትየዋ ጮኻ ቢሆን ኖሮ ሌሎች ሰምተው ሊደርሱላት ይችሉ ነበር። እሷ ግን አልጮኸችም። በመሆኑም እሷም ምንዝር ፈጽማለች፤ ስለዚህ ሁለቱም ጥፋተኛ ተብለው ይፈረድባቸው ነበር።—ዘዳ. 22:23, 24

ቀጥሎ ያለው ሕግ ደግሞ ስለ ሌላ ሁኔታ የሚያብራራ ነው። ጥቅሱ እንዲህ ይላል፦ “ይሁንና ሰውየው የታጨችውን ልጃገረድ ያገኛት ሜዳ ላይ ቢሆንና በጉልበት አስገድዶ አብሯት ቢተኛ እሱ ብቻ ይገደል፤ በልጅቷ ላይ ምንም አታድርግ። ልጅቷ ሞት የሚገባው ኃጢአት አልሠራችም። ይህ ጉዳይ በባልንጀራው ላይ ጥቃት ሰንዝሮ ከሚገድል ሰው ሁኔታ ጋር ተመሳሳይ ነው። ምክንያቱም ሰውየው ልጅቷን ያገኛት ሜዳ ላይ ሲሆን የታጨችው ልጅ ብትጮኽም እንኳ ማንም አልደረሰላትም።”—ዘዳ. 22:25-27

በዚህኛው ሁኔታ ላይ ዳኞቹ ልጅቷን እንዲያምኗት ይጠበቅባቸዋል። ለምን? ልጅቷ “ብትጮኽም እንኳ ማንም አልደረሰላትም” ተብሎ ስለሚታሰብ ነው። ስለዚህ ምንዝር እንደፈጸመች ተደርጋ አትቆጠርም። ሰውየው ግን አስገድዶ በመድፈርና በምንዝር ወንጀል ይጠየቃል፤ ምክንያቱም ጥቅሱ እንደሚናገረው የታጨችውን ልጅ “በጉልበት አስገድዶ አብሯት [ተኝቷል]።”

ይህ ሕግ ያተኮረው ልጅቷ ጥፋተኛ አለመሆኗን በማረጋገጥ ላይ ቢሆንም ሰውየው አስገድዶ በመድፈርና በምንዝር ተጠያቂ እንደሆነ መግለጹ ተገቢ ነው። ዳኞቹ ‘ጉዳዩን በጥልቀት ይመረምሩ’ እንዲሁም ይሖዋ በግልጽና በተደጋጋሚ ካስቀመጠው መሥፈርት ጋር የሚስማማ ውሳኔ ያደርጉ እንደነበር መተማመን እንችላለን።—ዘዳ. 13:14፤ 17:4፤ ዘፀ. 20:14











^ (ዘኁ. 35:30) “‘ሰው* የገደለ ማንኛውም ሰው ምሥክሮች ከመሠከሩበት* እንደ ነፍሰ ገዳይ ተቆጥሮ ይገደል፤ ይሁን እንጂ ማንም ሰው* አንድ ግለሰብ በሚሰጠው ምሥክርነት ብቻ በሞት መቀጣት የለበትም።

ወይም “ነፍስ።”
ቃል በቃል “በምሥክሮች አፍ።”
ቃል በቃል “ነፍስ።”


^ (ዘዳ. 17:6) ሞት የሚገባው ሰው ሁለት ወይም ሦስት ሰዎች በሚሰጡት ምሥክርነት* ይገደል። አንድ ምሥክር በሚሰጠው ቃል ብቻ መገደል የለበትም።

ቃል በቃል “በሁለት ወይም በሦስት ሰዎች አፍ።”


^ (ዘዳ. 19:15) “አንድ ሰው የትኛውንም ስህተት ወይም የትኛውንም ኃጢአት ቢፈጽም ግለሰቡን ጥፋተኛ ለማድረግ አንድ ምሥክር አይበቃም። ጉዳዩ የሚጸናው ሁለት ምሥክሮች ወይም ሦስት ምሥክሮች በሚሰጡት የምሥክርነት ቃል* ነው።

ቃል በቃል “በሁለት ምሥክሮች ወይም በሦስት ምሥክሮች አፍ።”


^ (ማቴ. 18:16) የማይሰማህ ከሆነ ግን ማንኛውም ጉዳይ ሁለት ወይም ሦስት ምሥክሮች በሚሰጡት የምሥክርነት ቃል* ስለሚጸና አንድ ወይም ሁለት ሰው ይዘህ ሂድ።

ቃል በቃል “በሁለት ወይም በሦስት ምሥክሮች አፍ።”


^ (1 ጢሞ. 5:19) በሁለት ወይም በሦስት ምሥክሮች ማስረጃ ካልሆነ በቀር በሽማግሌ ላይ የሚቀርብን ክስ አትቀበል።



^ አን.1 (ዘዳ. 22:25-27) “ይሁንና ሰውየው የታጨችውን ልጃገረድ ያገኛት ሜዳ ላይ ቢሆንና በጉልበት አስገድዶ አብሯት ቢተኛ እሱ ብቻ ይገደል፤ 26 በልጅቷ ላይ ምንም አታድርግ። ልጅቷ ሞት የሚገባው ኃጢአት አልሠራችም። ይህ ጉዳይ በባልንጀራው ላይ ጥቃት ሰንዝሮ ከሚገድል* ሰው ሁኔታ ጋር ተመሳሳይ ነው። 27 ምክንያቱም ሰውየው ልጅቷን ያገኛት ሜዳ ላይ ሲሆን የታጨችው ልጅ ብትጮኽም እንኳ ማንም አልደረሰላትም።

ወይም “ነፍስ ከሚገድል።”


^ አን.2 (ዘዳ. 22:23, 24) “አንድ ሰው ለሌላ ሰው የታጨችን አንዲት ድንግል ከተማ ውስጥ አግኝቶ ከእሷ ጋር ቢተኛ 24 ልጅቷ በከተማው ውስጥ ስላልጮኸች፣ ሰውየው ደግሞ የባልንጀራውን ሚስት ስላዋረደ ሁለቱንም ወደ ከተማዋ በር አውጥታችሁ እስኪሞቱ ድረስ በድንጋይ ውገሯቸው። በዚህ መንገድ ክፉ የሆነውን ከመካከልህ አስወግድ።



^ አን.3 (ዘዳ. 22:25-27) “ይሁንና ሰውየው የታጨችውን ልጃገረድ ያገኛት ሜዳ ላይ ቢሆንና በጉልበት አስገድዶ አብሯት ቢተኛ እሱ ብቻ ይገደል፤ 26 በልጅቷ ላይ ምንም አታድርግ። ልጅቷ ሞት የሚገባው ኃጢአት አልሠራችም። ይህ ጉዳይ በባልንጀራው ላይ ጥቃት ሰንዝሮ ከሚገድል* ሰው ሁኔታ ጋር ተመሳሳይ ነው። 27 ምክንያቱም ሰውየው ልጅቷን ያገኛት ሜዳ ላይ ሲሆን የታጨችው ልጅ ብትጮኽም እንኳ ማንም አልደረሰላትም።

ወይም “ነፍስ ከሚገድል።”


^ አን.5 (ዘዳ. 13:14) በዚህ ጊዜ ጉዳዩን በጥልቀት በመመርመርና በማጣራት ስለ ሁኔታው ማወቅ ይኖርብሃል፤ ይህ አስጸያፊ ነገር በመካከልህ ተፈጽሞ ከሆነና ነገሩ እውነት መሆኑ ከተረጋገጠ



^ አን.5 (ዘዳ. 17:4) አንተም ይህ ነገር ቢነገርህ ወይም ሁኔታውን ብትሰማ ጉዳዩን በጥንቃቄ አጣራ። ይህ አስጸያፊ ነገር በእስራኤል ውስጥ መፈጸሙ እውነት እንደሆነ ቢረጋገጥ



^ አን.5 (ዘፀ. 20:14) “አታመንዝር።








የአንባቢያን ጥያቄዎች




ሔዋን ከመልካምና ክፉ እውቀት ዛፍ ብትበላ እንደማትሞት ሰይጣን ሲነግራት በዛሬው ጊዜ በስፋት የሚታመንበትን ነፍስ አትሞትም የሚለውን ትምህርት እያስተዋወቀ ነበር?




[image: ሰይጣን፣ ሔዋንን በእባብ አማካኝነት ሲያነጋግራት፤ ሔዋን ፍሬውን ለመብላት ተፈትና]


አይመስልም። ዲያብሎስ፣ አምላክ የከለከላትን ፍሬ ብትበላ እንደማትሞት ለሔዋን ሲነግራት በሥጋ የሞተች ቢመስልም ከእሷ የሚወጣ አንድ የማይታይ ነገር (በዛሬው ጊዜ አንዳንዶች የማይሞት ነፍስ ብለው የሚጠሩት ነገር) በሌላ ቦታ መኖሩን እንደሚቀጥል መግለጹ አልነበረም። ሰይጣን በእባብ አማካኝነት ለሔዋን የነገራት ከዛፉ ፍሬ ከበላች ‘ፈጽሞ እንደማትሞት’ ነው። ሰይጣን ይህን ሲል ሔዋን በሕይወት መኖሯን እንደምትቀጥል እንዲሁም ከአምላክ አመራር ውጭ ሆና በምድር ላይ አስደሳች ሕይወት እንደሚኖራት መጠቆሙ ነበር።—ዘፍ. 2:17፤ 3:3-5

ታዲያ ነፍስ እንደማትሞት የሚገልጸው የሐሰት ትምህርት የመነጨው በኤደን ካልሆነ ይህ ትምህርት የተጠነሰሰው መቼ ነው? በእርግጠኝነት መናገር አንችልም። ሆኖም የሐሰት አምልኮ በሙሉ በኖኅ ዘመን በደረሰው የጥፋት ውኃ እንደጠፋ እናውቃለን። ከጥፋቱ የተረፉት እውነተኛ የአምላክ አገልጋዮች የሆኑት ኖኅና ቤተሰቡ ብቻ ስለሆኑ የተሳሳተ ሃይማኖታዊ ትምህርት የሚያስተምሩ ሰዎች ከጥፋቱ አላለፉም።

እንግዲያው በዛሬው ጊዜ ያለው፣ የሰው ነፍስ እንደማትሞት የሚገልጸው ትምህርት የመነጨው ከጥፋት ውኃ በኋላ መሆን አለበት። አምላክ በባቤል የሰዎችን ቋንቋ ባዘበራረቀበት ወቅት ሰዎቹ “በመላው ምድር ላይ እንዲበተኑ አድርጓል”፤ እነዚህ ሰዎች የማትሞት ነፍስ እንዳለች የሚገልጸውን ትምህርት ወደተበተኑባቸው አካባቢዎች ይዘው ሄደው መሆን አለበት። (ዘፍ. 11:8, 9) ይህ የሐሰት ትምህርት የተጠነሰሰው መቼም ይሁን መቼ ትምህርቱን ያስጀመረው “የውሸት አባት” የሆነው ሰይጣን ዲያብሎስ እንደሆነና ይህ ትምህርት ሲስፋፋ በማየት እንደተደሰተ ጥርጥር የለውም።—ዮሐ. 8:44









^ አን.1 (ዘፍ. 2:17) ከመልካምና ክፉ እውቀት ዛፍ ግን አትብላ፤ ምክንያቱም ከዚህ ዛፍ በበላህ ቀን በእርግጥ ትሞታለህ።”



^ አን.1 (ዘፍ. 3:3-5) ይሁንና በአትክልቱ ስፍራ መካከል የሚገኘውን ዛፍ ፍሬ በተመለከተ አምላክ ‘ከእሱ አትብሉ፤ ፈጽሞም አትንኩት፤ አለዚያ ትሞታላችሁ’ ብሏል።” 4 በዚህ ጊዜ እባቡ ሴቲቱን እንዲህ አላት፦ “መሞት እንኳ ፈጽሞ አትሞቱም። 5 አምላክ ከዛፉ በበላችሁ ቀን ዓይኖቻችሁ እንደሚገለጡና መልካምና ክፉን በማወቅ ረገድ እንደ አምላክ እንደምትሆኑ ስለሚያውቅ ነው።”



^ አን.3 (ዘፍ. 11:8, 9) በመሆኑም ይሖዋ ከዚያ ቦታ ተነስተው በመላው ምድር ላይ እንዲበተኑ አደረገ፤ እነሱም ቀስ በቀስ ከተማዋን መገንባታቸውን አቆሙ። 9 የከተማዋ ስም ባቤል* የተባለውም በዚህ የተነሳ ነው፤ ምክንያቱም ይሖዋ በዚያ የምድርን ሁሉ ቋንቋ አዘበራርቋል፤ እንዲሁም ይሖዋ ሰዎቹ ከዚያ ቦታ ተነስተው በመላው ምድር ላይ እንዲበተኑ አድርጓል።

“ዝብርቅ” የሚል ትርጉም አለው።


^ አን.3 (ዮሐ. 8:44) እናንተ ከአባታችሁ ከዲያብሎስ ናችሁ፤ የአባታችሁንም ፍላጎት መፈጸም ትሻላችሁ። እሱ በራሱ መንገድ መሄድ ከጀመረበት ጊዜ አንስቶ* ነፍሰ ገዳይ ነበር፤ በእሱ ዘንድ እውነት ስለሌለ በእውነት ውስጥ ጸንቶ አልቆመም። ውሸታምና የውሸት አባት ስለሆነ ውሸት ሲናገር ከራሱ አመንጭቶ ይናገራል።

ወይም “እሱ ከመጀመሪያው አንስቶ።”







የጥናት ርዕስ 51

ይሖዋን ምን ያህል ታውቀዋለህ?


“ስምህን የሚያውቁ በአንተ ይታመናሉ፤ ይሖዋ ሆይ፣ አንተን የሚሹትን ፈጽሞ አትተዋቸውም።”—መዝ. 9:10

መዝሙር 56 እውነትን የራስህ አድርግ

ማስተዋወቂያ*




1-2. የአንግሄሊቶ ተሞክሮ እንደሚያሳየው እያንዳንዳችን ምን ማድረግ አለብን?

ወላጆችህ የይሖዋ ምሥክሮች ናቸው? ከሆነ ልትዘነጋው የማይገባ አንድ ነገር አለ፦ ከይሖዋ ጋር የምትመሠርተውን ዝምድና ከእነሱ መውረስ አትችልም። ወላጆቻችን የአምላክ አገልጋዮች ሆኑም አልሆኑ እያንዳንዳችን ከይሖዋ ጋር ወዳጅነት መመሥረት ያለብን ራሳችን ነን።

2 አንግሄሊቶ የተባለውን ወንድም ተሞክሮ እንመልከት። አንግሄሊቶ ያደገው የይሖዋ ምሥክር በሆነ ቤተሰብ ውስጥ ነው። ይሁንና በአሥራዎቹ ዕድሜ ላይ እያለ ከአምላክ ጋር የጠበቀ ወዳጅነት አልነበረውም። አንግሄሊቶ “ይሖዋን የማገለግለው ቤተሰቦቼ እንዲህ ስለሚያደርጉ ብቻ ነበር” በማለት በሐቀኝነት ተናግሯል። ሆኖም አንግሄሊቶ የአምላክን ቃል ለማንበብና ባነበበው ላይ ለማሰላሰል ጊዜ መደበ፤ ወደ ይሖዋም ይበልጥ አዘውትሮ መጸለይ ጀመረ። ታዲያ ምን ውጤት አገኘ? አንግሄሊቶ “ከውዱ አባቴ ከይሖዋ ጋር መቀራረብ የምችለው፣ እኔ ራሴ ስለ እሱ ለማወቅ ጥረት ካደረግኩ ብቻ እንደሆነ ተገነዘብኩ” ብሏል። የአንግሄሊቶ ተሞክሮ የሚከተሉትን አስፈላጊ ጥያቄዎች እንድናነሳ ያደርገናል፦ ስለ ይሖዋ መሠረታዊ ነገሮችን በማወቅና እሱን በሚገባ በማወቅ መካከል ያለው ልዩነት ምንድን ነው? ደግሞስ ይሖዋን ማወቅ የምንችለው እንዴት ነው?

 3. ስለ ይሖዋ በማወቅና እሱን በሚገባ በማወቅ መካከል ያለው ልዩነት ምንድን ነው?

3 አንድ ሰው የአምላክን ስም እንዲሁም እሱ የተናገራቸውንና ያደረጋቸውን አንዳንድ ነገሮች የሚያውቅ ከሆነ ስለ ይሖዋ ያውቃል ልንል እንችላለን። ይሖዋን በደንብ ማወቅ ግን ከዚህ ያለፈ ነገርን ይጨምራል። ጊዜ መድበን ስለ ይሖዋ እና አስደናቂ ስለሆኑት ባሕርያቱ መማር ያስፈልገናል። ይሖዋ አንድን ነገር እንዲናገር ወይም እንዲያደርግ ያነሳሳው ምን እንደሆነ መረዳት የምንችለው እንዲህ ካደረግን ብቻ ነው። ይህም አስተሳሰባችን፣ ውሳኔያችንና ድርጊታችን በእሱ ዘንድ ተቀባይነት እንዳለውና እንደሌለው ለማስተዋል ይረዳናል። ይሖዋ ከእኛ ምን እንደሚፈልግ ከተረዳን በኋላ ደግሞ የተማርነውን በተግባር ማዋል ይኖርብናል።

 4. በመጽሐፍ ቅዱስ ውስጥ ያሉትን ምሳሌዎች መመርመራችን ምን ጥቅም ያስገኝልናል?

4 አንዳንድ ሰዎች ይሖዋን ማገልገል በመፈለጋችን ያሾፉብን ይሆናል፤ ከሕዝቦቹ ጋር መሰብሰብ ስንጀምር ደግሞ ይበልጥ ሊቃወሙን ይችላሉ። በይሖዋ የምንታመን ከሆነ ግን እሱ ፈጽሞ አይተወንም። በአምላክ መታመናችን ከእሱ ጋር የዕድሜ ልክ ወዳጅነት ለመመሥረት ያስችለናል። ለመሆኑ ይሖዋን በደንብ ማወቅ እንችላለን? አዎ እንችላለን! እንደ ሙሴና ንጉሥ ዳዊት ያሉ ፍጹም ያልሆኑ ሰዎች የተዉት ምሳሌ ይህ የሚቻል ነገር መሆኑን ያረጋግጣል። እነዚህ ሰዎች ያደረጉትን ነገር ስንመረምር ለሚከተሉት ሁለት ጥያቄዎች መልስ እናገኛለን፦ ይሖዋን ሊያውቁት የቻሉት እንዴት ነው? ከእነሱ ምሳሌስ ምን እንማራለን?






ሙሴ “የማይታየውን አምላክ” አይቷል


 5. ሙሴ ምን ለማድረግ መርጧል?

5 ሙሴ በተማረው ነገር ላይ ተመሥርቶ ውሳኔ አድርጓል። ሙሴ 40 ዓመት ገደማ ሲሆነው፣ “የፈርዖን የልጅ ልጅ” ተብሎ ከመጠራት ይልቅ የአምላክ ሕዝቦች ከሆኑት ዕብራውያን ጋር መተባበርን መረጠ። (ዕብ. 11:24) ሙሴ የነበረውን ከፍተኛ ቦታ መሥዋዕት አድርጓል። በግብፅ ባሪያ ከሆኑት ዕብራውያን ጋር የወገነ ሲሆን ይህን ያደረገው፣ ውሳኔው ኃያል ገዢ የነበረውንና እንደ አምላክ የሚታየውን ፈርዖንን ሊያስቆጣው እንደሚችል እያወቀ ነው። ይህ እንዴት ያለ አስደናቂ እምነት ነው! ሙሴ በይሖዋ ታምኗል። እንዲህ ዓይነቱ የመተማመን ስሜት ደግሞ ዘላቂ ለሆነ ወዳጅነት የመሠረት ድንጋይ ነው።—ምሳሌ 3:5

 6. ከሙሴ ምሳሌ ምን እንማራለን?

6 ከዚህ ምን ትምህርት እናገኛለን? ሁላችንም እንደ ሙሴ ልናደርገው የሚገባ ውሳኔ አለ፦ አምላክን ለማገልገልና ከሕዝቡ ጋር ለመተባበር እንመርጣለን? አምላክን ለማገልገል ስንል መሥዋዕት መክፈል ያስፈልገን ይሆናል፤ እንዲሁም ይሖዋን ከማያውቁ ሰዎች ተቃውሞ ሊያጋጥመን ይችላል። በሰማዩ አባታችን የምንታመን ከሆነ ግን እንደሚረዳን መተማመን እንችላለን!

7-8. ሙሴ ስለ ምን መማሩን ቀጥሏል?

7 ሙሴ ስለ ይሖዋ ባሕርያት መማሩንና የእሱን ፈቃድ ማድረጉን ቀጥሏል። አንድ ምሳሌ እንውሰድ፦ ሙሴ እስራኤላውያንን ከባርነት ነፃ እንዲያወጣ በተጠየቀ ጊዜ እንዲህ ለማድረግ ብቃት እንደሌለው ተሰምቶት ነበር፤ በተደጋጋሚ ጊዜም ለይሖዋ ይህንን ነግሮታል። በዚህ ጊዜ አምላክ ርኅራኄ በሚንጸባረቅበት መንገድ መልስ የሰጠው ሲሆን የሚያስፈልገውን እርዳታም አድርጎለታል። (ዘፀ. 4:10-16) በውጤቱም ሙሴ ኃይለኛ የሆኑ የፍርድ መልእክቶችን ለፈርዖን ማድረስ ችሏል። ከዚያም ይሖዋ እስራኤላውያንን በማዳን እንዲሁም ፈርዖንንና ሠራዊቱን በቀይ ባሕር ውስጥ በማስመጥ ኃይሉን ሲገልጥ ሙሴ ተመልክቷል።—ዘፀ. 14:26-31፤ መዝ. 136:15

8 ሙሴ እስራኤላውያንን ከግብፅ ካወጣቸው በኋላ በተደጋጋሚ ያጉረመርሙ ነበር። ያም ቢሆን ይሖዋ ከግብፅ ባርነት ነፃ ያወጣቸውን እነዚህን ሰዎች በታላቅ ትዕግሥት እንደያዛቸው ሙሴ ተመልክቷል። (መዝ. 78:40-43) ከዚህም ሌላ ይሖዋ የሙሴን ጥያቄ ለማስተናገድ ሲል ሐሳቡን በመቀየር አስደናቂ ትሕትና አሳይቷል፤ ሙሴም ይህን አስተውሎ መሆን አለበት።—ዘፀ. 32:9-14

 9. በዕብራውያን 11:27 መሠረት ሙሴ ከይሖዋ ጋር ምን ያህል ይቀራረብ ነበር?

9 ሙሴ እስራኤላውያንን ከግብፅ ይዞ ከወጣ በኋላም ከይሖዋ ጋር ያለው ዝምድና በጣም ተጠናክሯል፤ እንዲያውም በሰማይ ያለውን አባቱን ያየው ያህል ነበር። (ዕብራውያን 11:27⁠ን አንብብ።) መጽሐፍ ቅዱስ፣ ዝምድናቸው ምን ያህል የጠበቀ እንደነበር ሲገልጽ “አንድ ሰው ከሌላ ሰው ጋር እንደሚነጋገር ይሖዋ ከሙሴ ጋር ፊት ለፊት ይነጋገር ነበር” ይላል።—ዘፀ. 33:11

10. ይሖዋን በደንብ ለማወቅ ምን ማድረግ ያስፈልገናል?

10 ከዚህ የምናገኘው ትምህርት ምንድን ነው? ይሖዋን በደንብ ለማወቅ ስለ ባሕርያቱ መማር ብቻ በቂ አይደለም፤ የእሱን ፈቃድ ማድረግም ያስፈልገናል። በዛሬው ጊዜ የይሖዋ ፈቃድ “ሁሉም ዓይነት ሰዎች እንዲድኑና የእውነትን ትክክለኛ እውቀት እንዲያገኙ ነው።” (1 ጢሞ. 2:3, 4) የአምላክን ፈቃድ የምናደርግበት አንዱ መንገድ ሌሎችን ስለ ይሖዋ ማስተማር ነው።

11. ሌሎችን ስለ ይሖዋ ማስተማራችን እሱን ይበልጥ ለማወቅ የሚያስችለን እንዴት ነው?

11 ሌሎችን ስለ ይሖዋ ስናስተምር ብዙ ጊዜ እኛም እሱን ይበልጥ እያወቅነው እንሄዳለን። ለምሳሌ፣ ይሖዋ ትክክለኛ የልብ ዝንባሌ ወዳላቸው ሰዎች ሲመራን የእሱን ርኅራኄ ይበልጥ መመልከት እንችላለን። (ዮሐ. 6:44፤ ሥራ 13:48) መጽሐፍ ቅዱስን የምናስጠናቸው ሰዎች ከመጥፎ ልማዳቸው ተላቀው አዲሱን ስብዕና መላበስ ሲጀምሩ የአምላክ ቃል ያለውን ኃይል እናያለን። (ቆላ. 3:9, 10) በተጨማሪም ይሖዋ በክልላችን ያሉ ብዙ ሰዎች ስለ እሱ ተምረው ለመዳን የሚያስችሏቸው የተለያዩ አጋጣሚዎች እንዲያገኙ ማድረጉ ስለ ትዕግሥቱ ያስተምረናል።—ሮም 10:13-15

12. በዘፀአት 33:13 ላይ እንደተገለጸው ሙሴ ምን ልመና አቅርቧል? ለምንስ?

12 ሙሴ ከይሖዋ ጋር ያለውን ዝምድና ከፍ አድርጎ ይመለከት ነበር። ሙሴ በይሖዋ ስም አስደናቂ ተአምራትን ከፈጸመ በኋላም እንኳ ስለ እሱ ይበልጥ ማወቅ ፈልጎ ነበር፤ በመሆኑም ይሖዋ ይህን ለማድረግ እንዲረዳው በአክብሮት ልመና አቅርቧል። (ዘፀአት 33:13⁠ን አንብብ።) ሙሴ ይህን ጥያቄ ሲያቀርብ በ80ዎቹ ዕድሜ ውስጥ ነበር፤ ሆኖም ስለ አፍቃሪ ሰማያዊ አባቱ ሊማር የሚችለው ብዙ ነገር እንዳለ ተገንዝቦ ነበር።

13. ከአምላክ ጋር ያለንን ዝምድና ከፍ አድርገን እንደምንመለከት ከምናሳይባቸው መንገዶች አንዱ ምንድን ነው?

13 ከዚህ ምን ትምህርት እናገኛለን? ይሖዋን ለረጅም ዓመታት ስናገለግል ብንቆይም ከእሱ ጋር ያለንን ዝምድና ፈጽሞ አቅልለን መመልከት የለብንም። ከአምላክ ጋር ያለንን ወዳጅነት ከፍ አድርገን እንደምንመለከት ከምናሳይባቸው መንገዶች አንዱ ከእሱ ጋር በጸሎት መነጋገር ነው።

14. ስለ አምላክ ይበልጥ ለመማር ጸሎት በጣም አስፈላጊ ነው የምንለው ለምንድን ነው?

14 ጥሩ የሐሳብ ግንኙነት ጠንካራ ዝምድና ለመመሥረት እጅግ አስፈላጊ ነው። ስለዚህ አዘውትረህ በመጸለይ ወደ አምላክ ቅረብ፤ የውስጥ ስሜትህን አውጥተህ ለእሱ ለመንገር ፈጽሞ አትፍራ። (ኤፌ. 6:18) ክሪስታ የተባለች በቱርክ የምትኖር እህት እንዲህ ብላለች፦ “ሐሳቤን ለይሖዋ በገለጽኩና የእሱን እርዳታ በተመለከትኩ ቁጥር ለእሱ ያለኝ ፍቅር እያደገ ይመጣል፤ እንዲሁም የበለጠ እተማመንበታለሁ። ይሖዋ ጸሎቴን ሲመልስልኝ መመልከቴ እሱ አባቴና ወዳጄ እንደሆነ እንዲሰማኝ አድርጓል።”






ይሖዋ እንደ ልቤ ያለው ሰው


15. ይሖዋ ስለ ንጉሥ ዳዊት ምን ብሏል?

15 ንጉሥ ዳዊት የተወለደው ራሱን ለይሖዋ አምላክ በወሰነ ብሔር ውስጥ ነው። ሆኖም ዳዊት ይሖዋን ያመልክ የነበረው ቤተሰቡ የይሖዋ አገልጋዮች ስለሆኑ አይደለም። ከአምላክ ጋር በግለሰብ ደረጃ ዝምድና መሥርቷል፤ ይሖዋም ዳዊትን በጣም ይወደው ነበር። ይሖዋ ራሱ ስለ ዳዊት ሲናገር “እንደ ልቤ የሆነው” ብሎታል። (ሥራ 13:22) ለመሆኑ ዳዊት ከይሖዋ ጋር ይህን ያህል ሊቀራረብ የቻለው እንዴት ነው?

16. ዳዊት ፍጥረትን በመመልከት ስለ ይሖዋ ምን ተምሯል?

16 ዳዊት ከፍጥረት ስለ ይሖዋ ተምሯል። ዳዊት፣ ልጅ እያለ የአባቱን በጎች በመጠበቅ መስክ ላይ በርካታ ሰዓታት ያሳልፍ ነበር። ይሖዋ በፈጠራቸው ነገሮች ላይ ማሰላሰል የጀመረው በዚህ ጊዜ ሊሆን ይችላል። ለምሳሌ፣ ዳዊት በምሽቱ ሰማይ ላይ የተረጩትን ከዋክብት በማድነቅ ብቻ አልተወሰነም። ከዋክብቱን የፈጠራቸውን አምላክ ባሕርያትም አስተውሎ መሆን አለበት። በመሆኑም “ሰማያት የአምላክን ክብር ይናገራሉ፤ ጠፈርም የእጆቹን ሥራ ያውጃል” ብሎ ለመጻፍ ተነሳስቷል። (መዝ. 19:1, 2) ዳዊት፣ የሰው ልጆች ስለተሠሩበት መንገድ ማሰላሰሉ የይሖዋን ድንቅ ጥበብ ለማስተዋል አስችሎታል። (መዝ. 139:14) ዳዊት የይሖዋን ሥራዎች ለመረዳት ያደረገው ጥረት እሱ ከይሖዋ አንጻር ሲታይ ኢምንት መሆኑን እንዲገነዘብ አድርጎታል።—መዝ. 139:6

17. በፍጥረት ላይ የምናሰላስል ከሆነ ምን ትምህርት እናገኛለን?

17 ከዚህ የምናገኘው ትምህርት ምንድን ነው? ስለ ፍጥረት የበለጠ የማወቅ ፍላጎት ይኑራችሁ። ይሖዋ ውብ አድርጎ በፈጠራት በዚህች ምድር ላይ ላሉት ነገሮች ትኩረት ስጡ፤ ለፍጥረት ሥራዎች አድናቆት ይኑራችሁ! በዙሪያችሁ ባሉት የፍጥረት ሥራዎች ይኸውም በተክሎች፣ በእንስሳት እንዲሁም በሰዎች አካል ላይ በየዕለቱ በማሰላሰል እነዚህ ነገሮች ስለ ይሖዋ ምን እንደሚያስተምሯችሁ ለማሰብ ሞክሩ። እንዲህ ካደረጋችሁ በእያንዳንዱ ቀን ስለ አፍቃሪው አባታችሁ የምትማሩት ብዙ ነገር ይኖራል። (ሮም 1:20) እንዲሁም በእያንዳንዱ ቀን ለይሖዋ ያላችሁ ፍቅር እያደገ ይሄዳል።

18. በመዝሙር 18 ላይ እንደተገለጸው ዳዊት ምን አምኖ ተቀብሏል?

18 ዳዊት ይሖዋ እየረዳው እንደሆነ አስተውሎ ነበር። ለምሳሌ ያህል፣ ዳዊት የአባቱን በጎች ከአንበሳና ከድብ በታደጋቸው ጊዜ እነዚህን አደገኛ አራዊት እንዲያሸንፍ የረዳው ይሖዋ መሆኑን አስተውሎ ነበር። ግዙፉን ጦረኛ ጎልያድን ድል በነሳበት ወቅትም ይሖዋ እየመራው እንደሆነ በግልጽ አይቷል። (1 ሳሙ. 17:37) ቅናት ከተጠናወተው ከንጉሥ ሳኦል ይሸሽ በነበረበት ወቅት ይሖዋ ከአሳዳጁ እጅ እንዳዳነው ተገንዝቧል። (መዝ. 18 አናት ላይ ያለው መግለጫ) ዳዊት ኩሩ ቢሆን ኖሮ እነዚህን ነገሮች በራሱ ኃይል እንደተወጣቸው ሊሰማው ይችል ነበር። እሱ ግን ትሑት ስለሆነ በሕይወቱ ውስጥ የይሖዋን እርዳታ እንዳገኘ አምኖ ተቀብሏል።—መዝ. 138:6

19. ከዳዊት ምሳሌ ምን ትምህርት እናገኛለን?

19 ከዚህ የምናገኘው ትምህርት ምንድን ነው? የይሖዋን እርዳታ ከመጠየቅ ባለፈ እንዴት እንደሚረዳን ለማስተዋል ጥረት ማድረግ ይኖርብናል። ያለብንን የአቅም ገደብ በትሕትና አምነን ከተቀበልን ይሖዋ የሚጎድለንን ነገር ሲያሟላልን በግልጽ መመልከት እንችላለን። ይሖዋ እንዴት እንደረዳን ባስተዋልን ቁጥር ደግሞ ከእሱ ጋር ያለን ዝምድና ይበልጥ እየተጠናከረ ይሄዳል። በፊጂ የሚኖር አይሳክ የተባለ ይሖዋን ለብዙ ዓመታት ያገለገለ ወንድም ይህ እውነት መሆኑን በራሱ ሕይወት ተመልክቷል። እንዲህ ብሏል፦ “ወደኋላ መለስ ብዬ ሳስብ፣ መጽሐፍ ቅዱስን ማጥናት ከጀመርኩበት ጊዜ አንስቶ እስከ ዛሬ ድረስ ይሖዋ በብዙ መንገዶች እንደረዳኝ አስተውላለሁ። ይህም ይሖዋ እውን እንዲሆንልኝ አድርጓል።”

20. ዳዊት ከአምላክ ጋር ከነበረው ዝምድና ምን እንማራለን?

20 ዳዊት የይሖዋን ባሕርያት ለማንጸባረቅ ጥረት አድርጓል። ይሖዋ የፈጠረን የእሱን ባሕርያት ማንጸባረቅ እንድንችል አድርጎ ነው። (ዘፍ. 1:26) ስለ ይሖዋ ባሕርያት ይበልጥ ባወቅን መጠን እሱን ይበልጥ እየመሰልን እንሄዳለን። ዳዊት የሰማይ አባቱን በደንብ ያውቀው ስለነበር ከሌሎች ጋር ባለው ግንኙነት ይሖዋን መምሰል ችሏል። አንድ ምሳሌ እንመልከት። ዳዊት ከቤርሳቤህ ጋር ምንዝር በመፈጸምና በኋላም ባሏን በማስገደል በይሖዋ ላይ ኃጢአት ሠርቷል። (2 ሳሙ. 11:1-4, 15) ይሖዋ ግን ለሌሎች ምሕረት ያሳይ ለነበረው ለዳዊት ምሕረት ለማሳየት መርጧል። ዳዊት ከይሖዋ ጋር የጠበቀ ዝምድና ስለነበረው በእስራኤል ውስጥ በጣም ተወዳጅ ንጉሥ ለመሆን በቅቷል፤ ይሖዋም ሌሎች የእስራኤል ነገሥታትን የሚመዝነው ከእሱ አንጻር ነበር።—1 ነገ. 15:11፤ 2 ነገ. 14:1-3

21. ከኤፌሶን 4:24 እና 5:1 ጋር በሚስማማ መልኩ ‘አምላክን መምሰላችን’ ምን ጥቅሞች ያስገኝልናል?

21 ከዚህ ምን ትምህርት እናገኛለን? ‘አምላክን መምሰል’ አለብን። ይህን ማድረጋችን የሚጠቅመን ከመሆኑም ሌላ ይሖዋን ይበልጥ ለማወቅ ያስችለናል። የአምላክን ባሕርያት ለመምሰል የምንጥር ከሆነ የእሱ ልጆች መሆናችንን እናረጋግጣለን።—ኤፌሶን 4:24⁠ን እና 5:1⁠ን አንብብ።

ይሖዋን እንደምታውቀው ማሳየት የምትችልባቸው መንገዶች


ጊዜ መድበህ ስለ ይሖዋ ለመማር ጥረት አድርግ። ከዚያም ይሖዋን እንደምታውቀው በተግባርህ አሳይ።

	1-2. ሌሎች ስለ ይሖዋ እንዲማሩ እርዳ።



	3. አዘውትረህ ወደ እሱ ጸልይ።



	4. አስቸጋሪ በሚሆንበት ጊዜም እንኳ ሰላም ለመፍጠር ጥረት አድርግ።



	5. ስለ አምላክ ለሚገልጸው እውነት በድፍረት ጥብቅና ቁም።



	6. የይሖዋን የፍጥረት ሥራዎች ማድነቅህን ቀጥል፤ እንዲሁም ወደ እሱ ይበልጥ ቅረብ።














ይሖዋን ይበልጥ ለማወቅ ጥረት ማድረግ


22-23. ስለ ይሖዋ የተማርነውን ነገር በተግባር ስናውል ምን ጥቅም እናገኛለን?

22 እስካሁን እንዳየነው ይሖዋ በፍጥረትና በቃሉ በመጽሐፍ ቅዱስ አማካኝነት ራሱን ገልጦልናል። መጽሐፍ ቅዱስ ልንመስላቸው የሚገቡ እንደ ሙሴና ዳዊት ያሉ ታማኝ የአምላክ አገልጋዮችን ታሪክ ይዟል። ይሖዋ የራሱን ድርሻ ተወጥቷል። ስለ እሱ ለመማር ዓይናችንን፣ ጆሯችንን እና ልባችንን ዝግጁ ማድረግ ደግሞ የእኛ ድርሻ ነው።

23 ስለ ይሖዋ መማራችንን መቼም ቢሆን አናቆምም። (መክ. 3:11) ዋናው ነገር ‘ስለ ይሖዋ ምን ያህል እናውቃለን?’ የሚለው ሳይሆን ‘ባወቅነው ነገር ምን እናደርጋለን?’ የሚለው ነው። የተማርነውን በተግባር የምናውልና አፍቃሪ አባታችንን ለመምሰል ጥረት የምናደርግ ከሆነ እሱም ወደ እኛ ይበልጥ ይቀርባል። (ያዕ. 4:8) ይሖዋ፣ እሱን የሚሹትን ሰዎች ፈጽሞ እንደማይተው በቃሉ አማካኝነት አረጋግጦልናል።







ምን ብለህ ትመልሳለህ?


	  ይሖዋን ማወቅን በተመለከተ ከሙሴ ምን እንማራለን?



	  ይሖዋን ማወቅን በተመለከተ ከንጉሥ ዳዊት ምን እንማራለን?



	  ፍጥረትን በመመልከት ስለ ይሖዋ ምን መማር እንችላለን?









መዝሙር 80 “ይሖዋ ጥሩ መሆኑን ቅመሱ፤ እዩም”

^ አን.5 ብዙ ሰዎች አምላክ እንዳለ ያምናሉ፤ ሆኖም በሚገባ አያውቁትም። ለመሆኑ ይሖዋን ማወቅ ሲባል ምን ማለት ነው? ከይሖዋ ጋር ጠንካራ ዝምድና መመሥረት ስለሚቻልበት መንገድ ከሙሴና ከንጉሥ ዳዊት ምን እንማራለን? ይህ ርዕስ ለእነዚህ ጥያቄዎች መልስ ይሰጣል።






^ (መዝ. 9:10) ስምህን የሚያውቁ በአንተ ይታመናሉ፤ ይሖዋ ሆይ፣ አንተን የሚሹትን ፈጽሞ አትተዋቸውም።



^ አን.5 (ዕብ. 11:24) ሙሴ ካደገ በኋላ የፈርዖን የልጅ ልጅ* ተብሎ ለመጠራት በእምነት እንቢ አለ፤

ወይም “የፈርዖን ሴት ልጅ፣ ልጅ።”


^ አን.5 (ምሳሌ 3:5) በሙሉ ልብህ በይሖዋ ታመን፤ ደግሞም በገዛ ራስህ ማስተዋል አትመካ።*

ቃል በቃል “በገዛ ራስህ ማስተዋል አትደገፍ።”


^ አን.7 (ዘፀ. 4:10-16) ሙሴም ይሖዋን “ይሖዋ ሆይ፣ ይቅርታ አድርግልኝ፤ እኔ ከዚህ በፊትም ሆነ አንተ አገልጋይህን ካነጋገርክበት ጊዜ ጀምሮ ፈጽሞ አንደበተ ርቱዕ አይደለሁም፤ ንግግር የማልችልና* ተብታባ ሰው ነኝ” አለው። 11 ይሖዋም እንዲህ አለው፦ “ለሰው አፍ የፈጠረለት ማን ነው? ሰዎችን ዱዳ፣ ደንቆሮ ወይም ዕውር የሚያደርግ አሊያም ለሰዎች የዓይን ብርሃን የሚሰጥ ማን ነው? እኔ ይሖዋ አይደለሁም? 12 በል አሁን ሂድ፤ በምትናገርበት ጊዜ እኔ ከአንተ ጋር እሆናለሁ፤* የምትናገረውንም ነገር አስተምርሃለሁ።” 13 እሱ ግን “ይሖዋ ሆይ፣ ይቅርታ አድርግልኝ፤ እባክህ መላክ የፈለግከውን ሌላ ማንኛውንም ሰው ላክ” አለው። 14 በዚህ ጊዜ የይሖዋ ቁጣ በሙሴ ላይ ነደደ፤ እንዲህም አለው፦ “እሺ ሌዋዊው ወንድምህ አሮንስ? እሱ በደንብ መናገር እንደሚችል አውቃለሁ። ደግሞም አንተን ለማግኘት አሁን ወደዚህ እየመጣ ነው። በሚያይህም ጊዜ ልቡ በደስታ ይሞላል። 15 ስለሆነም እሱን አነጋግረው፤ ቃላቱንም በአንደበቱ አኑር፤ በምትናገሩበትም ጊዜ ከአንተና ከእሱ ጋር እሆናለሁ፤ ምን ማድረግ እንዳለባችሁም አስተምራችኋለሁ። 16 እሱም አንተን ወክሎ ለሕዝቡ ይናገራል፤ እንደ ቃል አቀባይም ይሆንልሃል፤ አንተም ለእሱ እንደ አምላክ ትሆናለህ።*

ቃል በቃል “አፈ ከባድና።”
ቃል በቃል “ከአፍህ ጋር እሆናለሁ።”
ወይም “ለእሱ የአምላክ ተወካይ ትሆንለታለህ።”


^ አን.7 (ዘፀ. 14:26-31) ከዚያም ይሖዋ ሙሴን “ውኃው በግብፃውያን፣ በጦር ሠረገሎቻቸውና በፈረሰኞቻቸው ላይ ተመልሶ እንዲመጣባቸው እጅህን በባሕሩ ላይ ሰንዝር” አለው። 27 ሙሴም ወዲያውኑ እጁን በባሕሩ ላይ ሰነዘረ፤ ሊነጋጋ ሲልም ባሕሩ ወደ ቀድሞ ሁኔታው ተመለሰ። ግብፃውያንም ውኃው እንዳይደርስባቸው ለመሸሽ ሲሞክሩ ይሖዋ ግብፃውያኑን ባሕሩ መሃል ጣላቸው። 28 ውኃውም ተመልሶ እስራኤላውያንን ተከትለው የገቡትን የጦር ሠረገሎችና ፈረሰኞች እንዲሁም የፈርዖንን ሠራዊት በሙሉ አለበሳቸው። ከእነሱም መካከል አንድም የተረፈ የለም። 29 እስራኤላውያን ግን ውኃው በቀኛቸውና በግራቸው እንደ ግድግዳ ቆሞ በባሕሩ መሃል በደረቅ መሬት ተጓዙ። 30 በዚህ መንገድ ይሖዋ በዚያ ቀን እስራኤላውያንን ከግብፃውያን እጅ አዳነ፤ እስራኤላውያንም የግብፃውያን ሬሳ በባሕሩ ዳርቻ ላይ ወድቆ ተመለከቱ። 31 በተጨማሪም እስራኤላውያን ይሖዋ ግብፃውያንን የመታበትን ኃያል ክንድ ተመለከቱ፤ ሕዝቡም ይሖዋን መፍራት ጀመረ፤ በይሖዋና በአገልጋዩ በሙሴም አመነ።



^ አን.7 (መዝ. 136:15) ፈርዖንንና ሠራዊቱን ቀይ ባሕር ውስጥ ወረወረ፤ ታማኝ ፍቅሩ ለዘላለም ጸንቶ ይኖራልና።



^ አን.8 (መዝ. 78:40-43) በምድረ በዳ ስንት ጊዜ በእሱ ላይ ዓመፁ! በበረሃ ሳሉም ብዙ ጊዜ ስሜቱን ጎዱት! 41 ደግመው ደጋግመው አምላክን ተፈታተኑት፤ የእስራኤልንም ቅዱስ እጅግ አሳዘኑት።* 42 እነሱን ከጠላት የታደገበትን* ቀን፣ ኃይሉንም* አላስታወሱም፤ 43 በግብፅ አስደናቂ ምልክቶችን፣ በጾዓን ምድርም ተአምራቱን እንዴት እንዳሳየ አላሰቡም፤

ወይም “አበሳጩት።”
ቃል በቃል “የዋጀበትን።”
ቃል በቃል “እጁንም።”


^ አን.8 (ዘፀ. 32:9-14) ይሖዋም በመቀጠል ሙሴን እንዲህ አለው፦ “ይህ ሕዝብ ግትር* መሆኑን ተመልክቻለሁ። 10 እንግዲህ አሁን ቁጣዬ እንዲነድባቸውና እንዳጠፋቸው ተወኝ፤ አንተን በእነሱ ምትክ ታላቅ ብሔር አደርግሃለሁ።” 11 ሙሴም አምላኩን ይሖዋን ተማጸነ፤ እንዲህም አለ፦ “ይሖዋ ሆይ፣ በታላቅ ኃይልና በብርቱ እጅ ከግብፅ ምድር ካወጣሃቸው በኋላ በሕዝብህ ላይ ቁጣህ የሚነደው ለምንድን ነው? 12 ግብፃውያንስ ‘ቀድሞውንም ቢሆን መርቶ ያወጣቸው ተንኮል አስቦ ነው። በተራሮች ላይ ሊገድላቸውና ከምድር ገጽ ሊያጠፋቸው ፈልጎ ነው’ ለምን ይበሉ? ከሚነደው ቁጣህ ተመለስ፤ በሕዝብህ ላይ ይህን ጥፋት ለማምጣት ያደረግከውን ውሳኔ እስቲ እንደገና አስበው።* 13 ‘ዘራችሁን በሰማያት ላይ እንዳሉት ከዋክብት አበዛዋለሁ፤ ለዘላለም ርስት አድርጎ እንዲወርሰውም ለዘራችሁ ለመስጠት ያሰብኩትን ይህን ምድር በሙሉ እሰጠዋለሁ’ በማለት በራስህ የማልክላቸውን አገልጋዮችህን አብርሃምን፣ ይስሐቅንና እስራኤልን አስታውስ።” 14 በመሆኑም ይሖዋ በሕዝቡ ላይ እንደሚያመጣ የተናገረውን ጥፋት እንደገና አሰበበት።*

ቃል በቃል “አንገተ ደንዳና።”
ወይም “ተጸጸት።”
ወይም “በተናገረው ጥፋት ተጸጸተ።”


^ (ዕብ. 11:27) ደግሞም በእምነት ግብፅን ለቆ ወጣ፤ ሆኖም ይህን ያደረገው የንጉሡን ቁጣ ፈርቶ አይደለም፤ የማይታየውን አምላክ እንደሚያየው አድርጎ በጽናት ቀጥሏልና።



^ አን.9 (ዕብ. 11:27) ደግሞም በእምነት ግብፅን ለቆ ወጣ፤ ሆኖም ይህን ያደረገው የንጉሡን ቁጣ ፈርቶ አይደለም፤ የማይታየውን አምላክ እንደሚያየው አድርጎ በጽናት ቀጥሏልና።



^ አን.9 (ዘፀ. 33:11) አንድ ሰው ከሌላ ሰው ጋር እንደሚነጋገር ይሖዋ ከሙሴ ጋር ፊት ለፊት ይነጋገር ነበር። ሙሴ ወደ ሰፈሩ በሚመለስበት ጊዜ አገልጋዩና ረዳቱ የነበረው የነዌ ልጅ ኢያሱ ከድንኳኑ አይለይም ነበር።



^ አን.10 (1 ጢሞ. 2:3, 4) ይህም አዳኛችን በሆነው አምላክ ፊት መልካምና ተቀባይነት ያለው ነው፤ 4 የእሱ ፈቃድ ሁሉም ዓይነት ሰዎች እንዲድኑና የእውነትን ትክክለኛ እውቀት እንዲያገኙ ነው።



^ አን.11 (ዮሐ. 6:44) የላከኝ አብ ካልሳበው በቀር ወደ እኔ ሊመጣ የሚችል ሰው የለም፤ እኔም በመጨረሻው ቀን ከሞት አስነሳዋለሁ።



^ አን.11 (ሥራ 13:48) ከአሕዛብ ወገን የሆኑት ይህን ሲሰሙ እጅግ በመደሰት የይሖዋን* ቃል አከበሩ፤ ወደ ዘላለም ሕይወት የሚመራ ትክክለኛ የልብ ዝንባሌ ያላቸው ሁሉ አማኞች ሆኑ።

ከተጨማሪው መረጃ ላይ ሀ5ን ተመልከት።


^ አን.11 (ቆላ. 3:9, 10) አንዳችሁ ሌላውን አትዋሹ። አሮጌውን ስብዕና* ከነልማዶቹ ገፋችሁ ጣሉ፤ 10 እንዲሁም ከፈጣሪው አምሳል ጋር በሚስማማ ሁኔታ በትክክለኛ እውቀት አማካኝነት እየታደሰ የሚሄደውን አዲሱን ስብዕና ልበሱ፤

ቃል በቃል “ሰው።”


^ አን.11 (ሮም 10:13-15) “የይሖዋን* ስም የሚጠራ ሁሉ ይድናልና።” 14 ይሁንና ካላመኑበት እንዴት አድርገው ይጠሩታል? ስለ እሱ ሳይሰሙስ እንዴት ያምኑበታል? ደግሞስ የሚሰብክላቸው ሳይኖር እንዴት ይሰማሉ? 15 ካልተላኩስ እንዴት ይሰብካሉ? ይህም “የተሻለ ነገር እንደሚመጣ ምሥራች የሚናገሩ ሰዎች እግሮቻቸው እንዴት ያማሩ ናቸው!” ተብሎ እንደተጻፈው ነው።

ከተጨማሪው መረጃ ላይ ሀ5ን ተመልከት።


^ (ዘፀ. 33:13) እባክህ በፊትህ ሞገስ አግኝቼ ከሆነ እንዳውቅህና በፊትህ ሞገስ አግኝቼ እንድኖር መንገድህን አሳውቀኝ። እንዲሁም ይህ ብሔር ሕዝብህ እንደሆነ አስብ።”



^ አን.12 (ዘፀ. 33:13) እባክህ በፊትህ ሞገስ አግኝቼ ከሆነ እንዳውቅህና በፊትህ ሞገስ አግኝቼ እንድኖር መንገድህን አሳውቀኝ። እንዲሁም ይህ ብሔር ሕዝብህ እንደሆነ አስብ።”



^ አን.14 (ኤፌ. 6:18) ከዚህም በተጨማሪ በሁሉም ዓይነት ጸሎትና ምልጃ በማንኛውም ጊዜ በመንፈስ መጸለያችሁን ቀጥሉ። ለዚህም ሲባል ዘወትር ንቁ ሁኑ፤ እንዲሁም ስለ ቅዱሳን ሁሉ ምልጃ አቅርቡ።



^ አን.15 (ሥራ 13:22) እሱን ከሻረው በኋላ ‘እንደ ልቤ የሆነውን የእሴይን ልጅ ዳዊትን አገኘሁ፤ እሱ የምፈልገውን ነገር ሁሉ ያደርጋል’ ሲል የመሠከረለትን ዳዊትን ንጉሥ አድርጎ አስነሳላቸው።



^ አን.16 (መዝ. 19:1, 2) ሰማያት የአምላክን ክብር ይናገራሉ፤ ጠፈርም የእጆቹን ሥራ ያውጃል።   2 በየዕለቱ ንግግራቸው ይሰማል፤ በእያንዳንዱም ሌሊት እውቀትን ይገልጣሉ።



^ አን.16 (መዝ. 139:14) በሚያስደምም ሁኔታ ግሩምና ድንቅ ሆኜ ስለተፈጠርኩ አወድስሃለሁ። ሥራዎችህ አስደናቂ ናቸው፤ ይህን በሚገባ አውቃለሁ።*

ወይም “ነፍሴ ይህን በሚገባ ታውቃለች።”


^ አን.16 (መዝ. 139:6) እንዲህ ያለው እውቀት እኔ ልረዳው ከምችለው በላይ ነው።* በጣም ከፍ ያለ ከመሆኑ የተነሳ ልደርስበት አልችልም።*

ወይም “ለእኔ እጅግ አስደናቂ ነው።”
ወይም “ከመረዳት አቅሜ በላይ ነው።”


^ አን.17 (ሮም 1:20) የማይታዩት ባሕርያቱ ይኸውም ዘላለማዊ ኃይሉና አምላክነቱ ዓለም ከተፈጠረበት ጊዜ አንስቶ በግልጽ ይታያሉ፤ ምክንያቱም ባሕርያቱን ከተሠሩት ነገሮች ማስተዋል ይቻላል፤ ስለሆነም የሚያመካኙበት ነገር የላቸውም።



^ አን.18 (1 ሳሙ. 17:37) ዳዊትም በመቀጠል “ከአንበሳና ከድብ ጥፍር የታደገኝ ይሖዋ አሁንም ከዚህ ፍልስጤማዊ እጅ ይታደገኛል” አለ። በዚህ ጊዜ ሳኦል ዳዊትን “እሺ ሂድ፤ ይሖዋ ከአንተ ጋር ይሁን” አለው።



^ አን.18 (መዝ. 18:0) ለሙዚቀኞች ቡድን መሪ። የይሖዋ አገልጋይ የሆነው ዳዊት፣ ይሖዋ ከጠላቶቹ ሁሉ እጅና ከሳኦል እጅ ባዳነው ቀን ለይሖዋ የዘመረው መዝሙር፦



^ አን.18 (መዝ. 138:6) ይሖዋ ከፍ ያለ ቢሆንም ትሑት የሆነውን ሰው ይመለከታል፤ ትዕቢተኛውን ግን ወደ እሱ እንዲቀርብ አይፈቅድም።



^ አን.20 (ዘፍ. 1:26) ከዚያም አምላክ “ሰውን በመልካችን እንደ አምሳላችን እንሥራ፤ እሱም በባሕር ዓሣዎች፣ በሰማያት ላይ በሚበርሩ ፍጥረታት፣ በቤት እንስሳትና በምድር ሁሉ እንዲሁም በምድር ላይ በሚንቀሳቀሱ መሬት ለመሬት የሚሄዱ እንስሳት ሁሉ ላይ ሥልጣን ይኑረው” አለ።



^ አን.20 (2 ሳሙ. 11:1-4) በዓመቱ መባቻ፣* ነገሥታት ለውጊያ በሚዘምቱበት ወቅት ዳዊት አሞናውያንን እንዲያጠፉ ኢዮዓብን፣ አገልጋዮቹንና መላውን የእስራኤል ሠራዊት ላከ፤ እነሱም ራባን ከበቡ፤ በዚህ ጊዜ ዳዊት ኢየሩሳሌም ቀርቶ ነበር። 2 አንድ ቀን ምሽት፣* ዳዊት ከአልጋው ተነስቶ በንጉሡ ቤት* ሰገነት ላይ ይንጎራደድ ነበር። በሰገነቱ ላይ ሳለም አንዲት ሴት ገላዋን ስትታጠብ አየ፤ እሷም በጣም ውብ ነበረች። 3 ዳዊትም ስለ ሴትየዋ ማንነት እንዲጠይቅ አንድ ሰው ላከ፤ ሰውየውም “ሴቲቱ የኤሊያም ልጅ፣ የሂታዊው የኦርዮ ሚስት ቤርሳቤህ ናት” ብሎ ነገረው። 4 ከዚያም ዳዊት ሴትየዋን እንዲያመጧት መልእክተኞችን ላከ። እሷም ወደ እሱ ገባች፤ አብሯትም ተኛ። (ይህ የሆነው ራሷን ከርኩሰቷ* እያነጻች ሳለ ነበር።) በኋላም ሴትየዋ ወደ ቤቷ ተመለሰች።

ይህ ጊዜ የበልግን ወቅት ያመለክታል።
ወይም “አመሻሹ ላይ።”
ወይም “ቤተ መንግሥት።”
የወር አበባዋን ርኩሰት የሚያመለክት ሊሆን ይችላል።


^ አን.20 (2 ሳሙ. 11:15) በደብዳቤውም ላይ “ኦርዮን ውጊያው በተፋፋመበት ግንባር መድበው። እሱም ተመቶ እንዲሞት እናንተ ከኋላው አፈግፍጉ” ብሎ ጻፈ።



^ አን.20 (1 ነገ. 15:11) አሳ እንደ አባቱ እንደ ዳዊት በይሖዋ ፊት ትክክል የሆነውን ነገር አደረገ።



^ አን.20 (2 ነገ. 14:1-3) የእስራኤል ንጉሥ የኢዮዓካዝ ልጅ ኢዮዓስ በነገሠ በሁለተኛው ዓመት የይሁዳ ንጉሥ የኢዮዓስ ልጅ አሜስያስ ነገሠ። 2 አሜስያስ በነገሠ ጊዜ ዕድሜው 25 ዓመት ነበር፤ በኢየሩሳሌምም ሆኖ ለ29 ዓመት ገዛ። እናቱ የሆዓዲን የተባለች የኢየሩሳሌም ተወላጅ ነበረች። 3 እሱም እንደ አባቱ እንደ ዳዊት ባይሆንም በይሖዋ ፊት ትክክል የሆነውን ነገር ፈጸመ። ሁሉንም ነገር አባቱ ኢዮዓስ እንዳደረገው አደረገ።



^ (ኤፌ. 4:24) እንዲሁም እንደ አምላክ ፈቃድ የተፈጠረውንና ከእውነተኛ ጽድቅና ታማኝነት ጋር የሚስማማውን አዲሱን ስብዕና* መልበስ ይኖርባችኋል።

ቃል በቃል “ሰው።”


^ (ኤፌ. 5:1) ስለዚህ የተወደዳችሁ ልጆቹ በመሆን አምላክን የምትመስሉ ሁኑ፤



^ አን.21 (ኤፌ. 4:24) እንዲሁም እንደ አምላክ ፈቃድ የተፈጠረውንና ከእውነተኛ ጽድቅና ታማኝነት ጋር የሚስማማውን አዲሱን ስብዕና* መልበስ ይኖርባችኋል።

ቃል በቃል “ሰው።”


^ አን.21 (ኤፌ. 5:1) ስለዚህ የተወደዳችሁ ልጆቹ በመሆን አምላክን የምትመስሉ ሁኑ፤



^ አን.23 (መክ. 3:11) አምላክ ሁሉንም ነገር በወቅቱ ውብ* አድርጎ ሠርቶታል። ደግሞም ዘላለማዊነትን በልባቸው ውስጥ አኑሯል፤ ይሁንና የሰው ልጆች እውነተኛው አምላክ ከመጀመሪያው አንስቶ እስከ መጨረሻው ድረስ ያከናወነውን ሥራ በምንም ዓይነት መርምረው ሊደርሱበት አይችሉም።

ወይም “በሚገባ የተደራጀ፤ ሥርዓታማ፤ ተስማሚ።”


^ አን.23 (ያዕ. 4:8) ወደ አምላክ ቅረቡ፤ እሱም ወደ እናንተ ይቀርባል። እናንተ ኃጢአተኞች እጆቻችሁን አንጹ፤ እናንተ ወላዋዮች ልባችሁን አጥሩ።

ወላጆች፣ ልጆቻችሁ ይሖዋን እንዲወዱ አሠልጥኗቸው


“ልጆች ከይሖዋ የተገኙ ውርሻ ናቸው።”—መዝ. 127:3

መዝሙር 134 ልጆች ከአምላክ በአደራ የተሰጡ ናቸው

ማስተዋወቂያ*




 1. ይሖዋ ለወላጆች የትኛውን ኃላፊነት በአደራ ሰጥቷቸዋል?

ይሖዋ የመጀመሪያዎቹን ባልና ሚስት የፈጠራቸው ልጅ የመውለድ ፍላጎት እንዲኖራቸው አድርጎ ነው። መጽሐፍ ቅዱስ “ልጆች ከይሖዋ የተገኙ ውርሻ ናቸው” የሚለው ለዚህ ነው። (መዝ. 127:3) ይህ ምን ማለት ነው? አንድ የቅርብ ወዳጃችሁ በርከት ያለ ገንዘብ እንድታስቀምጡለት በአደራ ሰጣችሁ እንበል። ምን ይሰማችኋል? ይህ ወዳጃችሁ እምነት ስለጣለባችሁ ደስ እንደሚላችሁ የታወቀ ነው። በሌላ በኩል ደግሞ በአደራ የተሰጣችሁን ገንዘብ አስተማማኝ ቦታ ላይ የማስቀመጡ ጉዳይ ያሳስባችሁ ይሆናል። ከማንም በላይ የቅርብ ወዳጃችን የሆነው ይሖዋ ከገንዘብ የላቀ ዋጋ ያለውን ሀብት ለወላጆች በአደራ ሰጥቷቸዋል፤ ይህ አደራ፣ ልጆችን የመንከባከብና ደስተኛ እንዲሆኑ አድርጎ የማሳደግ ኃላፊነት ነው።

 2. በዚህ ርዕስ ውስጥ የትኞቹን ጥያቄዎች እንመረምራለን?

2 ‘ልጅ እንውለድ ወይስ አንውለድ? የምንወልድ ከሆነስ መቼ?’ የሚለውን ጉዳይ መወሰን ያለበት ማን ነው? ወላጆች፣ ልጆቻቸው ደስተኛ እንዲሆኑ ለመርዳት ምን ማድረግ ይችላሉ? ክርስቲያን ባለትዳሮች በዚህ ረገድ ጥበብ የሚንጸባረቅባቸው ውሳኔዎች ማድረግ እንዲችሉ የሚረዷቸውን አንዳንድ የመጽሐፍ ቅዱስ መሠረታዊ ሥርዓቶች እስቲ እንመልከት።






የባለትዳሮችን ውሳኔ ማክበር


 3. (ሀ) ባለትዳሮች ልጅ መውለድ ይኖርባቸው እንደሆነና እንዳልሆነ መወሰን ያለበት ማን ነው? (ለ) የአንድ ባልና ሚስት ጓደኞችና ቤተሰቦች የትኛውን የመጽሐፍ ቅዱስ መሠረታዊ ሥርዓት ማስታወስ ይኖርባቸዋል?

3 በአንዳንድ ባሕሎች፣ አንድ ወንድና ሴት ከተጋቡ በኋላ ብዙም ሳይቆዩ ልጅ እንዲወልዱ ይጠበቅባቸዋል። ባልና ሚስቱ፣ የቤተሰባቸው አባላት ወይም ሌሎች ሰዎች ይህን ባሕል እንዲከተሉ ጫና እንዳደረጉባቸው ይሰማቸው ይሆናል። ጄትሮ የተባለ በእስያ የሚኖር አንድ ወንድም “በጉባኤያችን ውስጥ የሚገኙ ልጅ ያላቸው አንዳንድ ባለትዳሮች፣ ልጅ የሌላቸውን ባልና ሚስት እንዲወልዱ ይገፋፏቸዋል” ሲል ተናግሯል። ጄፍሪ የተባለ በእስያ የሚገኝ ሌላ ወንድም ደግሞ ያስተዋለውን ሲናገር “አንዳንዶች ልጅ ላልወለዱ ባለትዳሮች፣ ሲያረጁ የሚጦራቸው እንደሌለ ይነግሯቸዋል” ብሏል። ያም ሆኖ ልጅ መውለድ ይኖርባቸው እንደሆነና እንዳልሆነ መወሰን ያለባቸው ባለትዳሮቹ ራሳቸው ናቸው። አዎ፣ ይህን ውሳኔ ማድረግ የእነሱ ኃላፊነት ነው። (ገላ. 6:5) እርግጥ ነው፣ የአዲስ ተጋቢዎቹ ጓደኞችና ቤተሰቦች ባለትዳሮቹ ደስተኛ እንዲሆኑ ይፈልጋሉ። ሆኖም እነዚህ ሰዎች፣ ልጅ መውለድን ወይም አለመውለድን በተመለከተ ውሳኔ ማድረግ ያለባቸው ራሳቸው ጥንዶቹ እንደሆኑ ማስታወስ አለባቸው።—1 ተሰ. 4:11

4-5. ልጅ ከመውለድ ጋር በተያያዘ በየትኞቹ ሁለት ጉዳዮች ላይ መወያየት ያስፈልጋል? ይህን ውይይት ለማድረግ የተሻለው ጊዜስ መቼ ነው? አብራራ።

4 ልጅ ለመውለድ የወሰኑ ባልና ሚስት፣ ‘መውለድ ያለብን መቼ ነው? እንዲኖረን የምንፈልገውስ ስንት ልጅ ነው?’ በሚሉት ሁለት አስፈላጊ ጉዳዮች ላይ መወያየታቸው ጥሩ ይሆናል። ታዲያ እንዲህ ያለውን ውይይት ለማድረግ የተሻለው ጊዜ መቼ ነው? እነዚህ ሁለት ጉዳዮች ትልቅ ቦታ ሊሰጣቸው ይገባል የምንለውስ ለምንድን ነው?

5 አብዛኛውን ጊዜ ‘ልጅ እንውለድ ወይስ አንውለድ’ የሚለው ጉዳይ መወሰን ያለበት ትዳር ከመመሥረቱ በፊት ነው። ይህ ጊዜ ለውሳኔ የተሻለ የሆነው ለምንድን ነው? አንደኛው ምክንያት፣ ተጋቢዎቹ በዚህ ረገድ ተመሳሳይ አቋም መያዛቸው በጣም አስፈላጊ መሆኑ ነው። ከዚህም በተጨማሪ ይህን ኃላፊነት ለመሸከም ዝግጁ መሆን አለመሆናቸውን መወያየት ያስፈልጋቸዋል። አንዳንዶች ከተጋቡ በኋላ ልጅ ሳይወልዱ ቢያንስ ለአንድ ወይም ለሁለት ዓመት ለመቆየት ወስነዋል፤ ምክንያቱም ልጆችን መንከባከብ ብዙ ጊዜና ጉልበት ይጠይቃል። ስለዚህ ልጅ ሳይወልዱ ለተወሰነ ጊዜ መቆየታቸው የትዳር ሕይወት ከሚያስከትለው ለውጥ ጋር ለመላመድና እርስ በርስ ይበልጥ ለመቀራረብ እንደሚያስችላቸው ይሰማቸዋል።—ኤፌ. 5:33

 6. አንዳንድ ባለትዳሮች ያለንበትን ዘመን ግምት ውስጥ በማስገባት ምን ውሳኔ አድርገዋል?

6 ሌሎች ክርስቲያኖች ደግሞ የኖኅ ሦስት ልጆችና ሚስቶቻቸው የተዉትን ምሳሌ ለመከተል መርጠዋል። እነዚያ ሦስት ጥንዶች እንደተጋቡ ወዲያውኑ ልጅ አልወለዱም። (ዘፍ. 6:18፤ 9:18, 19፤ 10:1፤ 2 ጴጥ. 2:5) ኢየሱስ ያለንበትን ጊዜ ‘ከኖኅ ዘመን’ ጋር አመሳስሎታል፤ ደግሞም የምንኖረው ‘ለመቋቋም በሚያስቸግር በዓይነቱ ልዩ የሆነ ዘመን’ ውስጥ ነው። (ማቴ. 24:37፤ 2 ጢሞ. 3:1) አንዳንድ ባለትዳሮች ይህን እውነታ ግምት ውስጥ በማስገባት ልጅ ሳይወልዱ ለመቆየት መርጠዋል፤ ይህም በክርስቲያናዊ አገልግሎት ሰፋ ያለ ጊዜ ለማሳለፍ አስችሏቸዋል።



[image: አንድ ባልና ሚስት ልጅ መውለድ ይኖርባቸው እንደሆነና እንዳልሆነ ሲወያዩ። ከጀርባ ያለው ፎቶ ባልና ሚስቱ ሁኔታውን በዓይነ ሕሊናቸው ሲስሉ የሚያሳይ ነው፤ ሁለቱም ልጃቸውን አቅፈው በደስታ ይመለከታሉ፣ እናትየው ልጇ ሲያለቅስ ተበሳጭታለች እንዲሁም አባትየው ገና ከሥራ እንደመጣ ልጁን ያጫውታል]
ጥበበኛ የሆኑ ባልና ሚስት ልጅ ለመውለድ ወይም ላለመውለድ እንዲሁም ስንት ልጅ እንደሚወልዱ ሲወስኑ ‘ወጪያቸውን ያሰላሉ’ (አንቀጽ 7⁠ን ተመልከት)*





 7. ባለትዳሮች በሉቃስ 14:28, 29 እንዲሁም በምሳሌ 21:5 ላይ ከሚገኙት መሠረታዊ ሥርዓቶች ምን ትምህርት ማግኘት ይችላሉ?

7 ጥበበኛ የሆኑ ባለትዳሮች ልጅ መውለድ ይኖርባቸው እንደሆነና እንዳልሆነ እንዲሁም ስንት ልጅ መውለድ እንደሚፈልጉ ከመወሰናቸው በፊት ‘ወጪያቸውን ያሰላሉ።’ (ሉቃስ 14:28, 29⁠ን አንብብ።) ብዙ ወላጆች፣ ልጅ ማሳደግ ገንዘብ ብቻ ሳይሆን ጊዜና ጉልበትም እንደሚጠይቅ ያውቃሉ። ስለዚህ አንድ ባልና ሚስት እንደሚከተሉት ባሉ ጥያቄዎች ላይ መወያየታቸው አስፈላጊ ነው፦ ‘የቤተሰቡን መሠረታዊ ፍላጎት ለማሟላት ሁለታችንም መሥራት ይጠበቅብናል? መሠረታዊ ፍላጎት የምንላቸው ነገሮች የትኞቹ እንደሆኑ ተስማምተናል? ሁለታችንም መሥራት ካለብን ልጆቻችንን የሚንከባከበው ማን ነው? የልጆቻችንን አስተሳሰብና ድርጊት የሚቀርጸው ማን ይሆናል?’ በእነዚህ ጥያቄዎች ላይ በቁም ነገር የሚወያዩ ባልና ሚስት በምሳሌ 21:5 ላይ የሚገኘውን ምክር ተግባራዊ ያደርጋሉ።—ጥቅሱን አንብብ።





[image: በጉባኤ ስብሰባ ላይ አንዲት እናት ከልጇ ጋር ተቀምጣ ተሳትፎ ለማድረግ እጇን ስታወጣ፣ አባትየው ደግሞ ሕፃኗን ልጃቸውን ይዞ ከኋላ ቆሟል]
አፍቃሪ የሆነ ባል ሚስቱን ለማገዝ የሚችለውን ያደርጋል (አንቀጽ 8⁠ን ተመልከት)





 8. ክርስቲያን ባለትዳሮች የትኞቹ ተፈታታኝ ሁኔታዎች እንደሚያጋጥሟቸው መጠበቅ ይኖርባቸዋል? አንድ አፍቃሪ ባል ምን ማድረግ ይችላል?

8 ልጆችን መንከባከብ ብዙ ጊዜና ጉልበት ይጠይቃል፤ ደግሞም ወላጆች ለልጆቻቸው እንዲህ ማድረጋቸው ተገቢ ነው። ስለዚህ ባለትዳሮች በላይ በላዩ የሚወልዱ ከሆነ ለእያንዳንዱ ልጅ የሚያስፈልገውን ትኩረት ለመስጠት ሊቸገሩ ይችላሉ። አከታትለው ልጆች የወለዱ አንዳንድ ባለትዳሮች ነገሮች ከአቅማቸው በላይ ሆነውባቸው እንደነበር ሳይሸሽጉ ተናግረዋል። አንዲት እናት ኃይሏ እንደተሟጠጠና እንደዛለች ሊሰማት ይችላል። ይህ ደግሞ አዘውትራ ለማጥናት፣ ለመጸለይና በአገልግሎት ለመካፈል የሚያስችል ብርታት እንዳይኖራት ሊያደርግ ይችላል። ከዚህ ጋር በተያያዘ የሚያጋጥመው ሌላው ተፈታታኝ ነገር ደግሞ በስብሰባዎች ላይ በትኩረት ማዳመጥ አለመቻል ነው። እርግጥ ነው፣ አፍቃሪ የሆነ አንድ ባል በስብሰባ ላይም ሆነ ቤት ውስጥ ልጆቻቸውን በመንከባከብ ረገድ ሚስቱን ለማገዝ የሚችለውን ያደርጋል። ለምሳሌ፣ የቤት ውስጥ ሥራዎችን በመሥራት ሚስቱን ሊረዳት ይችላል። ሁሉንም ሊጠቅም የሚችል ቋሚ የሆነ የቤተሰብ አምልኮ ፕሮግራም እንዲኖር ለማድረግ ጠንክሮ ይሠራል። በተጨማሪም ክርስቲያን አባቶች ከቤተሰባቸው አባላት ጋር አዘውትረው በአገልግሎት ይካፈላሉ።






ልጆች ይሖዋን እንዲወዱ ማስተማር


9-10. ልጆቻቸውን መርዳት የሚፈልጉ ወላጆች ምን ማድረግ ይኖርባቸዋል?

9 ወላጆች፣ ልጆቻቸው ይሖዋን እንዲወዱ ለማስተማር ማድረግ የሚችሏቸው አንዳንድ ነገሮች ምንድን ናቸው? ልጆቻቸውን ከመጥፎ ተጽዕኖ መጠበቅ የሚችሉትስ እንዴት ነው? ወላጆች ሊያደርጓቸው የሚችሉ አንዳንድ ነገሮችን እስቲ እንመልከት።

10 የይሖዋን እርዳታ በጸሎት ጠይቁ። የሳምሶን ወላጆች የሆኑት ማኑሄና ሚስቱ የተዉትን ምሳሌ ለማስተዋል ሞክሩ። ማኑሄ እሱና ሚስቱ ልጅ ሊያገኙ እንደሆነ ሲያውቅ፣ ልጁን እንዴት ማሳደግ እንዳለባቸው የሚገልጽ መመሪያ ለማግኘት ይሖዋን ተማጽኗል።

11. ወላጆች በመሳፍንት 13:8 ላይ የተገለጸውን የማኑሄን ምሳሌ መከተል የሚችሉት እንዴት ነው?

11 በቦስኒያ እና ሄርዘጎቪና የሚኖሩት ኒሆድና ኦልሞ፣ የማኑሄን ምሳሌ ተከትለዋል። እንዲህ ብለዋል፦ “ጥሩ ወላጆች መሆን ስለምንችልበት መንገድ መመሪያ እንዲሰጠን ልክ እንደ ማኑሄ ይሖዋን ተማጸንነው። ይሖዋ በተለያዩ መንገዶች ማለትም በመጽሐፍ ቅዱስ፣ በጽሑፎቻችን እንዲሁም በጉባኤና በትላልቅ ስብሰባዎች አማካኝነት ለጸሎታችን መልስ ሰጥቶናል።”—መሳፍንት 13:8⁠ን አንብብ።

12. ዮሴፍና ማርያም ለልጆቻቸው ምን ምሳሌ ትተዋል?

12 ምሳሌ በመሆን አስተምሯቸው። ወላጆች በአንደበታችሁ ለልጃችሁ ብዙ ትምህርት መስጠት ትችላላችሁ፤ ሆኖም በልጃችሁ ላይ ከፍተኛ ተጽዕኖ የሚያሳድረው ተግባራችሁ ነው። ዮሴፍና ማርያም፣ ኢየሱስን ጨምሮ ለሁሉም ልጆቻቸው ግሩም ምሳሌ እንደነበሩ እርግጠኞች መሆን እንችላለን። ዮሴፍ ለቤተሰቡ የሚያስፈልገውን ለማቅረብ ተግቶ ይሠራ ነበር። ከዚህም በተጨማሪ ቤተሰቡ ለመንፈሳዊ ነገሮች አድናቆት እንዲኖረው ለማድረግ ይጥር ነበር። (ዘዳ. 4:9, 10) በሙሴ ሕግ መሠረት፣ ዮሴፍ “በየዓመቱ” በሚከበረው የፋሲካ በዓል ላይ ለመገኘት ወደ ኢየሩሳሌም ሲሄድ መላ ቤተሰቡን ይዞ መጓዝ አይጠበቅበትም፤ እሱ ግን እንዲህ ያደርግ ነበር። (ሉቃስ 2:41, 42) በዚያ ጊዜ የነበሩ አንዳንድ አባቶች መላውን ቤተሰብ ይዞ እንዲህ ያለ ጉዞ ማድረግ በጣም አስቸጋሪ፣ ጊዜ የሚፈጅና ብዙ ገንዘብ የሚያስወጣ እንደሆነ ተሰምቷቸው ይሆናል። ዮሴፍ ግን ለመንፈሳዊ ነገሮች አድናቆት ነበረው፤ ልጆቹም እንዲህ እንዲያደርጉ ያስተምራቸው ነበር። ማርያምም ብትሆን ቅዱሳን መጻሕፍትን በሚገባ ታውቅ ነበር። ልጆቿ የአምላክን ቃል እንዲወዱ በቃልም ሆነ በተግባር እንዳስተማረቻቸው ምንም ጥርጥር የለውም።

13. አንድ ባልና ሚስት፣ የዮሴፍንና የማርያምን ምሳሌ የተከተሉት እንዴት ነው?

13 ቀደም ሲል የተጠቀሱት ኒሆድና ኦልሞ፣ ዮሴፍና ማርያም የተዉትን ምሳሌ ለመከተል ጥረት አድርገዋል። ታዲያ ይህ ጥረታቸው ልጃቸው ይሖዋን እንዲወድና እሱን የማገልገል ፍላጎት እንዲያድርበት በማድረግ ረገድ የረዳቸው እንዴት ነው? እንዲህ ብለዋል፦ “ከይሖዋ መሠረታዊ ሥርዓቶች ጋር ተስማምቶ መኖር ምን ያህል ጠቃሚ እንደሆነ በአኗኗራችን ለማሳየት ጥረት አድርገናል።” ኒሆድ አክሎ “እናንተ ራሳችሁ፣ ልጃችሁ እንዲሆን የምትፈልጉትን ዓይነት ሰው ሁኑ” ብሏል።

14. ወላጆች ልጆቻቸው ከእነማን ጋር እንደሚቀራረቡ ማወቅ ያለባቸው ለምንድን ነው?

14 ልጆቻችሁ ጥሩ ጓደኞች እንዲመርጡ እርዷቸው። እናቶችም ሆኑ አባቶች፣ ልጆቻቸው ከእነማን ጋር እንደሚቀራረቡና ከእነሱ ጋር ሲሆኑ ምን እንደሚያደርጉ ማወቅ ይኖርባቸዋል። ይህም ልጆቻቸው በማኅበራዊ ድረ ገጾችና በሞባይል ስልኮቻቸው አማካኝነት ከእነማን ጋር እንደሚገናኙ ማወቅን ይጨምራል። ምክንያቱም እነዚህ ሰዎች በልጆቹ አስተሳሰብና ድርጊት ላይ ተጽዕኖ ማሳደራቸው አይቀርም።—1 ቆሮ. 15:33

15. ወላጆች ጄሲ ከተወው ምሳሌ ምን ትምህርት ማግኘት ይችላሉ?

15 ወላጆች ስለ ኮምፒውተር ወይም ስለ ሞባይል ስልክ ያላቸው እውቀት ውስን ከሆነ ምን ማድረግ ይችላሉ? በፊሊፒንስ የሚኖር ጄሲ የተባለ አባት እንዲህ ብሏል፦ “ስለ ቴክኖሎጂ ያን ያህል እውቀት የለንም። ይህ ግን የኤሌክትሮኒክ መሣሪያዎችን መጠቀም ሊኖረው ስለሚችለው አደጋ ልጆቻችን እንዲያውቁ ከመርዳት አላገደንም።” ጄሲ ስለ ቴክኖሎጂ ያለው እውቀት ውስን ስለሆነ ብቻ ልጆቹን በኤሌክትሮኒክ መሣሪያዎች እንዳይጠቀሙ አልከለከላቸውም። ጄሲ “ልጆቼ በኤሌክትሮኒክ መሣሪያዎቻቸው ተጠቅመው አዲስ ቋንቋ እንዲማሩ፣ ለስብሰባ እንዲዘጋጁ እንዲሁም በየዕለቱ መጽሐፍ ቅዱስን እንዲያነብቡ አበረታታቸው ነበር” በማለት ተናግሯል። እናንት ወላጆች፣ የጽሑፍ መልእክት መላላክን ወይም ኢንተርኔት ላይ ፎቶዎችን ማውጣትን በተመለከተ በjw.org® ላይ “ለወጣቶች” በሚለው ርዕስ ሥር የሚገኘውን ሚዛናዊ የሆነ ሐሳብ ከልጆቻችሁ ጋር አንብባችሁ ተወያይታችሁበታል? በተጨማሪም የኤሌክትሮኒክ መሣሪያዎች ሕይወትህን እየተቆጣጠሩት ነው? እና ማኅበራዊ ድረ ገጾችን ስትጠቀም አስተዋይ ሁን የሚሉትን ቪዲዮዎች ከልጆቻችሁ ጋር አይታችሁ ለመወያየት ሞክሯችኋል? እነዚህ ነገሮች ልጆቻችሁ የኤሌክትሮኒክ መሣሪያዎችን በጥበብ እንዲጠቀሙ በምታስተምሩበት ጊዜ ትልቅ እገዛ ያደርጉላችኋል።*—ምሳሌ 13:20

16. ብዙ ወላጆች ምን አድርገዋል? ምን ውጤትስ አግኝተዋል?

16 ብዙ ወላጆች፣ ልጆቻቸው አምላክን በማገልገል ረገድ ጥሩ ምሳሌ ከሚሆኑ ክርስቲያኖች ጋር መቀራረብ የሚችሉበትን አጋጣሚ ለመፍጠር ጥረት ያደርጋሉ። ለምሳሌ ያህል፣ በኮት ዲቩዋር የሚኖሩት ነደኒ እና ቦሚን የተባሉ ባልና ሚስት፣ የወረዳ የበላይ ተመልካቹ ብዙ ጊዜ ቤታቸው እንዲያርፍ ያደርጉ ነበር። ነደኒ “ይህ በልጃችን ላይ በጎ ተጽዕኖ አሳድሯል። ከጊዜ በኋላ ልጃችን አቅኚነት ጀመረ፤ አሁን ደግሞ ተተኪ የወረዳ የበላይ ተመልካች ሆኖ እያገለገለ ነው” ሲል ተናግሯል። እናንተስ ልጆቻችሁ ጥሩ ወዳጅነት እንዲመሠርቱ ሁኔታዎችን ማመቻቸት ትችሉ ይሆን?

17-18. ወላጆች ለልጆቻቸው የሚሰጡትን ሥልጠና መጀመር ያለባቸው መቼ ነው?

17 ሥልጠናውን ገና ከልጅነታቸው ጀምሩ። ወላጆች ልጆቻቸውን ገና ከሕፃንነታቸው ማሠልጠን መጀመራቸው የተሻለ ነው። (ምሳሌ 22:6) ከጊዜ በኋላ የሐዋርያው ጳውሎስ የጉዞ አጋር የሆነውን የጢሞቴዎስን ሁኔታ ለማሰብ ሞክሩ። እናቱ ኤውንቄ እና አያቱ ሎይድ ጢሞቴዎስን ‘ከጨቅላነቱ’ ጀምሮ አሠልጥነውታል።—2 ጢሞ. 1:5፤ 3:15

18 በኮት ዲቩዋር የሚኖሩት ዦን ክሎድ እና ፒስ የተባሉ ሌላ ባልና ሚስት ደግሞ ስድስቱም ልጆቻቸው ይሖዋን እንዲወዱና እሱን የማገልገል ፍላጎት እንዲያድርባቸው አድርገው ማሳደግ ችለዋል። ስኬታማ እንዲሆኑ የረዳቸው ምንድን ነው? የኤውንቄንና የሎይድን ምሳሌ መከተላቸው ነው። እነዚህ ባልና ሚስት “የአምላክን ቃል በልጆቻችን ልብ ውስጥ መቅረጽ የጀመርነው ከጨቅላነታቸው አንስቶ ማለትም ከተወለዱ ብዙም ሳይቆይ ነበር” ብለዋል።—ዘዳ. 6:6, 7

19. የአምላክን ቃል በልጆቻችሁ ውስጥ መቅረጽ ሲባል ምን ማለት ነው?

19 የይሖዋን ቃል በልጆቻችሁ ውስጥ ‘መቅረጽ’ ሲባል ምን ማለት ነው? ‘መቅረጽ’ ተብሎ የተተረጎመው የዕብራይስጥ ቃል “ደግሞ ደጋግሞ በመናገር ማስተማርና ማስገንዘብ” የሚል መልእክት አለው። ይህን ለማድረግ ወላጆች ከልጆቻቸው ጋር አዘውትረው ጊዜ ማሳለፍ አለባቸው። መመሪያዎችን ለልጆች ደጋግሞ መናገር አንዳንድ ጊዜ ተስፋ አስቆራጭ ሊሆን ይችላል። ሆኖም ወላጆች፣ ልጆቻቸው የአምላክን ቃል እንዲያስተውሉና ተግባራዊ እንዲያደርጉ መርዳት የሚችሉት በዚህ መንገድ እንደሆነ መገንዘብ ይኖርባቸዋል።



[image: አንድ ባልና ሚስት ልጆቻቸውን በተናጠል ሲያስጠኑ]
ወላጆች እያንዳንዱ ልጅ ምን ዓይነት ሥልጠና እንደሚያስፈልገው መለየት ይኖርባቸዋል (አንቀጽ 20⁠ን ተመልከት)*





20. በመዝሙር 127:4 ላይ የሚገኘው ሐሳብ ልጆችን ከማሳደግ ጋር በተያያዘ የሚሠራው እንዴት እንደሆነ አብራራ።

20 አስተዋይ ሁኑ። መዝሙር 127 ልጆችን ከፍላጻዎች ጋር ያመሳስላቸዋል። (መዝሙር 127:4⁠ን አንብብ።) ፍላጻዎች የሚሠሩበት ነገርም ሆነ መጠናቸው እንደሚለያይ ሁሉ ሁለት ልጆችም ፍጹም አንድ ዓይነት ሊሆኑ አይችሉም። ስለዚህ ወላጆች እያንዳንዱ ልጅ ምን ዓይነት ሥልጠና እንደሚያስፈልገው መለየት አለባቸው። የይሖዋ አገልጋዮች የሆኑ ሁለት ልጆች ያሏቸው በእስራኤል የሚኖሩ አንድ ባልና ሚስት ጠቃሚ ሆኖ ያገኙትን ነገር ሲናገሩ “እያንዳንዱን ልጅ በተናጠል መጽሐፍ ቅዱስ እናስጠናለን” ብለዋል። እርግጥ ነው፣ በዚህ መንገድ ልጆችን ማስጠናት አስፈላጊና የሚቻል ነገር መሆን አለመሆኑን መወሰን የእያንዳንዱ የቤተሰብ ራስ ኃላፊነት ነው።






ይሖዋ ይረዳችኋል


21. ይሖዋ ወላጆችን ለመርዳት የትኞቹን ዝግጅቶች አድርጓል?

21 አንዳንድ ጊዜ ወላጆች ልጆቻቸውን ማስተማር ከአቅማቸው በላይ እንደሆነ ሊሰማቸው ይችላል። ሆኖም ልጆችን ስጦታ አድርጎ ለወላጆች የሰጠው ይሖዋ ስለሆነ እነሱን ለመርዳት ምንጊዜም ዝግጁ ነው። ይሖዋ ወላጆች የሚያቀርቡትን ጸሎት ለማዳመጥ ፈቃደኛ ነው። በተጨማሪም በመጽሐፍ ቅዱስ፣ በጽሑፎቻችን እንዲሁም በጉባኤ ውስጥ የሚገኙ በመንፈሳዊ የጎለመሱና ምሳሌ የሚሆኑ ሌሎች ወላጆች በሚሰጡት ምክር አማካኝነት ጸሎታቸውን ይመልስላቸዋል።

22. ወላጆች ለልጆቻቸው መስጠት ከሚችሏቸው ውድ ነገሮች መካከል አንዳንዶቹ ምንድን ናቸው?

22 ‘ልጅ ማሳደግ የ20 ዓመት ፕሮጀክት ነው’ ሲባል እንሰማለን፤ ሆኖም ወላጅ ምንጊዜም ወላጅ ነው። ወላጆች ለልጆቻቸው መስጠት ከሚችሏቸው ውድ ነገሮች መካከል ፍቅር፣ ጊዜና በመጽሐፍ ቅዱስ ላይ የተመሠረተ ሥልጠና ይገኙበታል። እያንዳንዱ ልጅ ለሥልጠናው የሚሰጠው ምላሽ ይለያያል። ሆኖም ይሖዋን የሚወዱ ወላጆች ያሳደጓቸው በርካታ ልጆች በእስያ እንደምትኖረው እንደ ጆአኖ ማ ይሰማቸዋል፤ እንዲህ ብላለች፦ “ከወላጆቼ ስላገኘሁት ሥልጠና መለስ ብዬ ሳስብ በጣም አመስጋኝ ነኝ፤ ወላጆቼ ተግሣጽ ሰጥተውኛል፤ ይሖዋን እንድወደው አስተምረውኛል። ስለወለዱኝ ብቻ ሳይሆን ትርጉም ያለው ሕይወት እንድመራ ስለረዱኝም አመስጋኝ ነኝ።” (ምሳሌ 23:24, 25) በሚሊዮኖች የሚቆጠሩ ሌሎች ክርስቲያኖችም የእሷን ስሜት ይጋራሉ።







ምን ብለህ ትመልሳለህ?


	  ባለትዳሮች በሌሎች ጫና ተሸንፈው ልጅ ለመውለድ መወሰን የሌለባቸው ለምንድን ነው?



	  ባለትዳሮች ልጅ ስለ መውለድ ሲያስቡ የትኞቹን ነገሮች ግምት ውስጥ ማስገባት ይኖርባቸዋል?



	  ወላጆች ልጆቻቸው ይሖዋን እንዲወዱ ማሠልጠን የሚችሉት እንዴት ነው?









መዝሙር 59 ያህን አብረን እናወድስ

^ አን.5 ባለትዳሮች ልጅ መውለድ ያስፈልጋቸዋል? ለመውለድ ከወሰኑ ስንት ልጅ ሊኖራቸው ይገባል? ልጆቻቸው ይሖዋን እንዲወዱትና እሱን እንዲያገለግሉት ማሠልጠን የሚችሉትስ እንዴት ነው? ይህ ርዕስ ለእነዚህ ጥያቄዎች መልስ የሚሆኑ የመጽሐፍ ቅዱስ መሠረታዊ ሥርዓቶችንና በዛሬው ጊዜ ያሉ አንዳንድ ወላጆች የሰጡትን ሐሳብ ይዟል።


^ አን.15 በተጨማሪም ወጣቶች የሚጠይቋቸው ጥያቄዎችና ተግባራዊ መሆን የሚችሉ መልሶች፣ ጥራዝ 1 ምዕ. 36⁠ን እና ጥራዝ 2 ምዕ. 11⁠ን ተመልከት።




^ አን.60 የሥዕሉ መግለጫ፦ አንድ ባልና ሚስት ‘ልጅ እንውለድ?’ በሚለው ጉዳይ ላይ እየተወያዩ ነው፤ ልጅ መውለድ የሚያስገኘውን ደስታና የሚያስከትለውን ኃላፊነት ከግምት አስገብተዋል


^ አን.64 የሥዕሉ መግለጫ፦ አንድ ባልና ሚስት የልጆቻቸውን ዕድሜና ችሎታ ግምት ውስጥ በማስገባት በተናጠል ሲያስጠኗቸው።






^ (መዝ. 127:3) እነሆ፣ ልጆች* ከይሖዋ የተገኙ ውርሻ ናቸው፤ የማህፀንም ፍሬ ከእሱ የሚገኝ ስጦታ ነው።

ቃል በቃል “ወንዶች ልጆች።”


^ አን.1 (መዝ. 127:3) እነሆ፣ ልጆች* ከይሖዋ የተገኙ ውርሻ ናቸው፤ የማህፀንም ፍሬ ከእሱ የሚገኝ ስጦታ ነው።

ቃል በቃል “ወንዶች ልጆች።”


^ አን.3 (ገላ. 6:5) እያንዳንዱ የራሱን የኃላፊነት ሸክም ይሸከማልና።



^ አን.3 (1 ተሰ. 4:11) ከዚህ በፊት እንዳዘዝናችሁ በሰላም ለመኖር፣ በሌሎች ሰዎች ጉዳይ ጣልቃ ላለመግባትና በገዛ እጃችሁ ለመሥራት ተጣጣሩ፤



^ አን.5 (ኤፌ. 5:33) ይሁንና ከእናንተ እያንዳንዱ ራሱን እንደሚወድ ሁሉ ሚስቱንም ይውደድ፤ በሌላ በኩል ደግሞ ሚስት ባሏን በጥልቅ ታክብር።



^ አን.6 (ዘፍ. 6:18) እኔም ከአንተ ጋር ቃል ኪዳኔን እመሠርታለሁ፤ አንተም ወደ መርከቡ መግባት አለብህ፤ አንተ፣ ከአንተም ጋር ወንዶች ልጆችህ፣ ሚስትህና የልጆችህ ሚስቶች ወደ መርከቡ መግባት ይኖርባችኋል።



^ አን.6 (ዘፍ. 9:18, 19) ከመርከቡ የወጡት የኖኅ ወንዶች ልጆች ሴም፣ ካምና ያፌት ናቸው። ከጊዜ በኋላ ካም፣ ከነአንን ወለደ። 19 የኖኅ ወንዶች ልጆች እነዚህ ሦስቱ ነበሩ፤ የምድር ሕዝብ ሁሉ የተገኘው ከእነሱ ሲሆን በኋላም ወደተለያየ አካባቢ ተሰራጨ።



^ አን.6 (ዘፍ. 10:1) የኖኅ ወንዶች ልጆች የሆኑት የሴም፣ የካም እና የያፌት ታሪክ ይህ ነው። ከጥፋት ውኃ በኋላ ወንዶች ልጆች ወለዱ።



^ አን.6 (2 ጴጥ. 2:5) እንዲሁም የጽድቅ ሰባኪ የነበረውን ኖኅን ከሌሎች ሰባት ሰዎች ጋር አድኖ ፈሪሃ አምላክ ባልነበራቸው ሰዎች በተሞላው ዓለም ላይ የጥፋት ውኃ ባመጣ ጊዜ የጥንቱን ዓለም ከመቅጣት ወደኋላ አላለም።



^ አን.6 (ማቴ. 24:37) በኖኅ ዘመን እንደነበረው ሁሉ የሰው ልጅ መገኘትም* እንደዚሁ ይሆናል።

የቃላት መፍቻውን ተመልከት።


^ አን.6 (2 ጢሞ. 3:1) ነገር ግን በመጨረሻዎቹ ቀናት ለመቋቋም የሚያስቸግር በዓይነቱ ልዩ የሆነ ዘመን እንደሚመጣ ይህን እወቅ።



^ (ሉቃስ 14:28, 29) ለምሳሌ ከእናንተ መካከል፣ ግንብ ለመገንባት ፈልጎ ለመጨረስ የሚያስችል በቂ ገንዘብ እንዳለው ለማወቅ በመጀመሪያ ተቀምጦ ወጪውን የማያሰላ ማን ነው? 29 እንዲህ ካላደረገ ግን መሠረቱን ከጣለ በኋላ ፍጻሜ ላይ ማድረስ ሊያቅተውና የሚያዩት ሰዎች ሁሉ ሊያፌዙበት ይችላሉ፤



^ (ምሳሌ 21:5) የትጉ ሰው ዕቅድ ለስኬት ያበቃዋል፤* ችኩሎች ሁሉ ግን ለድህነት ይዳረጋሉ።

ወይም “ጥቅም ያስገኝለታል።”


^ አን.7 (ሉቃስ 14:28, 29) ለምሳሌ ከእናንተ መካከል፣ ግንብ ለመገንባት ፈልጎ ለመጨረስ የሚያስችል በቂ ገንዘብ እንዳለው ለማወቅ በመጀመሪያ ተቀምጦ ወጪውን የማያሰላ ማን ነው? 29 እንዲህ ካላደረገ ግን መሠረቱን ከጣለ በኋላ ፍጻሜ ላይ ማድረስ ሊያቅተውና የሚያዩት ሰዎች ሁሉ ሊያፌዙበት ይችላሉ፤



^ አን.7 (ምሳሌ 21:5) የትጉ ሰው ዕቅድ ለስኬት ያበቃዋል፤* ችኩሎች ሁሉ ግን ለድህነት ይዳረጋሉ።

ወይም “ጥቅም ያስገኝለታል።”


^ (መሳ. 13:8) ማኑሄም “ይቅርታ አድርግልኝ ይሖዋ። እባክህ ልከኸው የነበረው ያ የእውነተኛው አምላክ ሰው እንደገና ወደ እኛ ይምጣና የሚወለደውን ልጅ በተመለከተ ምን ማድረግ እንዳለብን መመሪያ ይስጠን” በማለት ይሖዋን ተማጸነ።



^ አን.11 (መሳ. 13:8) ማኑሄም “ይቅርታ አድርግልኝ ይሖዋ። እባክህ ልከኸው የነበረው ያ የእውነተኛው አምላክ ሰው እንደገና ወደ እኛ ይምጣና የሚወለደውን ልጅ በተመለከተ ምን ማድረግ እንዳለብን መመሪያ ይስጠን” በማለት ይሖዋን ተማጸነ።



^ አን.12 (ዘዳ. 4:9, 10) “ዓይኖቻችሁ ያዩአቸውን ነገሮች እንዳትረሱና በሕይወት ዘመናችሁ ሁሉ ከልባችሁ እንዳይጠፉ ተጠንቀቁ፤ ራሳችሁንም ጠብቁ።* እነዚህንም ለልጆቻችሁና ለልጅ ልጆቻችሁ ንገሯቸው። 10 በኮሬብ በአምላካችሁ በይሖዋ ፊት በቆማችሁበት ቀን ይሖዋ ‘በምድር ላይ በሕይወት በሚኖሩበት ዘመን ሁሉ እኔን መፍራት ይማሩና ልጆቻቸውንም ያስተምሩ ዘንድ ቃሌን እንዲሰሙ ሕዝቡን ወደ እኔ ሰብስብ’ ብሎኝ ነበር።

ወይም “ለነፍሳችሁም ከፍተኛ ትኩረት ስጡ።”


^ አን.12 (ሉቃስ 2:41, 42) ወላጆቹም በየዓመቱ ለፋሲካ በዓል* ወደ ኢየሩሳሌም የመሄድ ልማድ ነበራቸው። 42 ኢየሱስ የ12 ዓመት ልጅ ሳለ እንደተለመደው በዓሉን ለማክበር ወደ ኢየሩሳሌም ወጡ።

ወይም “ለማለፍ በዓል።” የቃላት መፍቻውን ተመልከት።


^ አን.14 (1 ቆሮ. 15:33) አትታለሉ። መጥፎ ጓደኝነት መልካሙን አመል* ያበላሻል።

ወይም “ጥሩውን ሥነ ምግባር።”


^ አን.15 (ምሳሌ 13:20) ከጥበበኞች ጋር የሚሄድ ጥበበኛ ይሆናል፤ ከሞኞች ጋር የሚገጥም ግን ጉዳት ይደርስበታል።



^ አን.17 (ምሳሌ 22:6) ልጅን* ሊሄድበት በሚገባው መንገድ አሠልጥነው፤ በሚያረጅበት ጊዜም እንኳ ከዚያ ፈቀቅ አይልም።

ወይም “ሕፃንን፤ ወጣትን።”


^ አን.17 (2 ጢሞ. 1:5) በአንተ ውስጥ ያለውን ግብዝነት የሌለበት እምነት አስታውሳለሁና፤ ይህ እምነት በመጀመሪያ በአያትህ በሎይድ እንዲሁም በእናትህ በኤውንቄ ዘንድ ነበር፤ ይሁንና በአንተም ውስጥ እንዳለ እርግጠኛ ነኝ።



^ አን.17 (2 ጢሞ. 3:15) እንዲሁም በክርስቶስ ኢየሱስ በማመን ለመዳን የሚያበቃ ጥበብ እንድታገኝ የሚያስችሉህን ቅዱሳን መጻሕፍት ከጨቅላነትህ ጀምሮ አውቀሃል።



^ አን.18 (ዘዳ. 6:6, 7) እኔ ዛሬ የማዝህን እነዚህን ትእዛዛት በልብህ ያዝ፤ 7 በልጆችህም ውስጥ ቅረጻቸው፤* በቤትህ ስትቀመጥ፣ በመንገድ ላይ ስትሄድ፣ ስትተኛና ስትነሳ ስለ እነሱ ተናገር።

ወይም “ለልጆችህ ደጋግመህ ንገራቸው፤ በልጆችህ ላይ አትማቸው።”


^ (መዝ. 127:4) አንድ ሰው በወጣትነቱ የወለዳቸው ወንዶች ልጆች፣ በኃያል ሰው እጅ እንዳሉ ፍላጻዎች ናቸው።



^ አን.20 (መዝ. 127:0-5) ወደ ላይ የመውጣት መዝሙር። የሰለሞን መዝሙር። 127 ይሖዋ ቤትን ካልገነባ፣ ግንበኞቹ የሚደክሙት በከንቱ ነው። ይሖዋ ከተማን ካልጠበቀ፣ ጠባቂው ንቁ ሆኖ መጠበቁ ከንቱ ድካም ነው።   2 በማለዳ መነሳታችሁ፣ እስከ ምሽት ድረስ መሥራታችሁ፣ እንዲሁም የዕለት ጉርሳችሁን ለማግኘት መልፋታችሁ ከንቱ ነው፤ ምክንያቱም አምላክ የሚወዳቸውን ሰዎች ይንከባከባቸዋል፤ እንቅልፍም ይሰጣቸዋል።   3 እነሆ፣ ልጆች* ከይሖዋ የተገኙ ውርሻ ናቸው፤ የማህፀንም ፍሬ ከእሱ የሚገኝ ስጦታ ነው።   4 አንድ ሰው በወጣትነቱ የወለዳቸው ወንዶች ልጆች፣ በኃያል ሰው እጅ እንዳሉ ፍላጻዎች ናቸው።   5 ኮሮጆውን በእነዚህ የሞላ ሰው ደስተኛ ነው። እነሱ ፈጽሞ አያፍሩም፤ በከተማዋ በር ከጠላቶቻቸው ጋር ይነጋገራሉና።

ቃል በቃል “ወንዶች ልጆች።”


^ አን.20 (መዝ. 127:4) አንድ ሰው በወጣትነቱ የወለዳቸው ወንዶች ልጆች፣ በኃያል ሰው እጅ እንዳሉ ፍላጻዎች ናቸው።



^ አን.22 (ምሳሌ 23:24, 25) የጻድቅ አባት ደስ ይለዋል፤ ጥበበኛ ልጅ የወለደ ሁሉ በልጁ ሐሴት ያደርጋል። 25 አባትህና እናትህ ሐሴት ያደርጋሉ፤ አንተን የወለደችም ደስ ይላታል።








“ለሁሉም ነገር አመስግኑ”





አመስጋኝ ሰው እንደሆንክ ይሰማሃል? ይህ እያንዳንዳችን ልናስብበት የሚገባ ጥያቄ ነው። መጽሐፍ ቅዱስ በዘመናችን ብዙ ሰዎች “የማያመሰግኑ” እንደሚሆኑ አስቀድሞ ተናግሯል። (2 ጢሞ. 3:2) አንተም ማንኛውንም ነገር ማግኘት እንደሚገባቸው ወይም ሰዎች ለእነሱ አንድ ነገር የማድረግ ግዴታ እንዳለባቸው የሚሰማቸው ሰዎች አጋጥመውህ ይሆናል። እነዚህ ሰዎች ላገኟቸው ነገሮች አመስጋኝ መሆን እንዳለባቸው የሚሰማቸው አይመስልም። እንዲህ ካሉ ሰዎች ጋር መሆን አያስደስትም ቢባል አትስማማም?

ከዚህ በተቃራኒ የይሖዋ አገልጋዮች “አመስጋኝ መሆናችሁን አሳዩ” እንዲሁም “ለሁሉም ነገር አመስግኑ” ተብለዋል። (ቆላ. 3:15፤ 1 ተሰ. 5:18) ደግሞም አመስጋኝ መሆን እኛንም ይጠቅመናል። እንዲህ የምንልባቸው ብዙ ምክንያቶች አሉ።






አመስጋኝ መሆን ለራሳችን ጥሩ አመለካከት እንዲኖረን ይረዳናል


የአመስጋኝነት መንፈስ ለማዳበር የሚያነሳሳን አንዱ ምክንያት አመስጋኝነት ለራሳችን ጥሩ አመለካከት እንዲኖረን የሚረዳን መሆኑ ነው። ለተደረገለት ነገር አመስጋኝ የሆነ ሰው ብዙ ጊዜ ለራሱ ጥሩ አመለካከት ይኖረዋል፤ የሚመሰገነው ሰውም ቢሆን ደስ ይለዋል። አመስጋኝነት ሁለቱንም ወገኖች የሚያስደስተው እንዴት ነው? እስቲ ይህን ለማሰብ ሞክር፦ ሰዎች ለአንተ አንድ ነገር ለማድረግ መፈለጋቸው፣ ጥሩ ነገር ሊደረግልህ እንደሚገባ የሚሰማቸው መሆኑን ያሳያል። እንዲህ የሚያደርጉት ስለሚያስቡልህ ነው። ይህን ማስተዋልህ ደግሞ ለራስህ ጥሩ አመለካከት እንዲኖርህ ያደርጋል። ሩት ያጋጠማት ሁኔታ ይህን ያረጋግጣል። ቦዔዝ ለሩት ደግነት አሳይቷታል። ሩት የሚያስብላት ሰው እንዳለ ማወቋ በጣም እንዳስደሰታት ጥርጥር የለውም።—ሩት 2:10-13

በተለይ ደግሞ አምላክን ማመስገናችን ተገቢ ነው። ይሖዋ በመንፈሳዊም ሆነ በሥጋዊ እስከ ዛሬ ስላደረጋቸውና ወደፊት ስለሚያደርጋቸው ብዙ መልካም ነገሮች አልፎ አልፎ ማሰብህ አይቀርም። (ዘዳ. 8:17, 18፤ ሥራ 14:17) ሆኖም ስለ አምላክ ጥሩነት ለአፍታ ያህል ከማሰብ ባለፈ አምላክ ለአንተም ሆነ ለቤተሰብህ ስለሰጠህ የተትረፈረፈ በረከት ለማሰላሰል ለምን ጊዜ አትመድብም? ፈጣሪህ ባሳየህ ልግስና ላይ ማሰላሰልህ ለእሱ ያለህ አድናቆት እንዲጨምር እንዲሁም ምን ያህል እንደሚወድህና ከፍ አድርጎ እንደሚመለከትህ ይበልጥ እንድትገነዘብ ያደርጋል።—1 ዮሐ. 4:9

ይሁንና ስለ አምላክ ልግስና እንዲሁም ስለሰጠህ በረከቶች በማሰብ ብቻ አትወሰን፤ ይሖዋን ለጥሩነቱ አመስግነው። (መዝ. 100:4, 5) ደግሞም አንዳንዶች እንደሚናገሩት “ምስጋናን መግለጽ ለሰው ልጆች ደስታ ትልቅ አስተዋጽኦ ያደርጋል።”






አመስጋኝ መሆን ወዳጅነትን ያጠናክራል


አመስጋኝነት ይጠቅመናል የምንልበት ሌላው ምክንያት ወዳጅነትን የሚያጠናክር መሆኑ ነው። ማናችንም ብንሆን የሌሎች ምስጋና ያስፈልገናል። አንድን ሰው ላደረገልህ መልካም ነገር ከልብህ ስታመሰግነው ከግለሰቡ ጋር ይበልጥ ትቀራረባላችሁ። (ሮም 16:3, 4) ከዚህም በተጨማሪ አመስጋኝ የሆኑ ሰዎች ብዙውን ጊዜ ሌሎችን ለመርዳት ዝግጁ ናቸው። ሌሎች የሚያሳዩአቸውን ደግነት ስለሚያስተውሉ እነሱም በምላሹ ደግነት ለማሳየት ይነሳሳሉ። ደግሞም ሌሎችን መርዳት የሚያስደስት ነገር ነው። ኢየሱስ እንዳለው “ከመቀበል ይልቅ መስጠት የበለጠ ደስታ ያስገኛል።”—ሥራ 20:35

በካሊፎርኒያ ዩኒቨርሲቲ አመስጋኝነትን በተመለከተ የተደረገ አንድ ጥናት ተባባሪ ዳይሬክተር የሆኑት ሮበርት ኤመንስ እንዲህ ብለዋል፦ “አመስጋኝ መሆን እንድንችል፣ አንዳችን የሌላው እርዳታ እንደሚያስፈልገን ይኸውም ሰጪ የምንሆንበት ጊዜ እንዳለ ሁሉ ተቀባይ የምንሆንበት ጊዜም እንዳለ መገንዘብ ይኖርብናል።” እንደ እውነቱ ከሆነ በሕይወት መቀጠልም ሆነ ደስተኛ ሆነን መኖር እንድንችል በብዙ መንገዶች የሌሎች እርዳታ ያስፈልገናል። ለምሳሌ ያህል፣ የምንበላው ነገር ወይም ሕክምና ለማግኘት የሌሎች እርዳታ ሊያስፈልገን ይችላል። (1 ቆሮ. 12:21) አመስጋኝ የሆነ ሰው ሌሎች ለሚያደርጉለት ነገር አድናቆት እንዳለው ግልጽ ነው። ታዲያ አንተስ ሌሎች ላደረጉልህ ነገር ምስጋናህን የመግለጽ ልማድ አለህ?






አመስጋኝ መሆን ለሕይወት ባለህ አመለካከት ላይ ለውጥ ያመጣል


አመስጋኝ እንድንሆን የሚያነሳሳን ሌላው ምክንያት ደግሞ አመስጋኝነት ከአሉታዊ ነገሮች ይልቅ በአዎንታዊ ነገሮች ላይ እንድናተኩር የሚረዳን መሆኑ ነው። አእምሯችን፣ በተወሰኑ ነገሮች ላይ እንድናተኩር በማድረግ የማይፈለጉትን ነገሮች አጣርቶ የማስቀረት ችሎታ አለው። አመስጋኝ የሆነ ሰው ትኩረት የሚያደርገው አዎንታዊ በሆኑ ነገሮች ላይ እንጂ በችግሮች ላይ አይደለም። አመስጋኝ በሆንክ መጠን፣ ይበልጥ አዎንታዊ ትሆናለህ፤ ይህ ደግሞ ይበልጥ አመስጋኝ እንድትሆን ያደርግሃል። አመስጋኝ እንድትሆን በሚያደርጉህ ነገሮች ላይ የምታተኩር ከሆነ ሐዋርያው ጳውሎስ “ሁልጊዜ በጌታ ደስ ይበላችሁ” በማለት የሰጠውን ማበረታቻ ተግባራዊ ማድረግ ትችላለህ።—ፊልጵ. 4:4

አመስጋኝነት፣ አሉታዊ ስለሆኑ ነገሮች እንዳታስብ ይረዳሃል። አመስጋኝ ከሆንን እንደ ቅናት፣ ሐዘን ወይም ምሬት ያሉትን ስሜቶች ማስተናገድ ከባድ ነው። በተጨማሪም አመስጋኝ የሆኑ ሰዎች በአብዛኛው የቁሳዊ ነገሮች ፍቅር አያድርባቸውም። ላሏቸው ነገሮች አመስጋኝ ስለሆኑ ተጨማሪ ነገር ስለ ማግኘት ነጋ ጠባ አይጨነቁም።—ፊልጵ. 4:12






በረከቶችህን አስብ!


በእነዚህ የመጨረሻ ቀናት በሚገጥሙን መከራዎች ተስፋ ስንቆርጥ ከማየት የበለጠ ሰይጣንን የሚያስደስተው ነገር የለም። አሉታዊ አመለካከት ብንይዝና አጉረምራሚዎች ብንሆን በጣም ደስ ይለዋል። እንዲህ ያለው መንፈስ ምሥራቹን ለመስበክ በምታደርገው ጥረት ውጤታማ እንዳትሆን ሊያደርግህ ይችላል። አመስጋኝነት የአምላክ መንፈስ ፍሬ ገጽታ ከሆኑ ባሕርያት ጋር በጥብቅ የተቆራኘ ነው፤ ለምሳሌ አመስጋኝ ሰው አምላክ ባደረገለት ጥሩ ነገር ይደሰታል እንዲሁም እሱ በሰጣቸው ተስፋዎች ሁሉ ላይ እምነት ያሳድራል።—ገላ. 5:22, 23

የይሖዋ አገልጋይ እንደመሆንህ መጠን በዚህ ርዕስ ውስጥ ስለ አመስጋኝነት በተጠቀሱት ሐሳቦች እንደምትስማማ የታወቀ ነው። ያም ቢሆን አመስጋኝና አዎንታዊ መሆን ሁልጊዜ ቀላል እንዳልሆነ ይሰማህ ይሆናል። ይህ ግን ተስፋ ሊያስቆርጥህ አይገባም። አመስጋኝነትን ማዳበርና ይህን አመለካከት ይዘህ መቀጠል ትችላለህ። እንዴት? በእያንዳንዱ ቀን በሕይወትህ ውስጥ ስላጋጠሙህ አመስጋኝ እንድትሆን የሚያነሳሱ ነገሮች ለማሰብ ጊዜ መድብ። እንዲህ ያለ ልማድ ባዳበርክ መጠን አመስጋኝ መሆን ይበልጥ ቀላል እየሆነልህ ይሄዳል። ይህም ችግር ላይ ማተኮር ከሚቀናቸው ሰዎች በተቃራኒ በሕይወትህ ደስተኛ እንድትሆን ያደርግሃል። አምላክና ሰዎች አንተን ለማበረታታትና ለማስደሰት ሲሉ ባደረጉልህ ነገሮች ላይ አውጠንጥን። እንዲያውም እነዚህን ነገሮች በጽሑፍ የምታሰፍርበት ማስታወሻ ማዘጋጀት ትችላለህ። በማስታወሻው ላይ በዕለቱ ያጋጠሙህን አመስጋኝ እንድትሆን የሚያደርጉ ሁለት ወይም ሦስት ነገሮች ጻፍ።

በዚህ ጉዳይ ላይ ጥናት ያደረጉ አንዳንዶች እንደሚገልጹት “አመስጋኝ መሆንን ልማድ ካደረግን የአንጎላችን ሴሎች ይበልጥ አዎንታዊ እንድንሆን በሚያደርግ መንገድ መሥራት ይጀምራሉ።” አመስጋኝ የሆነ ሰው ይበልጥ ደስተኛ ነው። እንግዲያው ስላገኘሃቸው በረከቶች አስብ፤ በሕይወትህ ውስጥ ስላጋጠሙህ መልካም ነገሮች ቆም ብለህ አሰላስል እንዲሁም ምንጊዜም አመስጋኝ ሁን! ያገኘሃቸውን መልካም ነገሮች አቅልለህ አትመልከት፤ ከዚህ ይልቅ “ይሖዋ ጥሩ ስለሆነ ምስጋና [አቅርብለት]።” አዎን ‘ለሁሉም ነገር አመስግን።’—1 ዜና 16:34፤ 1 ተሰ. 5:18











^ (2 ጢሞ. 3:2) ምክንያቱም ሰዎች ራሳቸውን የሚወዱ፣ ገንዘብ የሚወዱ፣ ጉረኞች፣ ትዕቢተኞች፣ ተሳዳቢዎች፣ ለወላጆቻቸው የማይታዘዙ፣ የማያመሰግኑ፣ ታማኝ ያልሆኑ፣



^ (ቆላ. 3:15) በተጨማሪም አምላክ የጠራችሁ አንድ አካል እንድትሆኑና በሰላም እንድትኖሩ ስለሆነ የክርስቶስ ሰላም በልባችሁ ይግዛ።* እንዲሁም አመስጋኝ መሆናችሁን አሳዩ።

ወይም “ልባችሁን ይቆጣጠር።”


^ (1 ተሰ. 5:18) ለሁሉም ነገር አመስግኑ። አምላክ በክርስቶስ ኢየሱስ ለእናንተ ያለው ፈቃድ ይህ ነው።



^ (ሩት 2:10-13) እሷም መሬት ላይ በግንባሯ ተደፍታ በመስገድ “እኔ የባዕድ አገር ሰው ሆኜ ሳለሁ በፊትህ ሞገስ ላገኝ የበቃሁትና ትኩረት ልትሰጠኝ የቻልከው እንዴት ነው?” አለችው። 11 ቦዔዝም እንዲህ ሲል መለሰላት፦ “ባልሽ ከሞተ በኋላ ለአማትሽ ያደረግሽላትን ሁሉ እንዲሁም አባትሽን፣ እናትሽንና ዘመዶችሽ የሚኖሩበትን አገር ትተሽ ቀድሞ ወደማታውቂው ሕዝብ እንዴት እንደመጣሽ በሚገባ ሰምቻለሁ። 12 ላደረግሽው ሁሉ ይሖዋ ብድራትሽን ይመልስልሽ፤ በክንፎቹ ሥር ለመጠለል ብለሽ ወደ እሱ የመጣሽበት የእስራኤል አምላክ ይሖዋ ሙሉ ዋጋሽን* ይክፈልሽ።” 13 እሷም መልሳ “ጌታዬ ሆይ፣ እኔ ከሴት አገልጋዮችህ አንዷ ባልሆንም እንኳ ስላጽናናኸኝና እኔን አገልጋይህን በሚያበረታታ መንገድ ስላነጋገርከኝ* ምንጊዜም በፊትህ ሞገስ ላግኝ” አለችው።

ወይም “ሙሉ ወሮታሽን።”
ቃል በቃል “ለእኔ ለአገልጋይህ ልብ ስለተናገርክ።”


^ (ዘዳ. 8:17, 18) በልብህም ‘ይህን ሀብት ያፈራሁት በራሴ ኃይልና በእጄ ብርታት ነው’ ብለህ ብታስብ 18 ሀብት እንድታፈራ ኃይል የሰጠህ አምላክህ ይሖዋ መሆኑን አስታውስ፤ ይህን ያደረገው ዛሬ እንደሆነው ሁሉ ለአባቶችህ በመሐላ የገባውን ቃል ኪዳን ለመፈጸም ነው።



^ (ሥራ 14:17) ይሁንና ለራሱ ምሥክር ከማቅረብ ወደኋላ አላለም፤ ከሰማይ ዝናብ በማዝነብና ፍሬያማ ወቅቶችን በመስጠት እንዲሁም የተትረፈረፈ ምግብ በማቅረብና ልባችሁን በደስታ በመሙላት መልካም ነገር አድርጓል።”



^ (1 ዮሐ. 4:9) የአምላክ ፍቅር ከእኛ ሁኔታ ጋር በተያያዘ በዚህ መንገድ ተገልጧል፤ እኛ በእሱ አማካኝነት ሕይወት ማግኘት እንድንችል አምላክ አንድያ ልጁን ወደ ዓለም ልኮታል።



^ (መዝ. 100:4, 5) በምስጋና ወደ በሮቹ፣ በውዳሴም ወደ ቅጥር ግቢዎቹ ግቡ። ምስጋና አቅርቡለት፤ ስሙንም አወድሱ።   5 ይሖዋ ጥሩ ነውና፤ ታማኝ ፍቅሩ ለዘላለም፣ ታማኝነቱም ከትውልድ እስከ ትውልድ ጸንቶ ይኖራል።



^ (ሮም 16:3, 4) በክርስቶስ ኢየሱስ አብረውኝ ለሚሠሩት ለጵርስቅላና ለአቂላ ሰላምታ አቅርቡልኝ፤ 4 እነሱ ለእኔ* ሲሉ ሕይወታቸውን* ለአደጋ አጋልጠዋል፤ እኔ ብቻ ሳልሆን በአሕዛብ መካከል የሚገኙ ጉባኤዎችም ሁሉ ያመሰግኗቸዋል።

ወይም “ለነፍሴ።”
ቃል በቃል “አንገታቸውን።”


^ (ሥራ 20:35) እናንተም እንዲሁ እየሠራችሁ ደካማ የሆኑትን መርዳት እንዳለባችሁ በሁሉም ነገር አሳይቻችኋለሁ፤ እንዲሁም ‘ከመቀበል ይልቅ መስጠት የበለጠ ደስታ ያስገኛል’ በማለት ጌታ ኢየሱስ ራሱ የተናገረውን ቃል ማስታወስ ይኖርባችኋል።”



^ (1 ቆሮ. 12:21) ዓይን እጅን “አንተ አታስፈልገኝም” ሊለው አይችልም፤ ወይም ደግሞ ራስ እግርን “አንተ አታስፈልገኝም” ሊለው አይችልም።



^ (ፊልጵ. 4:4) ሁልጊዜ በጌታ ደስ ይበላችሁ። ደግሜ እላለሁ ደስ ይበላችሁ!



^ (ፊልጵ. 4:12) በትንሽ ነገር እንዴት መኖር እንደሚቻልም ሆነ ብዙ አግኝቶ እንዴት መኖር እንደሚቻል አውቃለሁ። በማንኛውም ነገርና በሁሉም ሁኔታ ጠግቦም ሆነ ተርቦ፣ ብዙ አግኝቶም ሆነ አጥቶ መኖር የሚቻልበትን ሚስጥር ተምሬአለሁ።



^ (ገላ. 5:22, 23) በሌላ በኩል ግን የመንፈስ ፍሬ ፍቅር፣ ደስታ፣ ሰላም፣ ትዕግሥት፣ ደግነት፣ ጥሩነት፣ እምነት፣ 23 ገርነት፣* ራስን መግዛት ነው። እንዲህ ያሉትን ነገሮች የሚከለክል ሕግ የለም።

“ልዝብ፤ ለስላሳ፤ ሸካራ ያልሆነ” የሚል ትርጉም አለው።


^ (1 ዜና 16:34) ይሖዋ ጥሩ ስለሆነ ምስጋና አቅርቡለት፤ ታማኝ ፍቅሩ ለዘላለም ጸንቶ ይኖራል።



^ (1 ተሰ. 5:18) ለሁሉም ነገር አመስግኑ። አምላክ በክርስቶስ ኢየሱስ ለእናንተ ያለው ፈቃድ ይህ ነው።








ታስታውሳለህ?





በ2019 መጠበቂያ ግንብ ላይ የተመሠረቱትን እነዚህን ጥያቄዎች መመለስ ትችላለህ?

አምላክ “አንቺን ለማጥቃት የተሠራ ማንኛውም መሣሪያ ይከሽፋል” በማለት የገባው ቃል ትርጉም ምንድን ነው? (ኢሳ. 54:17)

አንድ ግንብ፣ አውዳሚ ከሆነ ውሽንፍር እንደሚከልል ሁሉ ይሖዋም ‘ከጨቋኞች ቁጣ’ እንደሚከልለን መተማመን እንችላለን። (ኢሳ. 25:4, 5) ጠላቶቻችን በእኛ ላይ ዘላቂ ጉዳት ማድረስ አይችሉም።—w19.01 ከገጽ 6-7

አምላክ በከነአናውያንና በዓመፀኛ እስራኤላውያን ላይ የወሰደው እርምጃ ፍትሑን የሚያሳየው እንዴት ነው?

አምላክ፣ አስጸያፊ የሆነ የፆታ ብልግና በሚፈጽሙ ወይም በሴቶችና በልጆች ላይ ጥቃት በሚያደርሱ ሰዎች ላይ የፍርድ እርምጃ ወስዷል። ሕዝቡ ለእሱ ታዛዥ ሲሆኑና ሌሎችን ፍትሐዊ በሆነ መንገድ ሲይዙ ይባርካቸው ነበር።—w19.02 ከገጽ 22-23

አንድ የማያምን ሰው ሲጸልይ በስፍራው ተገኝተን ቢሆን ምን ማድረግ ይኖርብናል?

አክብሮት ልናሳይ የሚገባ ቢሆንም ምንም ነገር ከመናገር እንቆጠባለን። ለጸሎቱ “አሜን” በማለት ምላሽ አንሰጥም፤ እንዲሁም በቦታው ከተገኙ ሌሎች ሰዎች ጋር እጅ ለእጅ አንያያዝም። በልባችን የራሳችንን ጸሎት መጸለይ እንችላለን።—w19.03 ገጽ 31

በልጆች ላይ የሚፈጸመው ፆታዊ ጥቃት ምን ያህል ከባድ ኃጢአት ነው?

በልጆች ላይ የሚፈጸመው ፆታዊ ጥቃት በልጁ፣ በጉባኤው፣ በሰብዓዊ ባለሥልጣናትና በአምላክ ላይ የሚፈጸም ኃጢአት ነው። ሽማግሌዎች፣ ሕፃናትን ከማስነወር ጋር የተያያዙ ክሶች ሪፖርት እንዲደረጉ የሚጠይቁ ሰብዓዊ ሕጎችን ይታዘዛሉ።—w19.05 ከገጽ 9-10

አእምሯችንን የሚያሠራውን ኃይል መለወጥ ወይም ማስተካከል የምንችለው እንዴት ነው?

ለዚህ የሚረዱን ወሳኝ እርምጃዎች ይሖዋን በጸሎት ማነጋገር፣ ራሳችንን ለመገምገም በሚያስችሉን ጥያቄዎች ላይ ማሰላሰል እና ጓደኞቻችንን በጥበብ መምረጥ ናቸው።—w19.06 ገጽ 11

ለስደት ለመዘጋጀት ከአሁኑ ምን ማድረግ እንችላለን?

ከይሖዋ ጋር ያለንን ወዳጅነት ማጠናከር ይኖርብናል። ይሖዋ እንደሚወደንና ፈጽሞ እንደማይተወን እርግጠኞች እንሁን። መጽሐፍ ቅዱስን በየዕለቱ እናንብብ እንዲሁም ዘወትር እንጸልይ። የአምላክ መንግሥት እንደሚያመጣቸው ቃል የተገባልን በረከቶች እንደሚፈጸሙ እንተማመን። የምንወዳቸውን ጥቅሶችና የውዳሴ መዝሙሮችን በቃላችን ለመያዝ ጥረት እናድርግ።—w19.07 ከገጽ 2-4

የቤተሰባችን አባላት መዳን እንዲያገኙ ለመርዳት ምን ማድረግ እንችላለን?

ስሜታቸውን ለመረዳት ጥረት ማድረጋችን፣ በምግባራችን ምሥክርነት መስጠታችን እንዲሁም ትዕግሥተኛና ዘዴኛ መሆናችን አስፈላጊ ነው።—w19.08 ከገጽ 15-17

ኢየሱስ በማቴዎስ 11:28 ላይ ቃል በገባው መሠረት እረፍት የምናገኘው እንዴት ነው?

አፍቃሪ የሆኑ ክርስቲያን የበላይ ተመልካቾችና ከሁሉ የተሻሉ የሥራ ባልደረቦች ያሉን ከመሆኑም ሌላ ከሁሉ የተሻለ ሥራ ተሰጥቶናል።—w19.09 ገጽ 23

አምላክ የእሱን ፈቃድ ለማድረግ የሚያስችል ፍላጎትና ኃይል የሚሰጠን እንዴት ነው? (ፊልጵ. 2:13)

የአምላክን ቃል ስናነብና ባነበብነው ነገር ላይ ስናሰላስል፣ አምላክ የእሱን ፈቃድ ለማድረግ የሚያስችል ፍላጎትና ኃይል በመስጠት ለተግባር እንድንነሳሳ ያደርጋል። መንፈሱን በመስጠት ችሎታዎቻችንን እንድናሻሽል ሊረዳን ይችላል።—w19.10 ገጽ 21

ከባድ ውሳኔ ከማድረጋችን በፊት የትኞቹን እርምጃዎች መውሰዳችን ይጠቅመናል?

ልንወስዳቸው የምንችላቸው አምስት እርምጃዎች፦ የተሟላ መረጃ ለማግኘት ጥረት ማድረግ፣ ጥበብ ለማግኘት መጸለይ፣ የተነሳሳንበትን ዓላማ መገምገም፣ በግልጽ የተቀመጠ ግብ መያዝ እና ምክንያታዊ መሆን ናቸው።—w19.11 ከገጽ 27-29

ነፍስ አትሞትም የሚለው ትምህርት ሰይጣን በኤደን ለሔዋን ከነገራት ነገር የመነጨ ነው?

አይመስልም። ሰይጣን ለሔዋን የነገራት እንደማትሞት እንጂ በሥጋ የሞተች ቢመስልም ከእሷ የሚወጣ አንድ የማይታይ ነገር በሌላ ቦታ መኖሩን እንደሚቀጥል አይደለም። የተሳሳተ ሃይማኖታዊ ትምህርት የሚያስተምሩ ሰዎች ከጥፋት ውኃ አላለፉም። የማትሞት ነፍስ እንዳለች የሚገልጸው እምነት የመጣው፣ አምላክ የባቤልን ግንብ ይሠሩ የነበሩት ሰዎች በመላው ምድር ላይ እንዲበተኑ ከማድረጉ በፊት ሳይሆን አይቀርም።—w19.12 ገጽ 15











^ (ኢሳ. 54:17) አንቺን ለማጥቃት የተሠራ ማንኛውም መሣሪያ ይከሽፋል፤ አንቺን ለመክሰስ የሚነሳን ምላስ ሁሉ ትፈርጂበታለሽ። የይሖዋ አገልጋዮች ውርሻ* ይህ ነው፤ ጽድቃቸውም ከእኔ ዘንድ ነው” ይላል ይሖዋ።

ወይም “ርስት።”


^ (ኢሳ. 25:4, 5) ለችግረኛው ምሽግ ሆነሃልና፤ ለድሃውም ከደረሰበት ጭንቀት መሸሸጊያ፣ ከውሽንፍርም መጠለያ፣ ከፀሐይ ንዳድም ጥላ ሆነሃል። የጨቋኞች ቁጣ ከግንብ ጋር እንደሚላተም ውሽንፍር በሚሆንበት ጊዜ ጥበቃ ታደርጋለህ፤  5 ውኃ በተጠማ ምድር እንዳለ ሙቀት የባዕዳንን ሁከት ጸጥ ታደርጋለህ። ሙቀት በደመና ጥላ እንደሚበርድ ሁሉ የጨቋኞችም ዝማሬ ጸጥ ረጭ ይላል።



^ (ማቴ. 11:28) እናንተ የደከማችሁና ሸክም የከበዳችሁ ሁሉ ወደ እኔ ኑ፤ እኔም እረፍት እሰጣችኋለሁ።



^ (ፊልጵ. 2:13) እሱ ደስ ለሚሰኝበት ነገር ፍላጎት እንዲያድርባችሁም ሆነ ለተግባር እንድትነሳሱ በማድረግ ኃይል የሚሰጣችሁ አምላክ ነውና።








ርዕስ ማውጫ የ2019 መጠበቂያ ግንብ እና ንቁ!


ርዕሱ የወጣበትን እትም የሚያመለክት





መጠበቂያ ግንብ የጥናት እትም


መጽሐፍ ቅዱስ

	አንድን ጥንታዊ ጥቅልል ማንበብ ተቻለ፣ ሰኔ





ኢየሱስ ክርስቶስ

	ለእኔም ሞቶልኛል? ሐምሌ





ክርስቲያናዊ ሕይወትና ባሕርያት

	“ለሁሉም ነገር አመስግኑ፣” ታኅ.



	እምነት—በመንፈሳዊ የሚያጠነክር ባሕርይ፣ ነሐሴ



	ደስታን ጠብቆ ስለ መኖር የምናገኘው ትምህርት (መጥምቁ ዮሐንስ)፣ ነሐሴ



	ጥሩነት—እንዴት ልታዳብረው ትችላለህ? መጋ.





የሕይወት ታሪኮች

	‘ከፍተኛ ዋጋ ያለውን ዕንቁ’ አገኘን (ዊንስተን እና ፓሜላ ፔን)፣ ሚያ.



	ያገኘሁት ውድ ክርስቲያናዊ ውርስ በይሖዋ ቤት እንዳብብ አስችሎኛል (ዉድዎርዝ ሚልስ)፣ የካ.



	ይሖዋ ከጠበቅኩት በላይ አትረፍርፎ ባርኮኛል (ማንፍሬድ ቶናክ)፣ ሐምሌ





የተለያዩ ርዕሶች

	በምኩራቦች መጠቀም የተጀመረው እንዴት ነው? የካ.



	በጥንት ዘመን መጋቢዎች የነበራቸው ሚና፣ ኅዳር



	በጥንት ዘመን የመንገደኛ መርከብ የሚገኝበት መንገድ፣ ሚያ.



	ከሰይጣን ወጥመድ አስተማማኝ ጥበቃ ማግኘት (የብልግና ምስሎች)፣ ሰኔ





የአንባቢያን ጥያቄዎች

	“ሜዳ ላይ” የተደፈረች ሴት ሁለት ምሥክሮች ሳይኖሩ ንጹሕ ናት ተብሎ የሚፈረድላት ለምንድን ነው? (ዘዳ 22:25-27)፣ ታኅ.



	ነፍስ አትሞትም የሚለው ትምህርት የተጠነሰሰው በኤደን ውስጥ ነው? (ዘፍ 3:4)፣ ታኅ.





የይሖዋ ምሥክሮች

	1919—የዛሬ መቶ ዓመት፣ ጥቅ.



	አዲስ የበላይ አካል አባል (ኬኔዝ ኩክ)፣ ጥር





የጥናት ርዕሶች

	“ሂዱና . . . ሰዎችን ደቀ መዛሙርት አድርጉ፣” ሐምሌ



	ሃይማኖት የሌላቸው ሰዎችን ልብ መንካት የምንችለው እንዴት ነው? ሐምሌ



	ለሥራም ሆነ ለእረፍት “ጊዜ አለው፣” ታኅ.



	ለይሖዋ በፈቃደኝነት ተገዙ፣ መስ.



	ልብህን መጠበቅ የምትችለው እንዴት ነው? ጥር



	መንፈስ ቅዱስ የሚረዳን እንዴት ነው? ኅዳር



	መጨረሻው ከመምጣቱ በፊት ወዳጅነታችሁን አጠናክሩ፣ ኅዳር



	መጽሐፍ ቅዱስ ሞትን በተመለከተ ለሚያስተምረው እውነት ጥብቅና ቁሙ፣ ሚያ.



	“ማንም ማርኮ እንዳይወስዳችሁ ተጠንቀቁ”! ሰኔ



	ሰላማችሁን ጠብቃችሁ በመኖር ኢየሱስን ምሰሉ፣ ሚያ.



	ስለ አምላክ የሚገልጸውን እውቀት የሚጻረርን ማንኛውንም የተሳሳተ ሐሳብ አፍርሱ! ሰኔ



	“በመጨረሻዎቹ ቀናት” መጨረሻ ሥራ የበዛላችሁ ሁኑ፣ ጥቅ.



	በስብሰባዎች ላይ መገኘታችን ስለ እኛ ምን ይጠቁማል? ጥር



	‘በታላቁ መከራ’ ወቅት ታማኝነታችሁን ጠብቁ፣ ጥቅ.



	በአገልግሎት ላይ የምታገኟቸውን ሰዎች ስሜት የምትረዱ ሁኑ፣ መጋ.



	በእገዳ ሥር ሆናችሁም ይሖዋን ማምለካችሁን ቀጥሉ፣ ሐምሌ



	‘በዚህ ዓለም ጥበብ’ እንዳትታለሉ ተጠንቀቁ፣ ግን.



	በይሖዋ እርዳታ ክፉ መናፍስትን ተቃወሙ፣ ሚያ.



	በጉባኤ መካከል ይሖዋን አወድሱ፣ ጥር



	“ተስፋ አንቆርጥም”! ነሐሴ



	‘ትልቁን የእምነት ጋሻህን’ እያጠናከርከው ነው? ኅዳር



	ንጹሕ አቋማችሁን ጠብቁ! የካ.



	አርማጌዶን—በጉጉት የምንጠብቀው ክንውን! መስ.



	አዲስ የአገልግሎት ምድብን መልመድ፣ ነሐሴ



	አድናቆታችንን መግለጽ ያለብን ለምንድን ነው? የካ.



	አገልግሎትህን በተሟላ ሁኔታ እየፈጸምክ ነው? ሚያ.



	‘እነሆ፣ እጅግ ብዙ ሕዝብ፣’ መስ.



	“እኔ አምላክህ ነኝና አትጨነቅ፣” ጥር



	እንዳልጠመቅ የሚከለክለኝ ምን ነገር አለ? መጋ.



	ከአሁኑ ለስደት ተዘጋጁ፣ ሐምሌ



	ከዘሌዋውያን መጽሐፍ የምናገኛቸው ትምህርቶች፣ ኅዳር



	ወላጆች፣ ልጆቻችሁ ይሖዋን እንዲወዱ አሠልጥኗቸው፣ ታኅ.



	“ወደ እኔ ኑ፤ እኔም እረፍት እሰጣችኋለሁ፣” መስ.



	የሌሎችን ስሜት የምትረዱ ሁኑ፣ መጋ.



	“የሚሰሙህ” ሰዎች ይድናሉ፣ ነሐሴ



	የሚያስጨንቁ ሁኔታዎች ሲያጋጥሟችሁ በይሖዋ ታመኑ፣ ሰኔ



	የሚያስጨንቁ ሁኔታዎች ያጋጠሟቸውን እርዷቸው፣ ሰኔ



	የዋህነትን በመፈለግ ይሖዋን ደስ አሰኙ፣ የካ.



	የይሖዋን ድምፅ ስሙ፣ መጋ.



	“የጀመራችሁትን ሥራ ዳር አድርሱት፣” ኅዳር



	የጌታ ራት—በሰማይ ስላለው ንጉሣችን የሚያስተምር ቀለል ያለ ዝግጅት፣ ጥር



	የጥናት ልማዳችሁን አሻሽሉ! ግን.



	ይሖዋ ምን እንድትሆን ያደርግሃል? ጥቅ.



	ይሖዋ ትሑት አገልጋዮቹን ከፍ አድርጎ ይመለከታል፣ መስ.



	ይሖዋ ነፃ የምንወጣበት ዝግጅት አድርጎልናል፣ ታኅ.



	ይሖዋን ምን ያህል ታውቀዋለህ? ታኅ.



	ይሖዋን ብቻ አምልኩ፣ ጥቅ.



	ጥቃት የደረሰባቸውን ማጽናናት፣ ግን.



	ፍቅራችሁ እየጨመረ ይሂድ፣ ነሐሴ



	ፍቅርና ፍትሕ—በክርስቲያን ጉባኤ ውስጥ፣ ግን.



	ፍቅርና ፍትሕ—በጥንቷ እስራኤል ውስጥ፣ የካ.



	ፍቅርና ፍትሕ—ክፋት በሞላበት ዓለም ውስጥ፣ ግን.





ይሖዋ

	በቂ ማስጠንቀቂያ ይሰጣል? ጥቅ.



	“አሜን” ለሚለው ቃል ትልቅ ቦታ ይሰጣል፣ መጋ.










ለሕዝብ የሚሰራጨው የመጠበቂያ ግንብ እትም


	ሕይወት መራራ ሆኖብሃል? ቁ. 2



	ሕይወት በቃ ይኸው ነው? ቁ. 3



	አምላክ ማን ነው? ቁ. 1










ንቁ!


	ልጆች ሊማሯቸው የሚገቡ ስድስት ትምህርቶች፣ ቁ. 2



	መጽሐፍ ቅዱስ የተሻለ ሕይወት ለመምራት ይረዳናል? ቁ. 3



	ከስጋት ነፃ ሆነን የምንኖርበት ጊዜ ይመጣ ይሆን? ቁ. 1















^ (ዘዳ. 22:25-27) “ይሁንና ሰውየው የታጨችውን ልጃገረድ ያገኛት ሜዳ ላይ ቢሆንና በጉልበት አስገድዶ አብሯት ቢተኛ እሱ ብቻ ይገደል፤ 26 በልጅቷ ላይ ምንም አታድርግ። ልጅቷ ሞት የሚገባው ኃጢአት አልሠራችም። ይህ ጉዳይ በባልንጀራው ላይ ጥቃት ሰንዝሮ ከሚገድል* ሰው ሁኔታ ጋር ተመሳሳይ ነው። 27 ምክንያቱም ሰውየው ልጅቷን ያገኛት ሜዳ ላይ ሲሆን የታጨችው ልጅ ብትጮኽም እንኳ ማንም አልደረሰላትም።

ወይም “ነፍስ ከሚገድል።”


^ (ዘፍ. 3:4) በዚህ ጊዜ እባቡ ሴቲቱን እንዲህ አላት፦ “መሞት እንኳ ፈጽሞ አትሞቱም።








JW ላይብረሪ እና JW.ORG ላይ የወጡ ርዕሶች





የወጣቶች ጥያቄ

ጊዜዬን በአግባቡ መጠቀም የምችለው እንዴት ነው?

ውድ የሆነውን ጊዜህን እንዳታባክን ሊረዱህ የሚችሉ አምስት ጠቃሚ ነጥቦች።

JW Library ላይ የሕትመት ውጤቶች > ተከታታይ ርዕሶች > የወጣቶች ጥያቄ በሚለው ሥር ይገኛል።

jw.org ላይ የመጽሐፍ ቅዱስ ትምህርቶች > ወጣቶች > የወጣቶች ጥያቄ በሚለው ሥር ይገኛል።

ንድፍ አውጪ አለው?

የባርናክሎች ሙጫ

የባርናክሎች ሙጫ ከየትኛውም ሰው ሠራሽ ሙጫ የበለጠ ኃይል እንዳለው ይነገራል። ሆኖም ባርናክሎች እርጥበት ካላቸው ነገሮች ጋር የሚጣበቁበት መንገድ እስከ ቅርብ ጊዜ ድረስ እንቆቅልሽ ሆኖ ቆይቷል።

JW Library ላይ የሕትመት ውጤቶች > ተከታታይ ርዕሶች > ንድፍ አውጪ አለው? በሚለው ሥር ይገኛል።

jw.org ላይ የመጽሐፍ ቅዱስ ትምህርቶች > ሳይንስ እና መጽሐፍ ቅዱስ > ንድፍ አውጪ አለው? በሚለው ሥር ይገኛል።

^ ***sjj መዝ. 143 ነቅተን በተስፋ እንጠብቃለን***
መዝሙር 143
ነቅተን በተስፋ እንጠብቃለን
(ሮም 8:20-25)
1. ጊዜን፣ ወቅትን ’ሚለውጠው
አምላካችን ይሖዋ ነው።
በጣም ቀርቧል የቁጣው ቀን፤
ይህን እርግጠኞች ነን።
(አዝማች)
ነቅተን በተስፋ እንጠብቃለን፤
ያምላክ ዓላማ ሲፈጸም
ለማየት እንጓጓለን።
2. አምላክ ጊዜውን ወስኗል፤
ክርስቶስም ተዘጋጅቷል።
በቅርብ እርምጃ ይወስዳል፤
ታላቅ ድል ይቀዳጃል።
(አዝማች)
ነቅተን በተስፋ እንጠብቃለን፤
ያምላክ ዓላማ ሲፈጸም
ለማየት እንጓጓለን።
3. ፍጥረት በጭንቅ ቢቃትትም
እምነት አለን፤ ተስፋ ’ንቆርጥም።
ታላቁ ያምላክ ቀን ቀርቧል፤
ፍጥረት ነፃ ይወጣል።
(አዝማች)
ነቅተን በተስፋ እንጠብቃለን፤
ያምላክ ዓላማ ሲፈጸም
ለማየት እንጓጓለን።
(በተጨማሪም ማቴ. 25:13⁠ን እና ሉቃስ 12:36⁠ን ተመልከት።)



^ ***sjj መዝ. 38 ጠንካራ ያደርግሃል***
መዝሙር 38
ጠንካራ ያደርግሃል
(1 ጴጥሮስ 5:10)
1. አምላክ ምክንያት ኖሮት እውነትን አሰማህ፤
ከጨለማ ወደ ብርሃን ጠራህ።
የልብህን ምኞት እሱን መሻትህን፣
አስተዋለ ጽድቅን መውደድህን።
ፈቃዱን ለማድረግ ቃል ገብተሃል፤
እንደ ቀድሞው ዛሬም ይረዳሃል።
(አዝማች)
በ’የሱስ ደም ገዝቶሃል፣
የራሱም አ’ርጎሃል፤
እናም ያጸናሃል፤
ያጠነክርሃል።
እንደ ቀድሞው ይመራሃል፤
ይጠብቅሃል።
አዎ ያጸናሃል፤
ያጠነክርሃል።
2. ውድ ልጁን አምላክ ላንተ ሲል ሰጥቶሃል፤
እንዲሳካልህም ይፈልጋል።
ውድ ልጁን ላንተ መስጠት ካላሳሳው፣
ያጸናሃል አትጠራጠረው።
እምነትና ፍቅርህን አይረሳም፤
መንከባከቡን አያቋርጥም።
(አዝማች)
በ’የሱስ ደም ገዝቶሃል፣
የራሱም አ’ርጎሃል፤
እናም ያጸናሃል፤
ያጠነክርሃል።
እንደ ቀድሞው ይመራሃል፤
ይጠብቅሃል።
አዎ ያጸናሃል፤
ያጠነክርሃል።
(በተጨማሪም ሮም 8:32⁠፤ 14:8, 9⁠ን፣ ዕብ. 6:10⁠ን እና 1 ጴጥ. 2:9⁠ን ተመልከት።)









^ አን.10 (ማቴ. 15:1-11) ከዚያም ከኢየሩሳሌም የመጡ ፈሪሳውያንና ጸሐፍት ወደ ኢየሱስ ቀርበው እንዲህ አሉት፦ 2 “ደቀ መዛሙርትህ የአባቶችን ወግ የሚጥሱት ለምንድን ነው? ለምሳሌ፣ ሊበሉ ሲሉ እጃቸውን አይታጠቡም።”* 3 እሱም መልሶ እንዲህ አላቸው፦ “እናንተ ለወጋችሁ ስትሉ የአምላክን ትእዛዝ የምትጥሱት ለምንድን ነው? 4 ለምሳሌ አምላክ ‘አባትህንና እናትህን አክብር’ እንዲሁም ‘አባቱን ወይም እናቱን የሚሳደብ* ይገደል’ ብሏል። 5 እናንተ ግን እንዲህ ትላላችሁ፦ ‘ማንኛውም ሰው አባቱን ወይም እናቱን “እናንተን መጦር የምችልበት፣ ያለኝ ነገር ሁሉ ለአምላክ የተወሰነ ስጦታ ነው” ካለ 6 አባቱን የማክበር ግዴታ የለበትም።’ በመሆኑም ለወጋችሁ ስትሉ የአምላክን ቃል ሽራችኋል። 7 እናንተ ግብዞች፣ ኢሳይያስ እንዲህ በማለት ስለ እናንተ በትክክል ተንብዮአል፦ 8 ‘ይህ ሕዝብ በከንፈሩ ያከብረኛል፤ ልቡ ግን ከእኔ እጅግ የራቀ ነው። 9 የሚያስተምሩት የሰውን ሥርዓት ስለሆነ እኔን የሚያመልኩት በከንቱ ነው።’” 10 ከዚያም ሕዝቡን ወደ እሱ ጠርቶ እንዲህ አላቸው፦ “ስሙ፤ ደግሞም ይህን ቃል አስተውሉ፦ 11 ሰውን የሚያረክሰው ወደ አፉ የሚገባው አይደለም፤ ከዚህ ይልቅ የሚያረክሰው ከአፉ የሚወጣው ነው።”

ሃይማኖታዊ ሥርዓትን በተከተለ መንገድ አለመንጻትን ያመለክታል።
ወይም “የሚያንቋሽሽ።”


^ አን.10 (ማር. 2:23-3:5) በሰንበት ቀን በእህል እርሻ መካከል እያለፈ ሳለ አብረውት ይሄዱ የነበሩት ደቀ መዛሙርቱ እሸት ይቀጥፉ ጀመር። 24 በመሆኑም ፈሪሳውያን “ተመልከት! በሰንበት ቀን በሕግ የተከለከለ ነገር የሚያደርጉት ለምንድን ነው?” አሉት። 25 እሱ ግን እንዲህ አላቸው፦ “ዳዊት የሚበላው ባጣ ጊዜ እንዲሁም እሱና አብረውት የነበሩት ሰዎች በተራቡ ጊዜ ያደረገውን ነገር ፈጽሞ አላነበባችሁም? 26 ሊቀ ካህናት ስለሆነው ስለ አብያታር በሚናገረው ታሪክ ላይ ዳዊት ወደ አምላክ ቤት ገብቶ ከካህናት በቀር ማንም እንዲበላ ያልተፈቀደውን በአምላክ ፊት የቀረበ ኅብስት እንደበላና ከእሱ ጋር ለነበሩትም እንደሰጣቸው አላነበባችሁም?” 27 ከዚያም ኢየሱስ እንዲህ አላቸው፦ “ሰንበት ለሰው ተሰጠ እንጂ ሰው ለሰንበት አልተፈጠረም። 28 በመሆኑም የሰው ልጅ የሰንበትም እንኳ ጌታ ነው።” 
3 ዳግመኛ ወደ ምኩራብ ገባ፤ በዚያም እጁ የሰለለ* አንድ ሰው ነበር። 2 ኢየሱስን ሊከሱት ይፈልጉ ስለነበር ሰውየውን በሰንበት ይፈውሰው እንደሆነ ለማየት በትኩረት ይከታተሉት ነበር። 3 እሱም እጁ የሰለለበትን* ሰው “ተነሳና ወደ መሃል ና” አለው። 4 ከዚያም “በሰንበት ቀን የተፈቀደው መልካም ማድረግ ነው ወይስ ክፉ? ሕይወት* ማዳን ነው ወይስ ማጥፋት?” አላቸው። እነሱ ግን ዝም አሉ። 5 በልባቸው ደንዳናነት በጣም አዝኖ በዙሪያው ያሉትን በብስጭት ከተመለከተ በኋላ ሰውየውን “እጅህን ዘርጋ” አለው። እሱም በዘረጋ ጊዜ እጁ ዳነለት።

ወይም “ሽባ የሆነ።”
ወይም “ሽባ የሆነበትን።”
ወይም “ነፍስ።”





^ ***sjj መዝ. 22 በሰማይ የተቋቋመው መንግሥት ይምጣልን!***
መዝሙር 22
በሰማይ የተቋቋመው መንግሥት ይምጣልን!
(ራእይ 11:15፤ 12:10)
1. ያለህ፣ የነበርክ፣ የምትኖር
ይሖዋ አምላክ ሆይ፣
ለልጅህ ሥልጣን ሰጥተሃል፤
ዙፋኑን ተረክቧል።
የአምላክ መንግሥት ተወልዷል፤
በቅርቡም ምድርን ይገዛል።
(አዝማች)
ማዳን ያምላክ ሆኗል፤
የሱ መንግሥት ተቋቁሟል።
እንጸልይ ሁላችን
ብለን “መንግሥቱ ይምጣልን!”
2. ሰይጣን ጊዜው አልቆበታል፤
ጭንቀት፣ ችግር በዝቷል።
ሆኖም አውቀናል እውነቱን፤
ተስፋችን መቅረቡን።
የአምላክ መንግሥት ተወልዷል፤
በቅርቡም ምድርን ይገዛል።
(አዝማች)
ማዳን ያምላክ ሆኗል፤
የሱ መንግሥት ተቋቁሟል።
እንጸልይ ሁላችን
ብለን “መንግሥቱ ይምጣልን!”
3. ከሰማይ ተሰማ ደስታ፣
የመላ’ክት እልልታ።
ጠላታቸው ተወርውሯል፤
ከሰማይ ተጥሏል።
የአምላክ መንግሥት ተወልዷል፤
በቅርቡም ምድርን ይገዛል።
(አዝማች)
ማዳን ያምላክ ሆኗል፤
የሱ መንግሥት ተቋቁሟል።
እንጸልይ ሁላችን
ብለን “መንግሥቱ ይምጣልን!”
(በተጨማሪም ዳን. 2:34, 35⁠ን እና 2 ቆሮ. 4:18⁠ን ተመልከት።)



^ ***sjj መዝ. 142 ተስፋችንን አጥብቀን እንያዝ***
መዝሙር 142
ተስፋችንን አጥብቀን እንያዝ
(ዕብራውያን 6:18, 19)
1. የሰው ዘር በጨለማ ሲዳክር ኖሯል።
ጥረቱም ነፋስን ማሳደድ ሆኗል።
አንዱ ሌላውን ለማዳን አይችልም፣
ኃጢያት ስላለባቸው ሁሉም።
(አዝማች)
ደስ ይበላችሁ፤ መንግሥቱ ቀርቧል!
ጌታ ከፍርሃት ነፃ ያወጣናል።
ክፋት ሁሉ በቅርቡ ይጠፋል፤
ይህ ተስፋ መልሕቅ ሆኖ ያቆመናል።
2. “ያምላክ ቀን ቀርቧል!” ብሎ ማወጅ ይገባል፤
“እስከ መቼ?” ብሎ መጮኽ ያበቃል!
ፍጥረት ነፃ ይወጣል ከመቃተት፤
ለአምላክ እንዘምር በግለት።
(አዝማች)
ደስ ይበላችሁ፤ መንግሥቱ ቀርቧል!
ጌታ ከፍርሃት ነፃ ያወጣናል።
ክፋት ሁሉ በቅርቡ ይጠፋል፤
ይህ ተስፋ መልሕቅ ሆኖ ያቆመናል።
(በተጨማሪም መዝ. 27:14⁠ን፣ መክ. 1:14⁠ን፣ ኢዩ. 2:1⁠ን፣ ዕን. 1:2, 3⁠ን እና ሮም 8:22⁠ን ተመልከት።)















^ (መዝ. 18:0-50) ለሙዚቀኞች ቡድን መሪ። የይሖዋ አገልጋይ የሆነው ዳዊት፣ ይሖዋ ከጠላቶቹ ሁሉ እጅና ከሳኦል እጅ ባዳነው ቀን ለይሖዋ የዘመረው መዝሙር፦ 18 ብርታቴ ይሖዋ ሆይ፣ እወድሃለሁ።   2 ይሖዋ ቋጥኜ፣ ምሽጌና ታዳጊዬ ነው። አምላኬ የምሸሸግበት ዓለቴ ነው፤ ጋሻዬ፣ የመዳኔ ቀንድና* አስተማማኝ መጠጊያዬ ነው።   3 ውዳሴ የሚገባውን ይሖዋን እጠራለሁ፤ ከጠላቶቼም እድናለሁ።   4 የሞት ገመዶች ተተበተቡብኝ፤ የማይረቡ ሰዎች የለቀቁት ድንገተኛ ጎርፍ አሸበረኝ።   5 የመቃብር* ገመድ ተጠመጠመብኝ፤ የሞት ወጥመድ ተጋረጠብኝ።   6 በጭንቅ ውስጥ ሳለሁ ይሖዋን ጠራሁት፤ እርዳታ ለማግኘት አምላኬን አጥብቄ ተማጸንኩት። በመቅደሱ ሆኖ ድምፄን ሰማ፤ እርዳታ ለማግኘት የማሰማውም ጩኸት ወደ ጆሮው ደረሰ።   7 ምድርም ትንቀጠቀጥና ትናወጥ ጀመር፤ የተራሮች መሠረቶች ተንቀጠቀጡ፤ እሱ ስለተቆጣም ራዱ።   8 ከአፍንጫው ጭስ ወጣ፤ የሚባላም እሳት ከአፉ ወጣ፤ ፍምም ከእሱ ፈለቀ።   9 ወደ ታች ሲወርድ ሰማያት እንዲያጎነብሱ አደረገ፤ ከእግሮቹም በታች ጥቅጥቅ ያለ ደመና ነበር። 10 በኪሩብ ላይ ተቀምጦ እየበረረ መጣ። በመንፈስ* ክንፎች በፍጥነት ወረደ። 11 ከዚያም በጨለማ ራሱን ሸፈነ፤ ጥቁር ውኃና ጥቅጥቅ ያለ ደመና እንደ መጠለያ በዙሪያው ነበር። 12 በፊቱ ካለው ብርሃን፣ ከደመናቱ መካከል በረዶና ፍም ወጣ። 13 ከዚያም ይሖዋ በሰማያት ያንጎደጉድ ጀመር፤ ልዑሉ አምላክ ድምፁን አሰማ፤ ደግሞም በረዶና ፍም ነበር። 14 ፍላጻዎቹን አስፈንጥሮ በታተናቸው፤ መብረቁን አዥጎድጉዶ ግራ አጋባቸው። 15 ይሖዋ ሆይ፣ ከተግሣጽህ፣ ከአፍንጫህም ከሚወጣው ኃይለኛ እስትንፋስ የተነሳ የጅረቶች ወለል ታየ፤* የምድር መሠረቶችም ተገለጡ። 16 ከላይ ሆኖ እጁን ሰደደ፤ ከጥልቅ ውኃ ውስጥም አወጣኝ። 17 ከብርቱ ጠላቴ አዳነኝ፤ ከእኔ ይበልጥ ብርቱዎች ከሆኑት፣ ከሚጠሉኝ ሰዎች ታደገኝ። 18 ችግር ላይ በወደቅኩበት ቀን ተነሱብኝ፤ ይሖዋ ግን ድጋፍ ሆነልኝ። 19 ከዚያም ደህንነት ወደማገኝበት ስፍራ* አመጣኝ፤ በእኔ ስለተደሰተ ታደገኝ። 20 ይሖዋ እንደ ጽድቄ ወሮታ ይከፍለኛል፤ እንደ እጄ ንጽሕና ብድራት ይመልስልኛል። 21 የይሖዋን መንገድ ጠብቄአለሁና፤ አምላኬን በመተው ክፉ ድርጊት አልፈጸምኩም። 22 ፍርዱ ሁሉ በፊቴ ነው፤ ደንቦቹን ቸል አልልም። 23 በፊቱ እንከን የለሽ ሆኜ እኖራለሁ፤ ራሴንም ከስህተት እጠብቃለሁ። 24 ይሖዋ እንደ ጽድቄ፣ በፊቱ ንጹሕ እንደሆኑት እጆቼ ብድራት ይመልስልኝ። 25 ታማኝ ለሆነ ሰው ታማኝ ትሆናለህ፤ እንከን የለሽ ለሆነ ሰው እንከን የለሽ ትሆናለህ፤ 26 ከንጹሕ ሰው ጋር ንጹሕ ሆነህ ትገኛለህ፤ ጠማማ ለሆነ ሰው ግን ብልህ መሆንህን ታሳያለህ። 27 ችግረኞችን* ታድናለህና፤ ትዕቢተኛውን* ግን ታዋርዳለህ። 28 ይሖዋ ሆይ፣ መብራቴን የምታበራው አንተ ነህና፤ አምላኬ ሆይ፣ ጨለማዬን ብርሃን የምታደርገው አንተ ነህ። 29 በአንተ እርዳታ ወራሪውን ቡድን መጋፈጥ እችላለሁ፤ በአምላክ ኃይል ቅጥር መውጣት እችላለሁ። 30 የእውነተኛው አምላክ መንገድ ፍጹም ነው፤ የይሖዋ ቃል የነጠረ ነው። እሱ መጠጊያ ለሚያደርጉት ሁሉ ጋሻቸው ነው። 31 ደግሞስ ከይሖዋ ሌላ አምላክ ማን ነው? ከአምላካችንስ ሌላ ዓለት ማን ነው? 32 ብርታትን የሚያስታጥቀኝ እውነተኛው አምላክ ነው፤ መንገዴንም ፍጹም ያደርግልኛል። 33 እግሮቼን እንደ ዋልያ እግሮች ያደርጋል፤ በከፍታ ቦታዎች ላይ ያቆመኛል። 34 እጆቼን ለጦርነት ያሠለጥናል፤ ክንዶቼ የመዳብ ደጋን ማጠፍ ይችላሉ። 35 የመዳን ጋሻህን ትሰጠኛለህ፤ ቀኝ እጅህ ይደግፈኛል፤ ትሕትናህም ታላቅ ያደርገኛል። 36 ለእርምጃዬ መንገዱን ታሰፋልኛለህ፤ እግሮቼ* አያዳልጣቸውም። 37 ጠላቶቼን አሳድጄ እደርስባቸዋለሁ፤ ተጠራርገው እስኪጠፉ ድረስ ወደ ኋላ አልመለስም። 38 እንዳያንሰራሩ አድርጌ አደቃቸዋለሁ፤ እግሬ ሥር ይወድቃሉ። 39 ለውጊያው ብርታት ታስታጥቀኛለህ፤ ጠላቶቼ ሥሬ እንዲወድቁ ታደርጋለህ። 40 ጠላቶቼ ከእኔ እንዲሸሹ ታደርጋለህ፤* እኔም የሚጠሉኝን አጠፋቸዋለሁ።* 41 እርዳታ ለማግኘት ይጮኻሉ፤ ሆኖም የሚያድናቸው የለም፤ ወደ ይሖዋም ይጮኻሉ፤ እሱ ግን አይመልስላቸውም። 42 በነፋስ ፊት እንዳለ አቧራ ፈጽሜ አደቃቸዋለሁ፤ በመንገድ ላይ እንዳለ ጭቃ አውጥቼ እጥላቸዋለሁ። 43 ስህተት ከሚለቃቅሙ ሰዎች ታድነኛለህ። የብሔራት መሪ አድርገህ ትሾመኛለህ። የማላውቀው ሕዝብ ያገለግለኛል። 44 ስለ እኔ በሰሙት ነገር ብቻ ይታዘዙኛል፤ የባዕድ አገር ሰዎችም አንገታቸውን ደፍተው ወደ ፊቴ ይቀርባሉ። 45 የባዕድ አገር ሰዎች ወኔ ይከዳቸዋል፤* ከምሽጎቻቸው እየተንቀጠቀጡ ይወጣሉ። 46 ይሖዋ ሕያው ነው! ዓለቴ ይወደስ! የመዳኔ አምላክ ከፍ ከፍ ይበል። 47 እውነተኛው አምላክ ይበቀልልኛል፤ ሕዝቦችንም ከበታቼ ያስገዛልኛል። 48 በቁጣ ከተሞሉ ጠላቶቼ ይታደገኛል፤ ከሚያጠቁኝ ሰዎች በላይ ከፍ ከፍ ታደርገኛለህ፤ ከዓመፀኛ ሰው ታድነኛለህ። 49 ይሖዋ ሆይ፣ በብሔራት መካከል የማከብርህ ለዚህ ነው፤ ለስምህም የውዳሴ መዝሙር እዘምራለሁ። 50 እሱ ለንጉሡ ታላላቅ የማዳን ሥራዎች ያከናውናል፤* ለቀባውም ታማኝ ፍቅር ያሳያል፤ ለዳዊትና ለዘሩ ለዘላለም ይህን ያደርጋል።

ወይም “ኃያል አዳኜና።” የቃላት መፍቻውን ተመልከት።
ወይም “የሲኦል።” የሰው ልጆችን ሁሉ መቃብር ያመለክታል። የቃላት መፍቻውን ተመልከት።
ወይም “በነፋስ።”
ወይም “የውኃ መውረጃ ቦዮች ታዩ።”
ወይም “ሰፊ ወደሆነ ስፍራ።”
ወይም “የተጎሳቆሉትን ሰዎች።”
ቃል በቃል “ትዕቢተኛውን ዓይን።”
ወይም “ቁርጭምጭሚቶቼ።”
ወይም “የጠላቶቼን ጀርባ ትሰጠኛለህ።”
ቃል በቃል “ጸጥ አሰኛቸዋለሁ።”
ወይም “ይጠወልጋሉ።”
ወይም “ታላላቅ ድሎችን ያጎናጽፋል።”





^ ***sjj መዝ. 56 እውነትን የራስህ አድርግ***
መዝሙር 56
እውነትን የራስህ አድርግ
(ምሳሌ 3:1, 2)
1. የእውነት መንገድ በጣም ግሩም ሕይወት ነው፤
መምረጥ ግን የራስህ ድርሻ ነው።
ስለዚህ ስማ ይሖዋ ’ምላክ ሲመክርህ፤
በሱ ላይ እምነት ይኑርህ።
(አዝማች)
በ’ውነት መንገድ ሂድ፤
እውነት ይሁን የራስህ።
ያኔ ይሖዋ
ይባርክሃል፤
ደስታህም ይጨምራል።
2. ይሖዋንና መንግሥቱን ለማስቀደም
ጊዜና ጥረት ቢጠይቅም፣
ባዲሱ ዓለም ደስታና አርኪ ሕይወት
ይኖረናል ለዘላለም።
(አዝማች)
በ’ውነት መንገድ ሂድ፤
እውነት ይሁን የራስህ።
ያኔ ይሖዋ
ይባርክሃል፤
ደስታህም ይጨምራል።
3. በይሖዋ ዘንድ ሁላችንም ልጆች ነን፤
የሱን መመሪያ እንሻለን።
ከይሖዋ ጋር ሁሌም አብረን ከሄድን
በረከቱን እናጭዳለን።
(አዝማች)
በ’ውነት መንገድ ሂድ፤
እውነት ይሁን የራስህ።
ያኔ ይሖዋ
ይባርክሃል፤
ደስታህም ይጨምራል።
(በተጨማሪም መዝ. 26:3⁠ን፣ ምሳሌ 8:35⁠፤ 15:31⁠ን እና ዮሐ. 8:31, 32⁠ን ተመልከት።)



^ ***sjj መዝ. 80 “ይሖዋ ጥሩ መሆኑን ቅመሱ፤ እዩም”***
መዝሙር 80
“ይሖዋ ጥሩ መሆኑን ቅመሱ፤ እዩም”
(መዝሙር 34:8)
1. ያገልግሎት መብት ልዩ ነው፤
ከፍ አድርገን የምናየው።
ለአምላክ ሥራ ቅድሚያ በመስጠት
ቃሉን እንስበክ በትጋት።
(አዝማች)
‘ቀምሳችሁ እዩ ጥሩነቱን’
ብሎ ጋብዞናል ቃሉ።
ይባርከናል አምላካችን፤
ሰጥተናል ምርጣችንን።
2. የሙሉ ጊዜ አገልጋይ
ብዙ በረከት ያገኛል።
ባምላክ ላይ እምነት ስለሚኖረው፣
አይሰጋም፤ ባለው ይረካል።
(አዝማች)
‘ቀምሳችሁ እዩ ጥሩነቱን’
ብሎ ጋብዞናል ቃሉ።
ይባርከናል አምላካችን፤
ሰጥተናል ምርጣችንን።
(በተጨማሪም ማር. 14:8⁠ን፣ ሉቃስ 21:2⁠ን፣ 1 ጢሞ. 1:12⁠ን እና 6:6⁠ን ተመልከት።)









^ ***sjj መዝ. 134 ልጆች ከአምላክ በአደራ የተሰጡ ናቸው***
መዝሙር 134
ልጆች ከአምላክ በአደራ የተሰጡ ናቸው
(መዝሙር 127:3-5)
1. ወንድ አባት ሲሆን ልጅ ሲያገኝ፣
ሴትም ወልዳ ስታቅፍ የራሷን ልጅ፣
አይዘንጉ የነሱ ብቻ
እንዳልሆነ ይህ ስጦታ።
ይህ አደራ ከይሖዋ ነው፤
ሕይወትና ፍቅር ከሚሰጠው።
እንዲመሯቸው በትክክል፣
ለወላጆች መመሪያ ሰጥቷል።
(አዝማች)
አደራ ነው ይህ ኃላፊነት፤
በ’ጃችሁ ነው ክቡር ሕይወት።
ታላቅ መብትም አግኝታችኋል፤
ልጁን ምሩት በአምላክ ቃል።
2. በልባችሁ ውስጥ አኑሩ፣
ት’ዛዛቱን አንድም ሳታስቀሩ።
ከዚያም አውሩ ለልጆቻችሁ፤
ይህን ማድረግ ነው ድርሻችሁ።
ስትጓዙ፣ አረፍ ስትሉ፣
ስትነሱም ቃሉን አስተምሯቸው።
ለወደፊቱ አስታውሰውት፣
ይባረኩ ታማኞች ሆነው።
(አዝማች)
አደራ ነው ይህ ኃላፊነት፤
በ’ጃችሁ ነው ክቡር ሕይወት።
ታላቅ መብትም አግኝታችኋል፤
ልጁን ምሩት በአምላክ ቃል።
(በተጨማሪም ዘዳ. 6:6, 7⁠ን፣ ኤፌ. 6:4⁠ን እና 1 ጢሞ. 4:16⁠ን ተመልከት።)



^ ***sjj መዝ. 59 ያህን አብረን እናወድስ***
መዝሙር 59
ያህን አብረን እናወድስ
(መዝሙር 146:2)
1. ያህን አብረን
እናወድስ!
ሰጥቶናል ሕይወትና እስትንፋስ።
ስሙን እንባርክ፣
ሌትና ቀን።
እንናገር ሁሉን ቻይ መሆኑን፤
እንዘምር፣ እናሳውቅ ስሙን።
2. ያህን አብረን
እናወድስ!
ጸሎት ሰምቶ ይሰጣልና መልስ።
ደካማውን
ይደግፋል፤
ለትሑታን መንፈሱን ይሰጣል።
’ናውጃለን ያለውን ታላቅ ኃይል።
3. ያህን አብረን
’ናወድሰው!
ያጽናናናል፣ የፍትሕ አምላክ ነው።
ልባችንን
ይጠግናል፤
በረከቱን ለሁሉም ያፈሳል።
ኑ በደስታ እንበልለት እልል።
(በተጨማሪም መዝ. 94:18, 19⁠፤ 145:21⁠፤ 147:1⁠፤ 150:2⁠ን እና ሥራ 17:25⁠ን ተመልከት።)



^ ***yp1 ገጽ 259-264 የኤሌክትሮኒክ መሣሪያዎች ሱስ ሆነውብኛል?***
ምዕራፍ 36
የኤሌክትሮኒክ መሣሪያዎች ሱስ ሆነውብኛል?
“የጽሑፍ መልእክት መላላክ በጣም በጣም እወዳለሁ! ከምንም በላይ ደስ የሚል ነገር እንደሆነ ይሰማኛል። መላ ሕይወቴን ተቆጣጥሮታል ማለት ይቻላል።”—አለን
ወላጆችህ በአሥራዎቹ ዕድሜ ውስጥ ሳሉ በስፋት የሚታወቁት የኤሌክትሮኒክ መሣሪያዎች ቴሌቪዥንና ሬዲዮ ነበሩ። በዘመኑ የነበሩት ስልኮች የድምፅ መልእክት ከማስተላለፍ ያለፈ አገልግሎት አልነበራቸውም፤ እነዚህ ስልኮች የሚሠሩት ግድግዳ ላይ ከተሰካ መሥመር ጋር ተገናኝተው በመሆኑ አሁን እንዳሉት ስልኮች ተንቀሳቃሽ አልነበሩም። እንዲህ ያለው ስልክ ኋላቀር እንደሆነ ይሰማሃል? አና የተባለች አንዲት ወጣት እንደዚህ ይሰማታል። “ወላጆቼ ያደጉት በቴክኖሎጂ ረገድ በጨለማ ዘመን ውስጥ ነው” ብላለች። “ሞባይል ስልካቸው ላይ ያሉትን አንዳንድ ነገሮች እንዴት እንደሚጠቀሙባቸው መረዳት እስካሁን ይከብዳቸዋል!”
ዛሬ ግን በኪስህ በምትይዛት አንዲት ትንሽ ስልክ አማካኝነት መደወል፣ ሙዚቃ ማዳመጥ፣ ፊልም ማየት፣ ጌም መጫወት፣ ለጓደኞችህ ኢ-ሜይል መላክ፣ ፎቶ ማንሳትና ኢንተርኔት መጠቀም ትችላለህ። ከልጅነትህ ጀምሮ ኮምፒውተር፣ ሞባይል፣ ቴሌቪዥንና ኢንተርኔት ማግኘት ትችል ስለነበር በእነዚህ ነገሮች በመጠቀም ረጅም ሰዓት ማሳለፍ ስህተት እንደሆነ አይሰማህ ይሆናል። ወላጆችህ ግን የእነዚህ ነገሮች ሱሰኛ እንደሆንክ ሊሰማቸው ይችላል። እነዚህን የኤሌክትሮኒክ መሣሪያዎች በመጠቀም የምታሳልፈው ጊዜ እንዳሳሰባቸው ቢነግሩህ ትክክል እንዳልሆኑ ተሰምቶህ አስተያየታቸውን ችላ አትበል። ጠቢቡ ንጉሥ ሰለሞን “መልስ ከመስጠትህ በፊት አዳምጥ፤ አለበለዚያ ሞኝ . . . መሆንህን ታሳያለህ” ብሏል።—ምሳሌ 18:13 የ1980 ትርጉም
ወላጆችህ ጉዳዩ ይህን ያህል ያሳሰባቸው ለምን እንደሆነ ታውቃለህ? አንድ የኤሌክትሮኒክ መሣሪያ ሱስ ሆኖብህ እንደሆነ ራስህን ለመገምገም ቀጥሎ የቀረበውን ሐሳብ ተመልከት።
ራስህን ገምግም—ሱስ ሆኖብሃል?
አንድ ኢንሳይክሎፒዲያ እንደገለጸው ሱስ የሚለው ቃል “አንድ ሰው፣ ጉዳት የሚያስከትልበት ቢሆንም እንኳ ማቆም ያቃተውን ወይም ለማቆም የማይፈልገውን ከልክ ያለፈና ሥር የሰደደ ልማድ” ያመለክታል። እስቲ በዚህ ፍቺ ውስጥ ያሉትን ሐረጎች ከፋፍለን እንመልከታቸው። አንዳንድ ወጣቶች የሰጡት አስተያየት ከዚህ ቀጥሎ ቀርቧል፤ አንተስ እንደ እነሱ አድርገህ ታውቃለህ? በክፍት ቦታው ላይ መልስህን ጻፍ።
ከልክ ያለፈ ልማድ። “የኤሌክትሮኒክ ጌሞችን በመጫወት ብዙ ሰዓት አጠፋ ነበር። ጌም መጫወት የእንቅልፍ ሰዓቴን የሚሻማብኝ ከመሆኑም ሌላ ወሬዬ ሁሉ እሱ ነበር። በምጫወታቸው ጌሞች ውስጥ ባለው ምናባዊ ዓለም በጣም ስለምመሰጥ ሌላ ዓለም ውስጥ ያለሁ ያህል ነበር፤ ከቤተሰቦቼ ጋር የማሳልፈው ጊዜ አልነበረኝም።”—አንድሩ
የኤሌክትሮኒክ መሣሪያዎችን በመጠቀም በየቀኑ ምን ያህል ሰዓት ብታሳልፍ ተገቢ ይመስልሃል? ․․․․․
ወላጆችህስ ምን ያህል ሰዓት ብታሳልፍ ተገቢ እንደሆነ ይሰማቸዋል? ․․․․․
የጽሑፍ መልእክት በመላላክ፣ ቴሌቪዥን በመመልከት፣ ፎቶዎችንና አንዳንድ ሐሳቦችን ድረ ገጽ ላይ በማስቀመጥ እንዲሁም የኤሌክትሮኒክ ጌሞችን በመጫወትና በመሳሰሉት ነገሮች በየቀኑ በአጠቃላይ ምን ያህል ሰዓት ታሳልፋለህ? ․․․․․
ለጥያቄዎቹ ከሰጠኸው መልስ አንጻር የኤሌክትሮኒክ መሣሪያዎችን በመጠቀም የምታሳልፈው ጊዜ ከልክ ያለፈ እንደሆነ ይሰማሃል?
□ አዎ   □ አይ
ማቆም አለመቻል ወይም አለመፈለግ። “ወላጆቼ ሁልጊዜ የጽሑፍ መልእክት ስላላክ ስለሚመለከቱኝ በጣም እንዳበዛሁት ይነግሩኛል። ከእኩዮቼ አንጻር ግን እኔ እንዳውም ያን ያህል አልላላክም። እርግጥ ከወላጆቼ አንጻር ከታየ የእኔ ይበልጣል። ግን’ኮ እኔንና ወላጆቼን ማወዳደር ፖምን ከብርቱካን ጋር እንደ ማወዳደር ነው፤ እነሱ 40 እኔ ግን ገና 15 ዓመቴ ነው።”—አለን
ወላጆችህ ወይም ጓደኞችህ አንዳንድ የኤሌክትሮኒክ መሣሪያዎችን በመጠቀም ብዙ ጊዜ እንደምታሳልፍ ነግረውህ ያውቃሉ?
□ አዎ □ አይ
የኤሌክትሮኒክ መሣሪያ በመጠቀም የምታሳልፈውን ጊዜ መቀነስ አቅቶሃል? ወይም እንዲህ ማድረግ አትፈልግም?
□ አዎ □ አይ
ጉዳት የሚያስከትል። “ጓደኞቼ ሁልጊዜ ሌላው ቀርቶ መኪና እየነዱ እንኳ የጽሑፍ መልእክት ይላላካሉ። ይህ በጣም አደገኛ ነው!”—ጁሊ
“ሞባይል መያዝ የጀመርኩ ሰሞን ለሰው ሁሉ እደውል ነበር፤ የጽሑፍ መልእክትም ቢሆን የማልክለት ሰው አልነበረም። ሌላ ሥራ አልነበረኝም ማለት እችላለሁ። ይህም ከቤተሰቤ ሌላው ቀርቶ ከአንዳንድ ጓደኞቼ ጋር የነበረኝን ግንኙነት እንኳ አበላሽቶብኛል። አሁን ግን ከጓደኞቼ ጋር እያወራሁ እያለ መሃል ላይ እያቋረጡ ‘ቆይ አንድ ጊዜ፣ ለዚህ መልእክት መልስ መስጠት አለብኝ’ ሲሉኝ አንድ ነገር አስተዋልኩ። ከእነዚህ ጓደኞቼ ጋር እንዳልቀራረብ እንቅፋት የሆነብኝ አንዱ ምክንያት ይህ ነው።”—ሸርሊ
መኪና እየነዳህ፣ ክፍል ውስጥ ሆነህ ወይም በክርስቲያናዊ ስብሰባዎች ላይ እያለህ የጽሑፍ መልእክት ታነብባለህ ወይም ትልካለህ?
□ አዎ □ አይ
ከቤተሰብህ ወይም ከጓደኞችህ ጋር እያወራህ እያለ ለተላከልህ የኢ-ሜይል ወይም የሞባይል መልእክት መልስ ለመስጠት አሊያም ስልክ ለማንሳት ስትል በተደጋጋሚ ወሬውን ታቋርጣለህ?
□ አዎ □ አይ
የኤሌክትሮኒክ መሣሪያዎች የእንቅልፍ ጊዜህን ይሻሙብሃል ወይም ከጥናትህ ያዘናጉሃል?
□ አዎ □ አይ
እስካሁን ካየናቸው ነጥቦች አንጻር አንዳንድ ማስተካከያዎች ማድረግ እንደሚያስፈልግህ ይሰማሃል? ከሆነ ቀጥሎ የቀረቡትን ሐሳቦች ልብ በል።
ሚዛናዊ መሆን የሚቻለው እንዴት ነው?
ኮምፒውተር፣ ሞባይል ወይም ሌላ ዓይነት የኤሌክትሮኒክ መሣሪያ የምትጠቀም ከሆነ ከዚህ በታች ያሉትን አራት ጥያቄዎች ራስህን ጠይቅ። በመጽሐፍ ቅዱስ ላይ የተመሠረቱትን ምክሮች መከተልህ እንዲሁም ልታደርጋቸው ስለሚገቡና ስለማይገቡ ነገሮች ቀጥሎ የቀረበውን ሐሳብ በተግባር ማዋልህ ከአደጋ የሚጠብቅህ ከመሆኑም በላይ በአጠቃቀምህ ረገድ ገደብ እንድታበጅ ይረዳሃል።
● ይዘቱ ምን ይመስላል? “እውነት የሆነውን ነገር ሁሉ፣ ቁም ነገር ያለበትን ነገር ሁሉ፣ ጽድቅ የሆነውን ነገር ሁሉ፣ ንጹሕ የሆነውን ነገር ሁሉ፣ ተወዳጅ የሆነውን ነገር ሁሉ፣ በመልካም የሚነሳውን ነገር ሁሉ፣ በጎ የሆነውን ሁሉና ምስጋና የሚገባውን ነገር ሁሉ ማሰባችሁን አታቋርጡ።”—ፊልጵስዩስ 4:8
✔ የኤሌክትሮኒክ መሣሪያዎችን ከጓደኞችህና ከቤተሰብህ አባላት ጋር ለመገናኘት እንዲሁም የሚያንጹ ነገሮችን ለመለዋወጥ ተጠቀምባቸው።—ምሳሌ 25:25፤ ኤፌሶን 4:29
X ሐሜት አታሰራጭ፣ የብልግና መልእክቶችንም ሆነ ምስሎችን አትላክ፤ እንዲሁም ወራዳ የሆኑ ፕሮግራሞችን ወይም የቪዲዮ ክሊፖችን አትመልከት።—ቆላስይስ 3:5፤ 1 ጴጥሮስ 4:15
● የምጠቀመው መቼ ነው? “ለሁሉም ነገር ጊዜ አለው።”—መክብብ 3:1
✔ ስልክ በመደዋወል፣ መልእክት በመላላክ፣ የቴሌቪዥን ፕሮግራሞችን በመመልከት ወይም ጌም በመጫወት ምን ያህል ጊዜ ብታሳልፍ ተገቢ እንደሚሆን ወስን።
X የኤሌክትሮኒክ መሣሪያዎችን የምትጠቀምበት መንገድ ከጓደኞችህና ከቤተሰብህ ጋር ለማሳለፍ እንዲሁም ለማጥናትና በመንፈሳዊ እንቅስቃሴዎች ለመካፈል የመደብከውን ጊዜ እንዲነካብህ አትፍቀድ።—ኤፌሶን 5:15-17፤ ፊልጵስዩስ 2:4
● የምቀራረበው ከእነማን ጋር ነው? “አትታለሉ። መጥፎ ጓደኝነት መልካሙን አመል ያበላሻል።”—1 ቆሮንቶስ 15:33
✔ የኤሌክትሮኒክ መሣሪያዎችን፣ ጥሩ ልማድ እንድታዳብር ከሚያበረታቱህ ሰዎች ጋር ያለህን ግንኙነት ለማጠናከር ተጠቀምባቸው።—ምሳሌ 22:17
X ራስህን አታታልል፤ በኢ-ሜይል፣ በሞባይል፣ በቴሌቪዥን፣ በቪዲዮ ወይም በኢንተርኔት አማካኝነት የምታገኛቸው ሰዎች የሚመሩባቸው መሥፈርቶች፣ አነጋገራቸውና አስተሳሰባቸው ወደ አንተ መጋባቱ አይቀርም።—ምሳሌ 13:20
● ምን ያህል ጊዜ እያጠፋሁ ነው? “ይበልጥ አስፈላጊ የሆኑትን ነገሮች ለይታችሁ [እወቁ]።”—ፊልጵስዩስ 1:10
✔ የኤሌክትሮኒክ መሣሪያዎችን በመጠቀም ምን ያህል ጊዜ እንደምታሳልፍ መዝግብ።
X ጓደኞችህ ወይም ወላጆችህ የኤሌክትሮኒክ መሣሪያዎችን በመጠቀም ብዙ ጊዜ እንደምታባክን ከነገሩህ አስተያየታቸውን ችላ አትበል።—ምሳሌ 26:12
ቀደም ሲል የተጠቀሰው አንድሩ የኤሌክትሮኒክ መሣሪያዎችን ሚዛናዊ በሆነ መንገድ ስለ መጠቀም የሰጠው ሐሳብ ነገሩን ጠቅለል አድርጎ ይገልጸዋል። እንዲህ ብሏል፦ “የኤሌክትሮኒክ መሣሪያዎች በጣም አስደሳች እንደሆኑ ግልጽ ነው፤ ሆኖም ጊዜያችንን እንዳናባክን መጠንቀቅ ይኖርብናል። ቴክኖሎጂ ከቤተሰቦቼና ከጓደኞቼ እንዲያርቀኝ መፍቀድ እንደሌለብኝ ተምሬያለሁ።”
ተጨማሪ ሐሳብ ለማግኘት የዚህን መጽሐፍ ጥራዝ 2 ምዕራፍ 30 ተመልከት
በሚቀጥለው ምዕራፍ
ወላጆችህ ወጣ ብለህ ለመዝናናት እንዲፈቅዱልህ ምን ማድረግ ትችላለህ?
ቁልፍ ጥቅስ
“በራስህ አመለካከት ጥበበኛ አትሁን። ይሖዋን ፍራ፤ ከክፉም ራቅ።”—ምሳሌ 3:7 NW
ጠቃሚ ምክር
የስልክ አጠቃቀምህን ለመቆጣጠር እንድትችል፣ በሞባይል ወይም በኢ-ሜይል ለሚላኩልህ መልእክቶች አሊያም ለስልክ ጥሪዎች ወዲያውኑ ምላሽ የማትሰጥባቸው ጊዜያት እንዳሉ ለጓደኞችህ ንገራቸው።
ይህን ታውቅ ነበር?
በኢንተርኔት ድረ ገጾች ላይ የምታስቀምጣቸውን ፎቶ ግራፎችና ስላደረግሃቸው ነገሮች የምታሰፍራቸውን ሐሳቦች ከበርካታ ዓመታት በኋላም ማየት ይቻላል፤ ሥራ ሊቀጥሩህ የሚያስቡ ወይም ሌሎች ሰዎች እነዚህን መረጃዎች የማግኘት አጋጣሚ ሊኖራቸው ይችላል።
ላደርጋቸው ያሰብኳቸው ነገሮች
የ ․․․․․ አጠቃቀሜን መቆጣጠር ካስቸገረኝ በሳምንት ውስጥ በዚህ መሣሪያ ․․․․․ ሰዓት ብቻ ለመጠቀም እወስናለሁ።
ከዚህ ርዕሰ ጉዳይ ጋር በተያያዘ ወላጆቼን ልጠይቃቸው የምፈልገው ነገር ․․․․․
ምን ይመስልሃል?
● በኤሌክትሮኒክ መሣሪያ መጠቀም ሱስ እንደሆነብህ ማስተዋል ሊከብድህ የሚችለው ለምን ይመስልሃል?
● በኤሌክትሮኒክ መሣሪያ አጠቃቀምህ ረገድ ገደብ ማበጀት ካልቻልህ ውጤቱ ምን ሊሆን ይችላል?
[በገጽ 262 ላይ የሚገኝ የተቀነጨበ ሐሳብ]
ቴሌቪዥን የማየት ሱሴን ለማሸነፍ የረዱኝ በርካታ ነገሮች አሉ። ቴሌቪዥን በማየት በማሳልፈው ጊዜ ረገድ ገደብ ለማበጀት ከፍተኛ ጥረት አደረግሁ። ይህን ችግሬን በተመለከተ ከእናቴ ጋር ሁልጊዜ እናወራለን። እንዲሁም ደጋግሜ መጸለዬ ረድቶኛል።’’—ካትሊን
[በገጽ 263 ላይ የሚገኝ ሥዕል]
የኤሌክትሮኒክ መሣሪያዎችህን ትቆጣጠራቸዋለህ ወይስ እነሱ ይቆጣጠሩሃል?



^ ***yp2 ገጽ 99-104 በኢንተርኔት ጓደኝነት ብመሠርት ምን ችግር አለው?***
ምዕራፍ 11
በኢንተርኔት ጓደኝነት ብመሠርት ምን ችግር አለው?
ከሰዎች ጋር ለማውራት በምን መልኩ መገናኘት ትመርጣለህ?
□ ፊት ለፊት
□ በስልክ
□ በኮምፒውተር
ከማን ጋር ማውራት ይቀልሃል?
□ ከክፍልህ ልጆች
□ ከቤተሰብህ አባላት
□ ከክርስቲያን ባልንጀሮችህ
በነፃነት ማውራት እንደምትችል የሚሰማህ የት ስትሆን ነው?
□ በትምህርት ቤት
□ በቤት
□ በጉባኤ ስብሰባዎች
ለመጀመሪያው ጥያቄ የሰጠኸውን መልስ እስቲ መለስ ብለህ እየው። መልስህ ከሰዎች ጋር ፊት ለፊት ከማውራት ይልቅ በኮምፒውተር አማካኝነት ማውራት እንደምትመርጥ የሚያሳይ ነው? ከሆነ እንዲህ የሚሰማህ አንተ ብቻ አይደለህም። በርካታ ወጣቶች ጓደኝነት ለመመሥረትም ሆነ ከዚያ በኋላ ከጓደኞቻቸው ጋር ለመገናኘት የሚመርጡት ኢንተርኔትን ነው። ኢሌን የተባለች አንዲት ወጣት “በዓለም ዙሪያ ከሚኖሩና በምንም መንገድ ልናገኛቸው ከማንችላቸው ሰዎች ጋር መገናኘት መቻል በጣም ደስ የሚል ነገር ነው” ብላለች። የ19 ዓመቷ ታሚ ደግሞ ወጣቶች ኢንተርኔትን የሚመርጡበትን ሌላውን ምክንያት ስትገልጽ እንዲህ ብላለች፦ “ሌሎች የሚወዱህ ዓይነት ሰው ሆነህ ለመቅረብ ያመችሃል። ከሰዎች ጋር ፊት ለፊት በምትገናኝበት ጊዜ ግን ካልወደዱህ ምንም ማድረግ አትችልም።”
እስቲ አሁን ደግሞ ለሁለተኛውና ለሦስተኛው ጥያቄ የሰጠኸውን መልስ ተመልከት። በጉባኤ ስብሰባዎች ላይ ከምታገኛቸው ክርስቲያኖች ጋር ከማውራት ይልቅ ከክፍልህ ልጆች ጋር ማውራት የሚቀልህ ከሆነ ሊገርምህ አይገባም። የ18 ዓመቷ ዮርዳኖስ እንዲህ ብላለች፦ “በትምህርት ቤት እንደ አንተ ዓይነት ሁኔታ የሚያጋጥማቸው ሰዎች የማግኘት አጋጣሚህ ሰፊ ነው። ይህ ደግሞ ከእነሱ ጋር መቀራረብ ቀላል እንዲሆንልህ ያደርጋል።”
ከላይ ከተመለከትናቸው ነጥቦች አንጻር አብረውህ ከሚማሩት ልጆች ጋር በኢንተርኔት ለማውራት ብትፈልግ የሚያስደንቅ አይሆንም። ታሚ በአንድ ወቅት እንዲህ ታደርግ ነበር። “አብረውኝ የሚማሩት ልጆች በሙሉ በኢንተርኔት ስለ ተለያዩ ነገሮች ያወሩ ስለነበር እኔ ብቻ መለየት አልፈለግሁም” ብላለች። የ20 ዓመቷ ናርዶስ ከጓደኞቿ ጋር ለመገናኘት የሚያስችላት ድረ ገጽ ከፍታለች። “ቴክኖሎጂ እየተራቀቀ መጥቷል። አዳዲስ የመገናኛ መንገዶች ተፈጥረዋል። ኢንተርኔት ከእነዚህ አንዱ ሲሆን እኔም ወድጄዋለሁ” ብላለች።
አደጋዎቹን ግምት ውስጥ አስገባ
አንዳንድ ወጣቶች ጓደኝነት ለመመሥረትም ሆነ ከዚያ በኋላ ለመገናኘት የሚቀላቸው ኢንተርኔት እንደሆነ ምንም ጥርጥር የለውም። ናርዶስ “ኢንተርኔት፣ ከሰዎች ጋር ፊት ለፊት ብታወራ ኖሮ የማይኖርህን ዓይነት ድፍረት ይሰጥሃል” ብላለች። ታሚ በዚህ ትስማማለች። “ዓይናፋር ከሆንክ በኢንተርኔት ስታወራ፣ ምን እንደምትል አስቀድመህ ለማሰብ አጋጣሚ ታገኛለህ” ብላለች።
ይሁን እንጂ በኢንተርኔት ከሰዎች ጋር መገናኘት አደጋዎች አሉት፤ እነዚህን አደጋዎች ችላ ብሎ ማለፍ ደግሞ ሞኝነት ነው። ነጥቡን በምሳሌ ለማስረዳት፦ አደገኛ በሆነ አካባቢ ዓይንህን በጨርቅ ሸፍነህ ትጓዛለህ? ታዲያ ኢንተርኔት የሚያስከትላቸውን አደጋዎች ሳታውቅ በጭፍን በኢንተርኔት መጠቀም ተገቢ ይመስልሃል?
በኢንተርኔት ጓደኞች ለማግኘት መሞከር ምን አደጋዎች እንዳሉት እንመልከት። ከማታውቃቸው ሰዎች ጋር በኢንተርኔት የማውራት ልማድ የነበራት ኢሌን “መጥፎ ከሆኑ ሰዎች ጋር የመገናኘትህ አጋጣሚ በጣም ሰፊ ነው” ብላለች። አክላም እንዲህ በማለት ተናግራለች፦ “አንዳንድ ጊዜ በኢንተርኔት ማውራት ጀምራችሁ ደቂቃ እንኳ ሳትቆዩ ግለሰቡ የብልግና ወሬ ያነሳል፤ ወይም ‘ድንግል ነሽ? በአፍ የፆታ ግንኙነት ትፈጽሚያለሽ?’ እንደሚሉ ያሉ ጥያቄዎች ያቀርባል። እንዲያውም አንዳንዶች ሳይበርሴክስ [በኢንተርኔት የብልግና ወሬ በማውራት የፆታ ስሜትን ማርካት] እንድትፈጽሙ ይጋብዟችኋል።”
የምታወሩት ከምታምኑት ጓደኛችሁ ጋር ቢሆንስ? እንደዚያም ቢሆን ጥንቃቄ ማድረግ ያስፈልጋል። ጆአን “‘ንጹህ ጓደኛዬ ነው’ ከምትሉት ተቃራኒ ፆታ ያለው ሰው ጋርም እንኳ ለረጅም ሰዓት ልታወሩ ትችላላችሁ። መልእክት በመለዋወጥ የምታሳልፉት ጊዜ እየጨመረ ሲሄድ ከግለሰቡ ጋር ይበልጥ እየተቀራረባችሁ ትሄዳላችሁ፤ ለማንም የማትናገሩትን ነገር የማውራት አጋጣሚያችሁ የሰፋ ይሆናል።”
‘ማንነታቸውን የሚደብቁ ሰዎች’
ንጉሥ ዳዊት ከመጥፎ ጓደኞች ጋር ላለመግጠም መጠንቀቅ ምን ያህል አስፈላጊ እንደሆነ በሚገባ ያውቅ ነበር። “አታላይ ከሆኑ ሰዎች ጋር አልተቀመጥኩም፤ ማንነታቸውን ከሚደብቁ ሰዎች ጋርም አልገጥምም” በማለት ጽፏል።​—መዝሙር 26:4 NW
በኢንተርኔት በምትጠቀምበት ወቅት ዳዊት የጠቀሳቸው ዓይነት ሰዎች አጋጥመውህ ያውቃሉ? በኢንተርኔት ላይ ሰዎች ‘ማንነታቸውን የሚደብቁት’ ለምን ሊሆን ይችላል? ․․․․․
በሌላ በኩል ግን በኢንተርኔት ስትጠቀም ማንነትህን የምትደብቀው አንተ ትሆን? ቻት ሩም የመጠቀም ልማድ የነበራት አቢጋኤል “ከሰዎች ጋር መነጋገር ከጀመርኩ በኋላ ከምናወራው ነገር ጋር የሚስማማ ባሕርይ እንዳለኝ ለማስመሰል እሞክራለሁ” ብላለች።
ሊያ የተባለች ወጣት የፈጸመችው የማታለል ድርጊት ከዚህ የተለየ ነበር። እንዲህ ብላለች፦ “ጎረቤት ጉባኤ ካለ አንድ ልጅ ጋር አዘውትረን በኢንተርኔት እናወራ ነበር። ብዙም ሳይቆይ አንዳችን ለሌላው ያለንን ‘የፍቅር’ ስሜት መግለጽ ጀመርን። ወላጆቼ በአጠገቤ ሲያልፉ በኮምፒውተሩ ላይ ከእሱ ጋር የምንጻጻፍበትን ገጽ እደብቀው ስለነበር ምን እያደረግኩ እንዳለ ምንም የሚያውቁት ነገር አልነበረም። የ13 ዓመቷ ልጃቸው ለ14 ዓመት ልጅ የፍቅር ግጥም እየጻፈች ነው ብለው ጨርሶ አልጠረጠሩም። ይህ በሐሳባቸውም እንኳ አልነበረም።”
ራስህን ከአደጋ መጠበቅ
በኢንተርኔት ከሰዎች ጋር ማውራት ተገቢ የሚሆንባቸው ጊዜያት እንዳሉ አይካድም። ለምሳሌ ያህል፣ አዋቂዎችን ጨምሮ ብዙ ሰዎች ከጓደኞቻቸው ጋር ለመገናኘት በኢንተርኔት ይጠቀማሉ። አንተም እንዲህ የምታደርግ ከሆነ ራስህን ከአደጋ ለመጠበቅ ምን ማድረግ ትችላለህ? የሚከተሉትን ነጥቦች ተመልከት።
● ኢንተርኔት ስትጠቀም ብዙ ጊዜ እንዳታጠፋ ራስህን ተቆጣጠር፤ እንዲሁም እንቅልፍን ጨምሮ በጣም አስፈላጊ ለሆኑ ነገሮች የምታውለውን ጊዜ እንዳይሻማብህ ተጠንቀቅ። ብራያን የተባለ ወጣት “አብረውኝ የሚማሩ አንዳንድ ልጆች ኢንተርኔት ሲጠቀሙ እስከ ሌሊቱ ዘጠኝ ሰዓት ድረስ እንደቆዩ ይናገራሉ” ብሏል።​—ኤፌሶን 5:15, 16
● ከምታውቃቸው አሊያም ማንነታቸውን ማጣራት ከምትችለው ሰዎች ጋር ብቻ ተነጋገር። ጥሩ ሥነ ምግባር የሌላቸው ሰዎች በቀላሉ የሚታለሉ ወጣቶችን ለማጥመድ ኢንተርኔትን ሲያስሱ ይውላሉ።​—ሮም 16:18
● በኢንተርኔት አማካኝነት ስትገበያይ ጠንቃቃ ሁን። ለሌሎች የግል መረጃዎችን በምትሰጥበት ጊዜ ከፍተኛ ጥንቃቄ አድርግ። አለበለዚያ ልትጭበረበር ወይም ከዚያ ለከፋ ችግር ልትጋለጥ ትችላለህ።​—ማቴዎስ 10:16
● ለጓደኞችህ ፎቶህን በምትልክበት ወቅት ‘ይህንን ፎቶ የሚያይ ሰው በእውነት የአምላክ አገልጋይ መሆኔን ሊጠራጠር ይችላል?’ ብለህ ራስህን ጠይቅ።​—ቲቶ 2:7, 8
● ከሰዎች ጋር ፊት ለፊት ስትነጋገር እንደምታደርገው ሁሉ በኢንተርኔት ስታወራም ጨዋታው ተቀይሮ “የማይገቡ ነገሮች” ከተነሱ ውይይቱ እንዲቋረጥ አድርግ።​—ኤፌሶን 5:3, 4
● ምንጊዜም በኢንተርኔት ስትጠቀም እውነቱን ለመደበቅ አትሞክር። ከወላጆችህ ‘ማንነትህን የምትደብቅ’ ከሆነ አንድ ችግር አለ ማለት ነው። ካሪ የተባለች በአሥራዎቹ ዕድሜ ውስጥ የምትገኝ ወጣት “ከእናቴ የምደብቀው ምንም ነገር የለም። ኢንተርኔት ስጠቀም የማደርገውን ነገር ሁሉ አሳያታለሁ” ብላለች።​—ዕብራውያን 13:18
“መታገሥህ የሚክስ ይሆንልሃል!”
ጓደኞች ለማግኘት መፈለግህ ያለ ነገር ነው። የሰው ልጆች በተፈጥሯቸው ከሌሎች ጋር መሆን ያስደስታቸዋል። (ዘፍጥረት 2:18) በመሆኑም ጓደኞች የማፍራት ፍላጎት ቢኖርህ ሊገርምህ አይገባም፤ የተፈጠርከው እንዲህ ዓይነት ፍላጎት እንዲኖርህ ተደርገህ ነው! መጠንቀቅ የሚኖርብህ እንዴት እንደምትመርጣቸው ብቻ ነው።
ጓደኞችህን በአምላክ ቃል ውስጥ በሚገኙት መሥፈርቶች መሠረት የምትመርጥ ከሆነ በጣም ጥሩ ጓደኞች እንደምታገኝ እርግጠኛ መሆን ትችላለህ። አንዲት የ15 ዓመት ወጣት እንዲህ ብላለች፦ “ይሖዋንና አንተን የሚወዱ ጓደኞች ማግኘት አስቸጋሪ ነው። እንዲህ ዓይነት ጓደኞች ስታገኝ ግን መታገሥህ የሚክስ ይሆንልሃል!”
በሚቀጥለው ምዕራፍ
ቃላት አይጎዱም ያለው ማን ነው? ሐሜት እንደ ሰይፍ ሊወጋ ይችላል። ታዲያ ከሐሜት መራቅ የምትችለው እንዴት ነው?
[የግርጌ ማስታወሻ]
በትምህርት ቤት ጓደኛ መያዝን በተመለከተ ምዕራፍ 17 ሰፋ ያለ ማብራሪያ ይዟል።
ቁልፍ ጥቅስ
“ከሆኑ ሰዎች ጋር አልተቀመጥኩም፤ ማንነታቸውን ከሚደብቁ ሰዎች ጋርም አልገጥምም።”​—መዝሙር 26:4 NW
ጠቃሚ ምክር
ኢንተርኔት ስትጠቀም ጊዜው ከመቼው እንደሚበር አታውቀውም! ስለዚህ የምታቆምበትን ጊዜ ወስን፤ ከዚያም የወሰንከውን ጊዜ አክብር። አስፈላጊ ከሆነ ጊዜው ሲደርስ ምልክት እንዲሰጥህ ሰዓትህን ሙላው።
ይህን ታውቅ ነበር?
መጥፎ ዓላማ ያለው ሰው ስለ አንተ ከኢንተርኔት ላይ ጥቂት መረጃዎችን ምናልባትም የአንተንና የትምህርት ቤትህን ስም እንዲሁም የስልክ ቁጥርህን ማወቅ ከቻለ በቀላሉ ያገኝሃል።
ላደርጋቸው ያሰብኳቸው ነገሮች
በሳምንት ውስጥ ኢንተርኔት በመጠቀም የማጠፋው ጊዜ ከ ․․․․․ መብለጥ የለበትም፤ ይህንን ውሳኔዬን ለማክበር እንዲህ አደርጋለሁ፦ ․․․․․
ኢንተርኔት እየተጠቀምኩ ሳለሁ የማላውቀው ሰው ቢያናግረኝ እንዲህ አደርጋለሁ፦ ․․․․․
ከዚህ ርዕሰ ጉዳይ ጋር በተያያዘ ወላጆቼን ልጠይቃቸው የምፈልገው ነገር ․․․․․
ምን ይመስልሃል?
● በኢንተርኔት አማካኝነት ከሰዎች ጋር መነጋገር ፊት ለፊት ከማውራት ጋር ሲነጻጸር ምን ጥቅሞችና ጉዳቶች አሉት?
● በኢንተርኔት ስታወራ ያልሆንከውን ሆነህ መቅረብ ቀላል የሚሆነው ለምንድን ነው?
● ኢንተርኔት ስትጠቀም ብዙ ጊዜ እንዳታጠፋ ራስህን መቆጣጠር የምትችለው እንዴት ነው?
● ኢንተርኔት ለየትኞቹ ጠቃሚ ዓላማዎች ሊውል ይችላል?
[በገጽ 103 ላይ የሚገኝ የተቀነጨበ ሐሳብ]
ከማላውቃቸው ወይም በአካል ብንገናኝ ኖሮ ጓደኛ ከማላደርጋቸው ሰዎች ጋር በኢንተርኔት አልነጋገርም።’’​—ጆኣን
[በገጽ 100 እና 101 ላይ የሚገኝ ሥዕል]
አደገኛ በሆነ አካባቢ ዓይንሽን በጨርቅ ሸፍነሽ ትጓዣለሽ? ታዲያ ኢንተርኔት የሚያስከትላቸውን አደጋዎች ሳታውቂ በጭፍን ኢንተርኔት መጠቀም ተገቢ ይመስልሻል?












^ ***w19 ጥር ገጽ 6-7 “እኔ አምላክህ ነኝና አትጨነቅ”***
ለነበሩ አገልጋዮቹ ድጋፍና ጥበቃ ለማድረግ ወደር የለሽ ኃይሉን እንደተጠቀመበት ሁሉ በዛሬው ጊዜም በእሱ የሚታመኑ አገልጋዮቹን ለማጠናከርና ለመጠበቅ ኃይሉን ይጠቀማል።—ዘዳ. 1:30, 31፤ ኢሳ. 43:10 ግርጌ
13 በተለይ ተቃዋሚዎች ስደት በሚያደርሱብን ጊዜ ይሖዋ “አበረታሃለሁ” በማለት የገባውን ቃል ይጠብቃል። በዛሬው ጊዜ በአንዳንድ የዓለማችን ክፍሎች ተቃዋሚዎች የስብከቱ ሥራችንን ለማስቆምና በድርጅታችን ላይ እገዳ ለመጣል ከፍተኛ ጥረት እያደረጉ ነው። ሆኖም እንዲህ ያለ ጥቃት ሲሰነዘርብን ከልክ በላይ አንጨነቅም። ይሖዋ የሰጠን ዋስትና ጠንካራና ልበ ሙሉ እንድንሆን ይረዳናል። “አንቺን ለማጥቃት የተሠራ ማንኛውም መሣሪያ ይከሽፋል” በማለት ቃል ገብቶልናል። (ኢሳ. 54:17) ይህ ጥቅስ ሦስት አስፈላጊ እውነታዎችን እንድንገነዘብ ያደርገናል።
14 አንደኛ፣ የክርስቶስ ተከታዮች እንደመሆናችን መጠን ሰዎች እንደሚጠሉን እንጠብቃለን። (ማቴ. 10:22) ኢየሱስ በመጨረሻዎቹ ቀናት ደቀ መዛሙርቱ ከባድ ስደት እንደሚደርስባቸው አስቀድሞ ተናግሯል። (ማቴ. 24:9፤ ዮሐ. 15:20) ሁለተኛ፣ የኢሳይያስ ትንቢት ተቃዋሚዎቻችን እኛን በመጥላት ብቻ እንደማይመለሱ ከዚህ ይልቅ እኛን ለማጥቃት የተለያዩ መሣሪያዎችን እንደሚጠቀሙ አስጠንቅቋል። እነዚህ መሣሪያዎች መሠሪ ማታለያዎችን፣ ዓይን ያወጡ ውሸቶችንና ከባድ ስደትን ያካትታሉ። (ማቴ. 5:11) ጠላቶቻችን እኛን ለመውጋት እነዚህን መሣሪያዎች እንዳይጠቀሙ ይሖዋ አይከለክላቸውም። (ኤፌ. 6:12፤ ራእይ 12:17) ሆኖም መፍራት አይኖርብንም። ለምን?
15 ሦስተኛው እውነታ መልሱን ይሰጠናል። ይሖዋ እኛን ለማጥቃት የተሠራ ‘ማንኛውም መሣሪያ እንደሚከሽፍ’ ተናግሯል። አንድ ግንብ፣ አውዳሚ ከሆነ ውሽንፍር እንደሚከልል ሁሉ ይሖዋም ‘ከጨቋኞች ቁጣ’ ይከልለናል። (ኢሳይያስ 25:4, 5⁠ን አንብብ።) ጠላቶቻችን በእኛ ላይ ዘላቂ ጉዳት ለማድረስ የሚያደርጉት ጥረት ሁሉ ይከሽፋል።—ኢሳ. 65:17
16 በተጨማሪም ይሖዋ በእኛ ላይ “የተቆጡ ሁሉ” ወደፊት ምን እንደሚጠብቃቸው በዝርዝር በመግለጽ በእሱ ላይ ያለንን እምነት እንድናጠናክር ረድቶናል። (ኢሳይያስ 41:11, 12⁠ን አንብብ።) ጠላቶቻችን እኛን ለማጥቃት የቱንም ያህል ቢጥሩ ወይም ውጊያው የቱንም ያህል ቢፋፋም ውጤቱ የታወቀ ነው፦ የአምላክን ሕዝቦች የሚቃወሙ ሁሉ “እንዳልነበሩ ይሆናሉ፤ ይጠፋሉም።”
በይሖዋ ላይ ያለንን እምነት ማጠናከር የምንችለው እንዴት ነው?
17 በይሖዋ ላይ ያለንን እምነት ማጠናከር የምንችለው እሱን ይበልጥ በማወቅ ነው። አምላክን በሚገባ ማወቅ የምንችልበት ብቸኛው መንገድ ደግሞ መጽሐፍ ቅዱስን በትጋት ማንበብና ባነበብነው ነገር ላይ ማሰላሰል ነው። መጽሐፍ ቅዱስ ይሖዋ ከዚህ በፊት ለሕዝቦቹ ጥበቃ ያደረገው እንዴት እንደሆነ የሚገልጹ አስተማማኝ ዘገባዎችን ይዟል። እነዚህ ዘገባዎች ይሖዋ በዛሬው ጊዜም እንደሚንከባከበን ያለንን እምነት ያጠናክሩልናል።
18 ኢሳይያስ፣ ይሖዋ ለእኛ ጥበቃ የሚያደርገው እንዴት እንደሆነ ለማሳየት ግሩም የሆነ አገላለጽ ተጠቅሟል። ይሖዋን እንደ እረኛ፣ አገልጋዮቹን ደግሞ እንደ ግልገሎች አድርጎ ገልጿቸዋል። ኢሳይያስ ይሖዋን አስመልክቶ ሲናገር “ግልገሎቹን በክንዱ ይሰበስባል፤ በእቅፉም ይሸከማቸዋል” ብሏል። (ኢሳ. 40:11) ይሖዋ በኃያል ክንዶቹ እቅፍ እንዳደረገን ስናስብ የደህንነትና የመረጋጋት ስሜት አይሰማንም? ታማኝና ልባም ባሪያ የተለያዩ ችግሮች ቢያጋጥሙንም ተረጋግተን መኖር እንድንችል ይረዳን ዘንድ የ2019 የዓመት ጥቅስ እንዲሆን የመረጠው ኢሳይያስ 41:10⁠ን ነው፤ ጥቅሱ “እኔ አምላክህ ነኝና አትጨነቅ” ይላል። እነዚህን የሚያጽናኑና የሚያበረታቱ ቃላት አሰላስሉባቸው። ወደፊት የሚያጋጥሟችሁን ተፈታታኝ ሁኔታዎች ለመጋፈጥ ብርታት ይሰጧችኋል።
ይሖዋ የሰጣቸው የሚከተሉት ማረጋገጫዎች ብርታት የሚሰጡህ እንዴት ነው?
▪ “እኔ ከአንተ ጋር ነኝ”
▪ “እኔ አምላክህ ነኝ”
▪ “አበረታሃለሁ [እንዲሁም] እረዳሃለሁ”
መዝሙር 38 ጠንካራ ያደርግሃል



^ ***w19 የካቲት ገጽ 22-23 ፍቅርና ፍትሕ—በጥንቷ እስራኤል ውስጥ***
ይኸውም ሕዝቡ ልባቸውን ማለትም አስተሳሰባቸውን፣ ስሜታቸውንና የማመዛዘን ችሎታቸውን መጠበቅ እንዳለባቸው ለማስገንዘብ ነው። ይሖዋ ክፉ ድርጊት የሚመነጨው ከክፉ ሐሳብና ምኞት እንደሆነ ያውቃል። (ምሳሌ 4:23) አንድ እስራኤላዊ በልቡ ውስጥ መጥፎ ምኞት እንዲያቆጠቁጥ ከፈቀደ ሌሎችን ፍቅር በጎደለው መንገድ መያዙ አይቀርም። ለምሳሌ ንጉሥ ዳዊት በዚህ ወጥመድ ውስጥ ወድቋል። በጥቅሉ ሲታይ ዳዊት ጥሩ ሰው ነበር። በአንድ ወቅት ግን የሌላ ሰው ሚስት አይቶ ተመኘ። ይህ ምኞት ደግሞ ኃጢአት ወደመፈጸም መራው። (ያዕ. 1:14, 15) ዳዊት ምንዝር ፈጽሟል፣ የሴትየዋን ባል ለማታለል ሞክሯል፣ ከዚያም ሰውየውን አስገድሎታል።—2 ሳሙ. 11:2-4፤ 12:7-11
10 ይሖዋ ልብን ማንበብ ስለሚችል፣ አንድ እስራኤላዊ “አትጎምጅ” የሚለው ሕግ ሲተላለፍ ያውቃል። (1 ዜና 28:9) መጎምጀትን የሚከለክለው ሕግ ሕዝቡ መጥፎ ምግባር ወደማሳየት የሚመራ አስተሳሰብን ማስወገድ እንዳለበት ያስገነዝባል። ይሖዋ እንዴት ያለ ጥበበኛና አፍቃሪ አባት ነው!
11 የምናገኘው ትምህርት፦ ይሖዋ ከውጫዊ ገጽታችን ባሻገር ያለውን ነገር የማየት ችሎታ አለው። ልባችንን ማለትም ውስጣዊ ማንነታችንን ይመለከታል። (1 ሳሙ. 16:7) ከእሱ ሊደበቅ የሚችል ምንም ዓይነት ሐሳብ፣ ስሜት ወይም ድርጊት የለም። ይሖዋ በውስጣችን ያለውን መልካም ነገር ያያል፤ እንዲሁም ያን መልካም ነገር ማሳደግ እንድንችል ይረዳናል። ሆኖም በልባችን ውስጥ ያለ መጥፎ አስተሳሰብ አድጎ ተገቢ ያልሆነ ድርጊት ከመፈጸማችን በፊት ይህን አስተሳሰብ ለይተን እንድናውቀውና እንድንቆጣጠረው ይፈልጋል።—2 ዜና 16:9፤ ማቴ. 5:27-30
ፍትሕ እንዲሰፍን የሚያደርግ ሕግ
12 በተጨማሪም የሙሴ ሕግ ይሖዋ ፍትሕን እንደሚወድ ጎላ አድርጎ ያሳያል። (መዝ. 37:28፤ ኢሳ. 61:8) ይሖዋ ሰዎችን ፍትሐዊ በሆነ መንገድ መያዝ የሚቻልበትን መንገድ በተመለከተ ፍጹም ምሳሌ ትቷል። እስራኤላውያን እሱ ያወጣቸውን ሕጎች ሲታዘዙ ይሖዋ ይባርካቸው ነበር። የፍትሕና የጽድቅ መሥፈርቶቹን ችላ ሲሉ ደግሞ በራሳቸው ላይ ችግር ያመጡ ነበር። እስቲ ከአሥርቱ ትእዛዛት ውስጥ ሁለት ተጨማሪ ሕጎችን እንመልከት።
13 ይሖዋን ብቻ አምልክ። ከአሥርቱ ትእዛዛት ውስጥ የመጀመሪያዎቹ ሁለት ትእዛዛት፣ እስራኤላውያን ይሖዋን ብቻ እንዲያመልኩና ከጣዖት አምልኮ እንዲርቁ የሚያሳስቡ ናቸው። (ዘፀ. 20:3-6) ይሖዋ እነዚህን ትእዛዛት የሰጠው ለራሱ ጥቅም ሳይሆን ለሕዝቡ ጥቅም ሲል ነው። ሕዝቡ ለይሖዋ ታማኝ ሲሆኑ ብዙ በረከት ያገኙ ነበር። ሌሎች ብሔራት የሚያመልኳቸውን አማልክት ሲያመልኩ ግን መከራ ይደርስባቸው ነበር።
14 ከነአናውያንን እንደ ምሳሌ አድርገን መውሰድ እንችላለን። ከነአናውያን ሕያውና እውነተኛ ከሆነው አምላክ ይልቅ በድን የሆኑ ጣዖታትን ያመልኩ ነበር። በዚህም ምክንያት ራሳቸውን አዋርደዋል። (መዝ. 115:4-8) አምልኳቸው አስጸያፊ የሆነ የፆታ ብልግና መፈጸምንና ልጆችን አሰቃቂ በሆነ መንገድ መሥዋዕት ማድረግን የሚያካትት ነው። በተመሳሳይም እስራኤላውያን ይሖዋን በመተው ጣዖታትን ሲያመልኩ ራሳቸውን የሚያዋርዱ ከመሆኑም ሌላ ቤተሰባቸውን ይጎዳሉ። (2 ዜና 28:1-4) ኃላፊነት የተሰጣቸው ሰዎች የይሖዋን የፍትሕ መሥፈርቶች ችላ ይላሉ። ሥልጣናቸውን ያለአግባብ ይጠቀማሉ፤ እንዲሁም ደካማና ምስኪን የሆኑትን ይጨቁናሉ። (ሕዝ. 34:1-4) ይሖዋ ረዳት በሌላቸው ሴቶችና ልጆች ላይ ግፍ የሚፈጽሙ ሰዎችን እንደሚቀጣ እስራኤላውያንን አስጠንቅቋቸው ነበር። (ዘዳ. 10:17, 18፤ 27:19) በተቃራኒው ደግሞ ሕዝቦቹ ለእሱ ታማኝ ሲሆኑና እርስ በርስ ባላቸው ግንኙነት ፍትሐዊ ሲሆኑ ይባርካቸው ነበር።—1 ነገ. 10:4-9
15 የምናገኘው ትምህርት፦ ይሖዋ እሱን እንደሚያመልኩ የሚናገሩ አንዳንድ ሰዎች መሥፈርቶቹን ችላ በማለት በሕዝቡ ላይ ለሚያደርሱት ጉዳት ተጠያቂ አይደለም። ሆኖም ይሖዋ እንደሚወደንና የሚፈጸምብንን ፍትሕ የጎደለው ድርጊት እንደሚመለከት እርግጠኞች መሆን እንችላለን። አንዲት እናት የልጇ ሥቃይ ከሚሰማት በላይ ይሖዋ ሥቃያችን ይሰማዋል። (ኢሳ. 49:15) ወዲያውኑ ጣልቃ ገብቶ እርምጃ ባይወስድ እንኳ ንስሐ የማይገቡ ኃጢአተኞችን በሌሎች ላይ ለፈጸሙት በደል ተገቢ ነው ባለው ጊዜ ተጠያቂ ያደርጋቸዋል።
ሕጉ ተግባራዊ መሆን ያለበት እንዴት ነበር?
16 የሙሴ ሕግ የአንድን እስራኤላዊ ሕይወት በብዙ አቅጣጫዎች ስለሚነካ የተሾሙት ሽማግሌዎች በይሖዋ ሕዝብ ላይ የጽድቅ ፍርድ መፍረዳቸው በጣም አስፈላጊ ነበር። እነዚህ ሽማግሌዎች መንፈሳዊ ጉዳዮችን ብቻ ሳይሆን የፍትሐ ብሔርና የወንጀል ጉዳዮችን ጭምር የመመልከት ኃላፊነት ነበረባቸው። እስቲ የሚከተሉትን ምሳሌዎች እንመልከት።
17 አንድ እስራኤላዊ ነፍስ ቢያጠፋ በቀጥታ የሞት ፍርድ አይፈረድበትም ነበር። የከተማው ሽማግሌዎች ግለሰቡ በሞት ሊቀጣ ይገባል ወይስ አይገባም የሚለውን ከመወሰናቸው በፊት በወቅቱ የነበረውን ሁኔታ በሚገባ ይመረምራሉ። (ዘዳ. 19:2-7, 11-13) በተጨማሪም ሽማግሌዎቹ በዕለት ተዕለት ሕይወት በሚያጋጥሙ የተለያዩ ጉዳዮች ላይ ፍርድ ይሰጡ ነበር፤ እነዚህ ጉዳዮች ከንብረት ጋር ከተያያዙ ውዝግቦች አንስቶ በባልና ሚስት መካከል እስከሚፈጠሩ አለመግባባቶች ድረስ ያሉ ክሶችን የሚጨምሩ ሊሆኑ ይችላሉ። (ዘፀ. 21:35፤ ዘዳ. 22:13-19) ሽማግሌዎቹ ፍትሐዊ ሲሆኑና ሕዝቡ ሕጉን ሲታዘዝ ሁሉም የሚጠቀም ከመሆኑም በላይ ብሔሩ ለይሖዋ ክብር ያመጣ ነበር።—ዘሌ. 20:7, 8፤ ኢሳ. 48:17, 18
18 የምናገኘው ትምህርት፦ ይሖዋ እያንዳንዱን የሕይወታችንን ክፍል ይመለከታል። ከሌሎች ጋር ባለን ግንኙነት ፍትሐዊና አፍቃሪ እንድንሆን ይፈልጋል። ከዚህም በላይ ከሌሎች እይታ ውጭ ሆነን ቤታችን ውስጥ የምንናገረውንም ሆነ የምናደርገውን ነገር ጭምር ትኩረት ሰጥቶ ያያል።—ዕብ. 4:13
19 ይሖዋ ሕዝቦቹን በአካባቢያቸው የሚኖሩት ሰዎች ከሚያሳድሩት መጥፎ ተጽዕኖ መጠበቅ ይፈልጋል። ስለዚህ ሽማግሌዎችና ዳኞች ሕጉን ከአድልዎ ነፃ በሆነ መንገድ እንዲያስፈጽሙ ይጠብቅባቸው ነበር። ሆኖም ሕዝቡን እንዲዳኙ የተሾሙት ሰዎች በጭካኔ ሊፈርዱ ወይም ከልክ በላይ ጥብቅ ሊሆኑ አይገባም ነበር። ከዚህ ይልቅ ፍትሕን መውደድ ነበረባቸው።—ዘዳ. 1:13-17፤ 16:18-20   
20 ይሖዋ ለሕዝቦቹ ስለሚራራ ኢፍትሐዊ የሆነ ነገር እንዳይፈጸምባቸው የሚከላከሉ ሕጎችን አውጥቷል። ለምሳሌ ያህል፣ ሕጉ አንድ ሰው በሐሰት የሚወነጀልበት አጋጣሚ ጠባብ እንዲሆን ያደርግ ነበር። አንድ ሰው ክስ ከተሰነዘረበት ከሳሹን የማወቅ መብት ነበረው። (ዘዳ. 19:16-19፤ 25:1) በተጨማሪም ግለሰቡ ጥፋተኛ ነው የሚል ፍርድ ከመተላለፉ በፊት ቢያንስ ሁለት ምሥክሮች ቀርበው መመሥከር ነበረባቸው። (ዘዳ. 17:6፤ 19:15) አንድ ሰው ብቻ የመሠከረበትን ወንጀለኛ በተመለከተስ ምን ማለት ይቻላል? እንዲህ ያለው ሰውም ቢሆን



^ ***w19 መጋቢት ገጽ 31 ይሖዋ “አሜን” ለሚለው ቃል ትልቅ ቦታ ይሰጣል***
ለሁሉም ጸሎት “አሜን” ማለት ይኖርብሃል?
“አሜን” የሚለው ቃል፣ ቀለል ተደርጎ ሊታይ የሚገባው ቃል አይደለም። ሆኖም ጸሎቱን የሚያቀርበው ሰው ትክክል ያልሆነ ነገር ቢናገርስ? “አሜን” ከማለት መቆጠብ አለብን ማለት ነው? ላይሆን ይችላል። ምክንያቱም ይሖዋ ሁላችንም በንግግራችን እንደምንሳሳት ያውቃል፤ ደግሞም እነዚህን ስህተቶች ችላ ብሎ ያልፋቸዋል። እኛም በሌሎች ስህተት ላይ ከልክ በላይ ከማተኮር ይልቅ ከተናገሩት ነገር በስተ ጀርባ ባለው መንፈስ ላይ የምናተኩር ከሆነ “አሜን” ከማለት የምንቆጠብበት ምንም ምክንያት እንደሌለ ይሰማን ይሆናል።
በሌላ በኩል ደግሞ፣ የማያምን ሰው ላቀረበው ጸሎት ጮክ ብለንም ሆነ በልባችን “አሜን” አንልም። ሆኖም አንድ የማያምን ሰው ሲጸልይ በስፍራው ተገኝተን ቢሆንስ? ለምሳሌ ያህል፣ በተገኘንበት ዓለማዊ ዝግጅት ላይ አንድ ሰው እንዲጸልይ ይጠየቅ ይሆናል። በሃይማኖት በተከፋፈለ ቤተሰብ ውስጥ የምንኖር ከሆነ ደግሞ የማያምነው የቤቱ ራስ ቤተሰቡን ወክሎ ለመጸለይ ሊወስን ይችላል። በዚህ ጊዜ ምን ማድረግ ይኖርብናል?
እንዲህ ባሉ ሁኔታዎች ሥር፣ አክብሮት ልናሳይ የሚገባ ቢሆንም ምንም ነገር ከመናገር እንቆጠባለን። ለጸሎቱ “አሜን” በማለት ምላሽ አንሰጥም፤ እንዲሁም በቦታው ከተገኙ ሌሎች ሰዎች ጋር እጅ ለእጅ አንያያዝም። ምክንያቱም እነዚህ ነገሮች የጸሎቱ ተካፋዮች እንደሆንን ያሳያሉ። በልባችን የራሳችንን ጸሎት ለመጸለይ ልንመርጥ ብንችልም ጮክ ብለን “አሜን” አንልም። ምክንያቱም ሌሎች በእነሱ ጸሎት ላይ እንደተካፈልን እንዲሰማቸው ማድረግ አንፈልግም። በስፍራው የተገኙት ሰዎች ለጸሎት ሲሉ ከተቀመጡበት የሚነሱ ከሆነ እኛ ለመነሳት ወይም ላለመነሳት እንወስን ይሆናል፤ ይህ የግል ውሳኔያችን ነው። መቆም ወይም አንገትን ጎንበስ ማድረግ በራሱ እንደ አምልኮ አይቆጠርም። እያንዳንዱ ክርስቲያን ሁኔታውን ግምት ውስጥ በማስገባት የተሻለ የሚለውን ውሳኔ ማድረግ ይኖርበታል፤ ማንም ሰው በዚህ ረገድ ላደረገው ውሳኔ ትችት ሊሰነዘርበት አይገባም።
ከላይ የተጠቀሱት ሁኔታዎች “አሜን” የሚለው ቃል በይሖዋ ዘንድ ትልቅ ቦታ የሚሰጠው ለምን እንደሆነ የሚያሳዩ ተጨማሪ ምክንያቶች ናቸው።



^ ***w19 ግንቦት ገጽ 9-10 ፍቅርና ፍትሕ—ክፋት በሞላበት ዓለም ውስጥ***
ኃጢአት ነው የምንለው ለምን እንደሆነ እንመለከታለን። ከዚያም ሽማግሌዎች በልጆች ላይ ፆታዊ ጥቃት እንደመፈጸም ያሉ ከባድ ኃጢአቶችን እንዴት መያዝ እንዳለባቸው እንዲሁም ወላጆች ልጆቻቸውን ከጥቃት መጠበቅ የሚችሉት እንዴት እንደሆነ እንመረምራለን።
ከባድ ኃጢአት
4 በልጆች ላይ የሚፈጸመው ፆታዊ ጥቃት፣ ለረጅም ጊዜ የሚዘልቅ ጉዳት ያስከትላል። ጥቃት የተፈጸመበትን ግለሰብ አልፎ ተርፎም ግለሰቡን የሚወዱትን ሁሉ፣ ለምሳሌ የቤተሰቡን አባላት እንዲሁም ክርስቲያን ወንድሞቹንና እህቶቹን ይጎዳል። በእርግጥም ሕፃናትን ማስነወር ከባድ ኃጢአት ነው።
5 ጥቃት በደረሰበት ግለሰብ ላይ የሚፈጸም ኃጢአት። በሌሎች ላይ ጉዳትና ሥቃይ የሚያስከትል ነገር ማድረግ ኃጢአት ነው። በቀጣዩ ርዕስ ላይ እንደምንመለከተው፣ በአንድ ልጅ ላይ ፆታዊ ጥቃት የሚፈጽም ሰው ልጁን በብዙ መንገዶች ይጎዳዋል። በሚያምነው ሰው እንዲህ ያለ ድርጊት የተፈጸመበት ልጅ፣ ሰዎችን ለማመን ሊቸገርና ስጋት ሊያድርበት ይችላል። ልጆች እንዲህ ካለው የጭካኔ ድርጊት ጥበቃ ሊደረግላቸው ይገባል፤ እንዲህ ያለው ድርጊት ሰለባ የሆኑ ልጆች ደግሞ ማጽናኛና እርዳታ ማግኘት ያስፈልጋቸዋል።—1 ተሰ. 5:14
6 በጉባኤው ላይ የሚፈጸም ኃጢአት። አንድ የጉባኤው አባል ሕፃናትን ቢያስነውር በጉባኤው ላይ ነቀፋ ያመጣል። (ማቴ. 5:16፤ 1 ጴጥ. 2:12) ‘ለእምነት ብርቱ ተጋድሎ’ እያደረጉ ያሉ በሚሊዮኖች የሚቆጠሩ ታማኝ ክርስቲያኖች በዚህ ግለሰብ ምክንያት መነቀፋቸው ምንኛ የሚያሳዝን ነው! (ይሁዳ 3) እንዲህ ያሉ አሰቃቂ ድርጊቶችን ፈጽመው ንስሐ ለመግባት ፈቃደኛ የማይሆኑ እንዲሁም የጉባኤውን መልካም ስም የሚያጎድፉ ሰዎችን በጭራሽ አንታገሥም።
7 በሰብዓዊ ባለሥልጣናት ላይ የሚፈጸም ኃጢአት። ክርስቲያኖች “ለበላይ ባለሥልጣናት” መገዛት ይጠበቅባቸዋል። (ሮም 13:1) ለምንኖርበት አገር ሕጎች ተገቢውን አክብሮት በማሳየት ለባለሥልጣናት እንድንገዛ የተሰጠንን ትእዛዝ እንፈጽማለን። የመንግሥትን ሕግ በመጣስ ወንጀል የሚሠራ፣ ለምሳሌ ሕፃናትን የሚያስነውር አንድ የጉባኤው አባል በሰብዓዊ ባለሥልጣናት ላይ ኃጢአት ይፈጽማል። (ከሐዋርያት ሥራ 25:8 ጋር አወዳድር።) ሽማግሌዎች የመንግሥትን ሕጎች የማስፈጸም ሥልጣን ባይኖራቸውም ሕፃናትን ያስነወረ ክርስቲያን ድርጊቱ ከሚያስከትልበት ሕጋዊ ቅጣት እንዲያመልጥ ከለላ አያደርጉም። (ሮም 13:4) ኃጢአት የሠራው ግለሰብ የዘራውን ሊያጭድ ይገባል።—ገላ. 6:7
8 በአምላክ ላይ የሚፈጸም ኃጢአት። (መዝ. 51:4) ሕፃናትን ማስነወር ከምንም በላይ በአምላክ ላይ የሚፈጸም ኃጢአት ነው። አንድ ሰው በሌላ ሰው ላይ ኃጢአት ሲሠራ በይሖዋም ላይ ኃጢአት እንደሠራ ይቆጠራል። አምላክ ለእስራኤላውያን የሰጠው አንድ ሕግ ይህን ሐቅ ያስገነዝበናል። ሕጉ ባልንጀራውን የሚያታልል ሰው “በይሖዋ ላይ ታማኝነት የማጉደል ተግባር [እንደሚፈጽም]” ይናገራል። (ዘሌ. 6:2-4) በመሆኑም ሕፃናትን የሚያስነውር አንድ የጉባኤው አባል፣ ጥቃት የተፈጸመበትን ልጅ ስለሚያታልል በይሖዋ ላይ ታማኝነት የማጉደል ተግባር ይፈጽማል። ልጁ እምነት በሚጥልበት ሰው እንዲህ ያለ በደል ስለተፈጸመበት ከዚያ በኋላ የመረጋጋት ስሜት አይሰማውም። በተጨማሪም በልጆች ላይ ፆታዊ ጥቃት የሚፈጽም ክርስቲያን በይሖዋ ስም ላይ ከፍተኛ ነቀፋ ያስከትላል። በእርግጥም ሕፃናትን ማስነወር፣ በአምላክ ላይ የሚፈጸም ከባድ ኃጢአት ስለሆነ ሊወገዝ ይገባል።
9 ባለፉት ዓመታት የይሖዋ ድርጅት በልጆች ላይ የሚፈጸመውን ፆታዊ ጥቃት በተመለከተ በርካታ ቅዱስ ጽሑፋዊ ትምህርቶችን ሲያወጣ ቆይቷል። ለምሳሌ፣ ፆታዊ ጥቃት የተፈጸመባቸው ሰዎች ከደረሰባቸው ስሜታዊ ቁስል ማገገም የሚችሉት እንዴት እንደሆነ፣ ሌሎች እነሱን መርዳትና ማበረታታት የሚችሉት እንዴት እንደሆነና ወላጆች ልጆቻቸውን ከዚህ ጥቃት መጠበቅ የሚችሉት እንዴት እንደሆነ የሚያብራሩ ርዕሶች በመጠበቂያ ግንብ እና በንቁ! መጽሔቶች ላይ ወጥተዋል። ሽማግሌዎች ሕፃናትን ከማስነወር ጋር የተያያዙ ኃጢአቶችን ስለሚይዙበት መንገድ በቅዱሳን መጻሕፍት ላይ የተመሠረተ ሰፊ ሥልጠና ተሰጥቷቸዋል። ወደፊትም ቢሆን ድርጅቱ እንዲህ ያሉ ኃጢአቶች የሚያዙበትን መንገድ እየገመገመ ማስተካከያ ማድረጉን ይቀጥላል። ለምን? ጉባኤዎች ጉዳዩን የሚይዙበት መንገድ ከክርስቶስ ሕግ ጋር የሚስማማ መሆኑን ለማረጋገጥ ነው።
ከባድ ኃጢአት ሲፈጸም ሽማግሌዎች ምን ያደርጋሉ?
10 ሽማግሌዎች ከባድ ኃጢአት እንደተፈጸመ የሚገልጽ ሪፖርት ሲደርሳቸው፣ መንጋውን በፍቅር እንዲይዙ እንዲሁም በአምላክ ዓይን ትክክልና ፍትሐዊ የሆነውን ነገር እንዲያደርጉ የሚያዝዘውን የክርስቶስን ሕግ ያስታውሳሉ። በመሆኑም በርካታ ነገሮችን ግምት ውስጥ ያስገባሉ። ሽማግሌዎችን በዋነኝነት የሚያሳስባቸው የአምላክ ስም ቅድስና ነው። (ዘሌ. 22:31, 32፤ ማቴ. 6:9) በተጨማሪም በጉባኤ ውስጥ ያሉ ወንድሞችና እህቶች ደህንነት በእጅጉ የሚያሳስባቸው ከመሆኑም ሌላ በተፈጸመው ኃጢአት ምክንያት የተጎዱትን መርዳት ይፈልጋሉ።
11 ከዚህም ሌላ፣ ኃጢአት የፈጸመው ግለሰብ የጉባኤው አባል ከሆነና ንስሐ ለመግባት ፈቃደኛ ከሆነ ሽማግሌዎች ግለሰቡ ከይሖዋ ጋር ያለውን ዝምድና ማደስ እንዲችል ለመርዳት ይጥራሉ። (ያዕቆብ 5:14, 15⁠ን አንብብ።) በመጥፎ ምኞት ተሸንፎ ከባድ ኃጢአት የፈጸመ ክርስቲያን በመንፈሳዊ ታሟል። በሌላ አነጋገር ከይሖዋ ጋር የነበረው ጤናማ ግንኙነት ተበላሽቷል። ሽማግሌዎች መንፈሳዊ ሐኪሞች ናቸው ሊባል ይችላል። ‘የታመመው ሰው [በዚህ አገባቡ፣ ኃጢአት የፈጸመው ግለሰብ] ፈውስ እንዲያገኝ’ ለመርዳት ጥረት ያደርጋሉ። ሽማግሌዎች የሚሰጡት ቅዱስ ጽሑፋዊ ምክር ኃጢአት የፈጸመው ግለሰብ ከአምላክ ጋር ያለውን ዝምድና እንዲያድስ ይረዳዋል፤ ሆኖም ይህ ሊሆን የሚችለው ግለሰቡ ከልቡ ንስሐ ከገባ ብቻ ነው።—ሥራ 3:19፤ 2 ቆሮ. 2:5-10
12 በግልጽ ማየት እንደሚቻለው፣ ሽማግሌዎች ከባድ ኃላፊነት አለባቸው። አምላክ በአደራ ለሰጣቸው መንጋ ከልብ ያስባሉ። (1 ጴጥ. 5:1-3) ወንድሞቻቸውና እህቶቻቸው በጉባኤው ውስጥ ያለስጋት እንዲኖሩ ይፈልጋሉ። በመሆኑም ሕፃናትን ማስነወርን ጨምሮ ከባድ ኃጢአት እንደተፈጸመ የሚገልጽ ሪፖርት ሲደርሳቸው ፈጣን እርምጃ ይወስዳሉ። እስቲ በአንቀጽ 13፣ 15 እና 17 ላይ የሚገኙትን ጥያቄዎች እንመርምር።
13 ሽማግሌዎች ሕፃናትን ከማስነወር ጋር የተያያዙ ክሶች ለሕግ አካላት ሪፖርት እንዲደረጉ የሚጠይቁ ሰብዓዊ ሕጎችን ይታዘዛሉ? አዎ። አንዳንድ አገሮች ሕፃናትን ከማስነወር ጋር የተያያዙ ክሶች ለሕግ አካላት ሪፖርት እንዲደረጉ የሚጠይቁ ሕጎች አሏቸው፤ በእነዚህ አገሮች ውስጥ የሚኖሩ ሽማግሌዎች እንዲህ ያሉ ሕጎችን ይታዘዛሉ። (ሮም 13:1) እነዚህ ሕጎች ከአምላክ ሕግ ጋር አይጋጩም። (ሥራ 5:28, 29) በመሆኑም ሽማግሌዎች ሕፃናትን ከማስነወር ጋር የተያያዘ ክስ ሲደርሳቸው ወዲያውኑ እነዚህን ሕጎች መፈጸም የሚችሉበትን መንገድ ለማወቅ ጥረት ያደርጋሉ።
14 ሽማግሌዎች ጥቃቱ ለተፈጸመባቸው ግለሰቦች፣ ለወላጆቻቸው እንዲሁም ስለ ጉዳዩ ለሚያውቁ ሌሎች ሰዎች



^ ***w19 ሰኔ ገጽ 11 ስለ አምላክ የሚገልጸውን እውቀት የሚጻረርን ማንኛውንም የተሳሳተ ሐሳብ አፍርሱ!***
አእምሮህን የሚያሠራውን ኃይል መለወጥ የምትችለው እንዴት ነው?
1 ጸሎት
“በውስጤም ጽኑ የሆነ አዲስ መንፈስ አኑር።”—መዝ. 51:10
ይሖዋን አነጋግረው፦ ለውጥ ማድረግ እንደሚያስፈልግህና የእሱን እርዳታ እንደምትሻ ገልጸህ ወደ አምላክ ጸልይ።
2 ማሰላሰል
“እግሮቼን ወደ ማሳሰቢያዎችህ እመልስ ዘንድ መንገዴን መረመርኩ።”—መዝ. 119:59
ራስህን መርምር፦ ‘በትንሹም ቢሆን በሌሎች የመቅናት ወይም የኩራት ዝንባሌ አለኝ? ሥነ ምግባር የጎደለው መዝናኛ ይማርከኛል?’
3 የጓደኛ ምርጫ
“ከጥበበኞች ጋር የሚሄድ ጥበበኛ ይሆናል።”—ምሳሌ 13:20
ጓደኞችህ እነማን እንደሆኑ አስብ፦ ‘ይሖዋን ከማያገለግሉ ሰዎች ጋር ሳያስፈልግ ብዙ ጊዜ አሳልፋለሁ? ጓደኞቼ የአምላክ ዓይነት አስተሳሰብ እንዲኖረኝ የሚረዱኝ ናቸው?’



^ ***w19 ሐምሌ ገጽ 2-4 ከአሁኑ ለስደት ተዘጋጁ***
የጥናት ርዕስ 27
ከአሁኑ ለስደት ተዘጋጁ
“የክርስቶስ ኢየሱስ ደቀ መዛሙርት በመሆን ለአምላክ ያደሩ ሆነው መኖር የሚፈልጉ ሁሉ ስደት ይደርስባቸዋል።”—2 ጢሞ. 3:12
መዝሙር 129 ጸንተን እንጠብቃለን
የትምህርቱ ዓላማ
ጌታችን ኢየሱስ፣ የእሱ ደቀ መዛሙርት መሆን የሚፈልጉ ሁሉ እንደሚጠሉ ከመገደሉ በፊት በነበረው ምሽት ላይ ተናግሯል። (ዮሐ. 17:14) እውነተኛውን አምልኮ የሚቃወሙ ሰዎች፣ ታማኝ በሆኑ ክርስቲያኖች ላይ ከዚያ ጊዜ አንስቶ እስካሁን ድረስ ስደት እያደረሱባቸው ነው። (2 ጢሞ. 3:12) የዚህ ሥርዓት መጨረሻ እየተቃረበ ሲሄድ ደግሞ ከጠላቶቻችን የሚደርስብን ተቃውሞ እየባሰ እንደሚሄድ እንጠብቃለን።—ማቴ. 24:9
2 ስደት ሲደርስብን ለመጽናት ከአሁኑ መዘጋጀት የምንችለው እንዴት ነው? በስደት ጊዜ ሊደርሱብን በሚችሉ መጥፎ ነገሮች ላይ ማውጠንጠን አያስፈልገንም። እንዲህ ካደረግን በፍርሃትና በጭንቀት ልንዋጥ እንችላለን። በአእምሯችን የፈጠርናቸው አስጨናቂ ሁኔታዎች ገና ፈተናው ሳይመጣ በፍርሃት ተሸንፈን እጅ እንድንሰጥ ሊያደርጉን ይችላሉ። (ምሳሌ 12:25፤ 17:22) ፍርሃት ‘ጠላታችን ዲያብሎስ’ እኛን ለማሸነፍ የሚጠቀምበት ኃይለኛ መሣሪያ ነው። (1 ጴጥ. 5:8, 9) ታዲያ ራሳችንን ለማጠናከር ከአሁኑ ምን ማድረግ እንችላለን?
3 በዚህ ርዕስ ላይ፣ ከይሖዋ ጋር ያለንን ዝምድና እንዴት ማጠናከር እንደምንችል እንዲሁም በአሁኑ ጊዜ ይህን ማድረጋችን አስፈላጊ የሆነበትን ምክንያት እንመረምራለን። በተጨማሪም ይበልጥ ደፋሮች ለመሆን ምን ማድረግ እንደምንችል እናያለን። በመጨረሻም፣ ተቃዋሚዎች ሲጠሉን ሁኔታውን መቋቋም የምንችለው እንዴት እንደሆነ እንመለከታለን።
ከይሖዋ ጋር ያላችሁን ዝምድና ማጠናከር የምትችሉት እንዴት ነው?
4 ይሖዋ እንደሚወዳችሁና ፈጽሞ እንደማይተዋችሁ እርግጠኞች ሁኑ። (ዕብራውያን 13:5, 6⁠ን አንብብ።) ከበርካታ ዓመታት በፊት በመጠበቂያ ግንብ ላይ “በፈተና ወቅት በአምላክ ይበልጥ የሚታመነው፣ አምላክን በሚገባ የሚያውቀው ሰው ነው” የሚል ሐሳብ ወጥቶ ነበር። ይህ በእርግጥም እውነት ነው! ስደት ሲደርስብን መጽናት ከፈለግን ይሖዋን መውደድና በእሱ ሙሉ በሙሉ መታመን ይኖርብናል፤ እንዲሁም እኛን እንደሚወደን ፈጽሞ ልንጠራጠር አይገባም።—ማቴ. 22:36-38፤ ያዕ. 5:11
5 ወደ ይሖዋ ይበልጥ የመቅረብ ግብ ይዛችሁ መጽሐፍ ቅዱስን በየዕለቱ አንብቡ። (ያዕ. 4:8) መጽሐፍ ቅዱስን ስታነቡ፣ የይሖዋን ፍቅር በሚያንጸባርቁት ባሕርያቱ ላይ ትኩረት አድርጉ። ይሖዋ የተናገራቸው ወይም ያደረጋቸው ነገሮች ፍቅሩን የሚያሳዩት እንዴት እንደሆነ አስተውሉ። (ዘፀ. 34:6) ፍቅር አግኝተው የማያውቁ አንዳንድ ሰዎች፣ አምላክ እንደሚወዳቸው መቀበል ይከብዳቸው ይሆናል። አንተም እንዲህ የሚሰማህ ከሆነ የይሖዋን ምሕረትና ደግነት ያየኸው በየትኞቹ መንገዶች እንደሆነ በየዕለቱ በዝርዝር ጻፍ። (መዝ. 78:38, 39፤ ሮም 8:32) ስለ ራሳችሁ ሕይወት ስታስቡ እንዲሁም ከአምላክ ቃል ባነበባችሁት ነገር ላይ ስታሰላስሉ ይሖዋ ያደረገላችሁን ብዙ ነገሮች መዘርዘር ትችላላችሁ። ይሖዋ ላደረገላችሁ ነገሮች ያላችሁ አድናቆት እየጨመረ ሲሄድ ከእሱ ጋር ያላችሁ ዝምድናም ይበልጥ ይጠናከራል።—መዝ. 116:1, 2
6 ዘወትር ጸልዩ። በአባቱ እቅፍ ውስጥ ያለን አንድ ትንሽ ልጅ በአእምሯችሁ ለመሳል ሞክሩ። ልጁ በአባቱ ስለሚተማመን በቀኑ ውስጥ ስላጋጠሙት ጥሩም ሆኑ መጥፎ ነገሮች ለአባቱ በነፃነት ይነግረዋል። እናንተም በየዕለቱ ለይሖዋ ልባዊ ጸሎት የምታቀርቡ ከሆነ ከእሱ ጋር እንዲህ ዓይነት ዝምድና ሊኖራችሁ ይችላል። (መዝሙር 94:17-19⁠ን አንብብ።) ወደ ይሖዋ ስትጸልዩ ‘በእሱ ፊት ልባችሁን እንደ ውኃ አፍስሱ’፤ እንዲሁም ለአፍቃሪው አባታችሁ የሚያስፈራችሁንና የሚያስጨንቃችሁን ሁሉ ንገሩት። (ሰቆ. 2:19) እንዲህ ማድረግ ምን ያስገኛል? መጽሐፍ ቅዱስ እንደሚለው “ከመረዳት ችሎታ ሁሉ በላይ የሆነው የአምላክ ሰላም” ይኖራችኋል። (ፊልጵ. 4:6, 7) በዚህ መንገድ መጸለይን ልማድ ካደረጋችሁ ወደ ይሖዋ ይበልጥ እየቀረባችሁ ትሄዳላችሁ።—ሮም 8:38, 39
7 የአምላክ መንግሥት እንደሚያመጣቸው ቃል የተገባልን በረከቶች እንደሚፈጸሙ ተማመኑ። (ዘኁ. 23:19) አምላክ በሰጣቸው በእነዚህ ተስፋዎች ላይ ጠንካራ እምነት ከሌላችሁ ሰይጣንና ወኪሎቹ በቀላሉ ሊያሸብሯችሁ ይችላሉ። (ምሳሌ 24:10፤ ዕብ. 2:15) በአምላክ መንግሥት ላይ ያላችሁን እምነት ከአሁኑ ማጠናከር የምትችሉት እንዴት ነው? አምላክ በመንግሥቱ አማካኝነት እንደሚያመጣቸው ቃል ስለገባቸው ነገሮች እንዲሁም እነዚህ ተስፋዎች እንደሚፈጸሙ መተማመን የምትችሉት ለምን እንደሆነ ጊዜ ወስዳችሁ ምርምር አድርጉ። ይህን ማድረጋችሁ የሚጠቅማችሁ እንዴት ነው? በእምነቱ ምክንያት ለሰባት ዓመት ታስሮ የነበረውን ስታንሊ ጆንስን እንደ ምሳሌ እንመልከት። ይህ ወንድም በታማኝነት እንዲጸና የረዳው ምንድን ነው? እንዲህ ብሏል፦ “ስለ አምላክ መንግሥት ያለኝ እውቀት እምነቴን ያጠናከረው ከመሆኑም ሌላ መንግሥቱ እውን መሆኑን እርግጠኛ መሆኔና ይህን ለቅጽበትም እንኳ አለመጠራጠሬ በአቋሜ እንድጸና ረድቶኛል።” እናንተም አምላክ በሰጣቸው ተስፋዎች ላይ ጠንካራ እምነት ካላችሁ ወደ ይሖዋ ይበልጥ የምትቀርቡ ከመሆኑም ሌላ በፍርሃት አትሸነፉም።—ምሳሌ 3:25, 26
8 ዘወትር በክርስቲያናዊ ስብሰባዎች ላይ ተገኙ። ስብሰባዎች ወደ ይሖዋ ይበልጥ እንድንቀርብ ይረዱናል። በአሁኑ ጊዜ በስብሰባዎች ላይ ስለ መገኘት ያለን አመለካከት፣ ወደፊት ስደት ቢመጣ ምን ያህል እንደምንጸና ቁልጭ አድርጎ ያሳያል። (ዕብ. 10:24, 25) እንዲህ የምንለው ለምንድን ነው? አሁን በትንሽ በትልቁ ስብሰባ የምንቀር ከሆነ ወደፊት ከእምነት ባልንጀሮቻችን ጋር ለመሰብሰብ ስንል ራሳችንን ለአደጋ ማጋለጥ የሚጠይቅ ሁኔታ ቢገጥመን ምን እናደርጋለን? በሌላ በኩል ግን በስብሰባዎች ላይ ለመገኘት ቁርጥ ውሳኔ ካደረግን ተቃዋሚዎች እንዳንሰበሰብ ለማድረግ በሚሞክሩበት ጊዜ አቋማችንን አናላላም። ለስብሰባዎቻችን ፍቅር ማዳበር ያለብን አሁን ነው። ስብሰባዎቻችንን የምንወዳቸው ከሆነ ተቃውሞም ሆነ መንግሥታት የሚጥሉት እገዳ ከሰው ይልቅ አምላክን እንደ ገዢያችን አድርገን እንዳንታዘዝ እንቅፋት አይሆኑብንም።—ሥራ 5:29
9 የምትወዷቸውን ጥቅሶች በቃላችሁ ለመያዝ ጥረት አድርጉ። (ማቴ. 13:52) በእርግጥ በቃላችሁ ያጠናችሁትን ሁሉ ታስታውሳላችሁ ማለት አይደለም፤ ያም ቢሆን ይሖዋ ኃያል በሆነው ቅዱስ መንፈሱ ተጠቅሞ እነዚህን ጥቅሶች እንድታስታውሱ ይረዳችኋል። (ዮሐ. 14:26) በምሥራቅ ጀርመን ከሰው ተለይቶ ለብቻው ታስሮ የነበረ አንድ ወንድም ምን እንዳለ ልብ እንበል፦ “በዚያን ወቅት በመቶዎች የሚቆጠሩ የመጽሐፍ ቅዱስ ጥቅሶችን በቃሌ አውቅ ስለነበር በጣም ደስ አለኝ! ያለምንም ሥራ ብቻዬን በታሰርኩበት በዚያን ወቅት በተለያዩ የመጽሐፍ ቅዱስ ርዕሰ ጉዳዮች ላይ በማሰላሰል ጊዜዬን አሳልፍ ነበር።” እነዚህ ጥቅሶች ወንድማችን ከይሖዋ ጋር ያለውን ዝምድና ጠብቆ መቀጠል እንዲችልና በታማኝነት እንዲጸና ረድተውታል።
10 ይሖዋን የሚያወድሱ መዝሙሮችን በቃላችሁ አጥኑ እንዲሁም ዘምሩ። ጳውሎስና ሲላስ በፊልጵስዩስ ታስረው በነበሩበት ወቅት፣ ከዚያ ቀደም በቃላቸው ያጠኗቸውን መንፈሳዊ መዝሙሮች ዘምረው ነበር። (ሥራ 16:25) በቀድሞዋ ሶቪየት ኅብረት የነበሩ ወንድሞቻችንስ ወደ ሳይቤሪያ በተጋዙበት ወቅት ራሳቸውን ማጠናከር የቻሉት እንዴት ነበር? እህት ማሪያ ፌዱን “በመዝሙር መጽሐፋችን ውስጥ ያሉትን የምናውቃቸውን መዝሙሮች በሙሉ እንዘምር ነበር” በማለት ታስታውሳለች። ይህች እህት፣ እነዚያን መዝሙሮች ሲዘምሩ ሁሉም እንደተበረታቱና ወደ



^ ***w19 ነሐሴ ገጽ 15-17 “የሚሰሙህ” ሰዎች ይድናሉ***
የቤተሰባችን አባላትም አብረውን ይሖዋን እንዲያገለግሉ ስንል ለእነሱ ለመመሥከር ጥረት ማድረጋችን የተገባ ነው። አፍቃሪው አባታችን ይሖዋ “ሁሉ ለንስሐ እንዲበቃ እንጂ ማንም እንዲጠፋ [አይፈልግም]።”—2 ጴጥሮስ 3:9⁠ን አንብብ።
4 የመዳንን መልእክት የምንናገርበት መንገድ አንዳንድ ጊዜ የተሳሳተ ሊሆን እንደሚችል ማስታወስ ይኖርብናል። ለማናውቀው ሰው ስንመሠክር ዘዴኛ ለመሆን ጥረት እናደርጋለን፤ ለቤተሰባችን አባላት ስንመሠክር ግን ለስሜታቸው ያን ያህል አንጠነቀቅ ይሆናል።
5 ብዙዎቻችን ለመጀመሪያ ጊዜ ለቤተሰባችን አባላት ለመመሥከር ያደረግነውን ጥረት ስናስታውስ ‘ምነው እንዲህ ባደረግሁ’ ብለን እንቆጭ ይሆናል። ሐዋርያው ጳውሎስ ክርስቲያኖችን “ለእያንዳንዱ ሰው እንዴት መልስ መስጠት እንደሚገባችሁ ታውቁ ዘንድ ንግግራችሁ ምንጊዜም በጨው የተቀመመ ያህል ለዛ ያለው ይሁን” ሲል መክሯቸዋል። (ቆላ. 4:5, 6) ለቤተሰባችን አባላት በምንመሠክርበት ወቅት ይህን ምክር ማስታወሳችን በጣም ጠቃሚ ነው። ካልሆነ እነሱን ከማሳመን ይልቅ ከእውነት እንዲርቁ ልናደርጋቸው እንችላለን።
የቤተሰባችንን አባላት ለመርዳት ምን ማድረግ እንችላለን?
6 ስሜታቸውን ለመረዳት ጥረት አድርጉ። በመግቢያው ላይ የተጠቀሰችው ፖሊን እንዲህ ብላለች፦ “መጀመሪያ ላይ፣ ከባለቤቴ ጋር ማውራት የምፈልገው ስለ መንፈሳዊ ነገሮች ብቻ ነበር። ከዚያ ውጭ ሌላ ምንም የማዋራው ነገር አልነበረም።” የፖሊን ባል ዌን ግን ስለ መጽሐፍ ቅዱስ የሚያውቀው ነገር አልነበረም፤ በመሆኑም ፖሊን የምታወራውን ነገር መረዳት አልቻለም። ከሃይማኖቷ በቀር የምታስበው ነገር እንደሌለ ተሰምቶት ነበር። እንዲያውም አደገኛ የሆነ ኑፋቄ ውስጥ እንደገባችና እየተታለለች እንደሆነ ስላሰበ ሰግቶ ነበር።
7 መጀመሪያ አካባቢ ፖሊንም ብትሆን ምሽት ላይ እንዲሁም ቅዳሜና እሁድ ብዙ ጊዜዋን የምታሳልፈው በስብሰባ፣ በአገልግሎትና ወንድሞችና እህቶች ቤት ተጋብዛ እንደነበረ ታስታውሳለች። ፖሊን “አንዳንድ ጊዜ ዌን ወደ ቤት ሲመለስ፣ ባዶ ቤት ስለሚጠብቀው ብቸኝነት ይሰማው ጀመር” ብላለች። ዌን ባለቤቱና ልጁ እየራቁት እንደሆነ ቢሰማው የሚገርም አልነበረም። ባለቤቱና ልጁ ጊዜያቸውን የሚያሳልፉት ከእነማን ጋር እንደሆነ አያውቅም፤ በዚያ ላይ ደግሞ ፖሊን አዲስ ላገኘቻቸው ወዳጆቿ ከእሱ የበለጠ ቦታ የምትሰጥ ይመስል ነበር። በመሆኑም ዌን ፖሊንን እንደሚፈታት መዛት ጀመረ። ፖሊን የባለቤቷን ስሜት ይበልጥ ለመረዳት ምን ማድረግ ትችል እንደነበረ አስተዋላችሁ?
8 በምግባራችሁ ምሥክርነት ስጡ። ብዙውን ጊዜ፣ ከምንናገረው ነገር ይልቅ የቤተሰባችንን አባላት ይበልጥ የሚማርከው ድርጊታችን ነው። (1 ጴጥሮስ 3:1, 2⁠ን አንብብ።) ፖሊን ውሎ አድሮ ይህን እውነታ ተገንዝባለች። እንዲህ ብላለች፦ “ዌን መፋታት እንደሚፈልግ የተናገረው ከልቡ እንዳልሆነና እንደሚወደን አውቅ ነበር። ሆኖም የፍቺ ጥያቄ ማንሳቱ ነገሮችን በይሖዋ መንገድ ማከናወን እንዳለብኝ እንድገነዘብ አደረገኝ። ብዙ ከማውራት ይልቅ ጥሩ ምሳሌ በመሆን ምግባሬ እንዲናገር ማድረግ እንደሚያስፈልገኝ አስተዋልኩ።” ፖሊን ከባለቤቷ ጋር ስለ መጽሐፍ ቅዱስ እንዲያወሩ ጫና ማድረጓን አቆመች፤ ከዚህ ይልቅ ስለ ዕለት ተዕለት ጉዳዮች ታዋራው ጀመር። ዌን ባለቤቱ ይበልጥ ሰላማዊ እንደሆነችና ልጃቸውም ቢሆን ጠባዩ እንደተሻሻለ አስተዋለ። (ምሳሌ 31:18, 27, 28) ዌን የመጽሐፍ ቅዱስ መልእክት በቤተሰቡ ላይ ያሳደረውን በጎ ተጽዕኖ ሲያስተውል በአምላክ ቃል ውስጥ የሚገኘውን እውነት መቀበል ቀላል ሆነለት።—1 ቆሮ. 7:12-14, 16
9 የቤተሰባችሁን አባላት ለመርዳት የምታደርጉትን ጥረት አታቋርጡ። ይሖዋ በዚህ ረገድ ምሳሌ ይሆነናል። ሰዎች ምሥራቹን በመቀበል ሕይወት ማግኘት እንዲችሉ ‘ደግሞ ደጋግሞ’ አጋጣሚ ይሰጣቸዋል። (ኤር. 44:4) ሐዋርያው ጳውሎስም ጢሞቴዎስን፣ ሌሎችን ለመርዳት በሚያደርገው ጥረት እንዲጸና አበረታቶታል። ለምን? ምክንያቱም ይህን ሲያደርግ ራሱንም ሆነ የሚሰሙትን ያድናል። (1 ጢሞ. 4:16) እኛም የቤተሰባችንን አባላት ስለምንወዳቸው በአምላክ ቃል ውስጥ የሚገኙትን እውነቶች እንዲያውቁ እንፈልጋለን። ቀደም ሲል የተጠቀሰችው ፖሊን የምትናገረው ነገርና ምግባሯ ውሎ አድሮ በቤተሰቧ ላይ በጎ ተጽዕኖ አሳደረ። በአሁኑ ጊዜ ባለቤቷም አብሯት ይሖዋን እያገለገለ ነው። ሁለቱም አቅኚዎች ሲሆኑ ዌን ደግሞ የጉባኤ ሽማግሌ ነው።
10 ትዕግሥተኛ ሁኑ። ሕይወታችንን በአምላክ መሥፈርቶች መሠረት ለመምራት ጥረት ማድረግ ስንጀምር፣ የቤተሰባችን አባላት በምናምንባቸው ነገሮች ላይ እንዲሁም በሕይወታችን ውስጥ ያደረግነውን ለውጥ መቀበል ሊከብዳቸው ይችላል። ብዙውን ጊዜ መጀመሪያ ላይ የሚያስተውሉት ነገር አብረናቸው ሃይማኖታዊ በዓላትን ማክበር እንደተውንና በፖለቲካ ጉዳዮች እንደማንሳተፍ ነው። አንዳንድ የቤተሰባችን አባላት መጀመሪያ ላይ ይበሳጩብን ይሆናል። (ማቴ. 10:35, 36) ሆኖም አመለካከታቸውን ፈጽሞ እንደማይለውጡ ልናስብ አይገባም። የምናምንባቸውን ነገሮች እንዲረዱ ለማድረግ መጣራችንን ካቆምን፣ የዘላለም ሕይወት የማይገባቸው ሰዎች እንደሆኑ አድርገን የፈረድንባቸው ያህል ነው። ይሖዋ የመፍረድ ሥልጣን የሰጠው ለእኛ ሳይሆን ለኢየሱስ ነው። (ዮሐ. 5:22) ትዕግሥተኛ ከሆንን የቤተሰባችን አባላት ከጊዜ በኋላ መልእክታችንን ለማዳመጥ ፈቃደኛ ሊሆኑ ይችላሉ።—“በድረ ገጻችን ተጠቅማችሁ አስተምሩ” የሚለውን ሣጥን ተመልከት።
11 ቆራጥ ሆኖም ዘዴኛ ሁኑ። (ምሳሌ 15:2) የአሊስን ተሞክሮ እንመልከት። አሊስ ስለ ይሖዋ የተማረችው ከወላጆቿ ርቃ እየኖረች ባለበት ወቅት ነው፤ ወላጆቿ ፖለቲከኞችና በአምላክ መኖር የማያምኑ ሰዎች ነበሩ። አሊስ እየተማረች ያለችውን አስደሳች ነገር በተቻለ መጠን ወዲያውኑ ለወላጆቿ መናገር እንዳለባት ተገንዝባ ነበር። “ስለ አዲሱ እምነታችሁ ለመናገር የምትዘገዩ ከሆነ ቤተሰቦቻችሁ ጉዳዩን በሚያውቁበት ጊዜ ይበልጥ ይደናገጣሉ” ብላለች። አሊስ ለወላጆቿ ደብዳቤ የጻፈች ሲሆን የእነሱን ትኩረት ሊስቡ የሚችሉ እንደ ፍቅር ያሉ ርዕሰ ጉዳዮችን በተመለከተ መጽሐፍ ቅዱስ ምን እንደሚያስተምር ነገረቻቸው፤ ከዚያም አመለካከታቸውን ጠየቀቻቸው። (1 ቆሮ. 13:1-13) በተጨማሪም ወላጆቿ ተንከባክበው ስላሳደጓት ምስጋናዋን በመግለጽ ስጦታ ላከችላቸው። ወላጆቿን ለመጠየቅ በሄደችባቸው ጊዜያት ደግሞ ቤት ውስጥ እናቷን ሥራ ለማገዝ ለየት ያለ ጥረት ታደርግ ነበር። በእርግጥ አሊስ ስለ አዲሱ እምነቷ ለወላጆቿ ስትነግራቸው መጀመሪያ ላይ አልተደሰቱም።
12 አሊስ፣ ወላጆቿ ቤት በምትቆይበት ጊዜም የመጽሐፍ ቅዱስ ንባብ ፕሮግራሟን በጥብቅ ትከተል ነበር። አሊስ “ይህን ማድረጌ እናቴ፣ መጽሐፍ ቅዱስን ምን ያህል ከፍ አድርጌ እንደምመለከት እንድትገነዘብ አስችሏታል” ብላለች። የአሊስ አባት ደግሞ የልጁን አመለካከት የቀየረው ምን እንደሆነ ለመረዳት ሲል ስለ መጽሐፍ ቅዱስ የተወሰነ ነገር ለማወቅ ወሰነ፤ በመጽሐፍ ቅዱስ ላይ ስህተት ማግኘትም ፈልጎ ነበር። “ለአባቴ መጽሐፍ ቅዱስ የሰጠሁት ሲሆን ላዩ ላይ አጭር ማስታወሻ ጽፌለት ነበር” ብላለች። ታዲያ ውጤቱ ምን ሆነ? የአሊስ አባት በመጽሐፍ ቅዱስ ላይ ስህተት አላገኘም፤ እንዲያውም በአምላክ ቃል ላይ ያነበበው ነገር ልቡን በጥልቅ ነካው።
13 ተቃውሞን መቋቋም ቢያስፈልገንም እንኳ ዘዴኛ ሆኖም ቆራጥ ልንሆን ይገባል። (1 ቆሮ. 4:12ለ) ለምሳሌ ያህል፣ አሊስ የእናቷን ተቃውሞ መቋቋም ነበረባት። አሊስ ስለ ሁኔታው ስትናገር እንዲህ ብላለች፦ “ስጠመቅ እናቴ ‘መጥፎ ልጅ ነሽ’ አለችኝ።” ታዲያ ምን አደረገች? “ጉዳዩን ለማረሳሳት ከመሞከር ይልቅ የይሖዋ ምሥክር ለመሆን እንደቆረጥኩና በዚህ ውሳኔዬ እንደምጸና በአክብሮት አስረዳኋት። እናቴን ከልቤ እንደምወዳት አረጋገጥኩላት። ይህን ስናወራ ሁለታችንም አለቀስን፤ በኋላ ላይ የሚጣፍጥ ምግብ ሠራሁላት። ከዚያ ጊዜ ወዲህ እናቴ፣



^ ***w19 መስከረም ገጽ 23 “ወደ እኔ ኑ፤ እኔም እረፍት እሰጣችኋለሁ”***
(ዮሐ. 9:13, 22) ኢየሱስ ግን ፍቅርና ደግነት የሚንጸባረቅባቸው ቃላት በመናገር ለሌሎች የእረፍት ምንጭ ሆኗል።
9 እናንተስ በዚህ ረገድ የኢየሱስን ምሳሌ ለመከተል ጥረት ታደርጋላችሁ? ራሳችሁን እንዲህ ብላችሁ ጠይቁ፦ ‘ሌሎች የሚመለከቱኝ ገርና ትሑት እንደሆንኩ አድርገው ነው? ሌሎችን ለማገልገል ስል ዝቅ ተደርገው የሚታዩ ሥራዎችን ለመሥራት ፈቃደኛ ነኝ? ለሰዎች ደግነት አሳያለሁ?’
10 ኢየሱስ ተከታዮቹ ከእሱ ጋር ሲሠሩ ሰላምና ደስታ እንዲያገኙ ያደረገ ከመሆኑም ሌላ እነሱን ማሠልጠን ያስደስተው ነበር። (ሉቃስ 10:1, 19-21) ደቀ መዛሙርቱን ጥያቄ እንዲጠይቁ ያበረታታቸው የነበረ ሲሆን እነሱ የሚሰጡትን ሐሳብ የመስማት ፍላጎትም ነበረው። (ማቴ. 16:13-16) በመሆኑም ደቀ መዛሙርቱ አመቺ በሆነ ቦታ ላይ እንደተተከለ ተክል ሊያብቡ ችለዋል። ኢየሱስ ያስተማራቸውን ትምህርቶች በሚገባ ስለቀሰሙ መልካም ሥራዎችን በመሥራት ፍሬ ለማፍራት በቅተዋል።
11 ኃላፊነት ያለህ ሰው ነህ? ከሆነ ራስህን እንደሚከተለው እያልክ ጠይቅ፦ ‘አብረውኝ የሚሠሩትን ሰዎች ወይም የቤተሰቤን አባላት የምይዘው እንዴት ነው? ሰላማዊ ሁኔታ እንዲሰፍን አደርጋለሁ? ሌሎች ጥያቄ እንዲጠይቁ አበረታታለሁ? እነሱ የሚሰጡትን ሐሳብ ለመስማትስ ፈቃደኛ ነኝ?’ ጥያቄ የሚጠይቋቸውን ሰዎች የሚጠሉትንና ከእነሱ የተለየ ሐሳብ የሚሰነዝሩ ሰዎችን እንደ ጠላት አድርገው የሚመለከቱትን ፈሪሳውያንን መምሰል ፈጽሞ እንደማንፈልግ የታወቀ ነው።—ማር. 3:1-6፤ ዮሐ. 9:29-34
“እረፍት ታገኛላችሁ”
12 ኢየሱስ የሰጠንን ሥራ መሥራት እረፍት ያስገኝልናል የምንለው ለምንድን ነው? ብዙ ምክንያቶች ቢኖሩም እስቲ ጥቂቶቹን እንመልከት።
13 ከሁሉ የተሻሉ አሠሪዎች አሉን። ዋነኛው አሠሪያችን ይሖዋ ምስጋና ቢስ ወይም ጨካኝ አለቃ አይደለም። የምናከናውነውን ሥራ ያደንቃል። (ዕብ. 6:10) በተጨማሪም የኃላፊነት ሸክማችንን ለመሸከም የሚያስፈልገንን ኃይል ይሰጠናል። (2 ቆሮ. 4:7፤ ገላ. 6:5) ንጉሣችን ኢየሱስ ደግሞ የሚመራን እሱ ራሱ ምሳሌ በመሆን ነው። (ዮሐ. 13:15) እንዲንከባከቡን የተሾሙት ሽማግሌዎችም “ታላቅ የበጎች እረኛ” የሆነውን ኢየሱስን ለመምሰል ይጣጣራሉ። (ዕብ. 13:20፤ 1 ጴጥ. 5:2) መንጋውን የመመገብና የመጠበቅ ኃላፊነታቸውን ሲወጡ ደግ፣ ደፋርና ሌሎችን የሚያበረታቱ ለመሆን ጥረት ያደርጋሉ።
14 ከሁሉ የተሻሉ የሥራ ባልደረቦች አሉን። በዓለም ላይ የእኛን ያህል ትልቅ ዓላማ ያለው ሥራ የሚያከናውንና በፍቅር የተሳሰረ ሕዝብ የለም። እስቲ አስቡት፦ ከሁሉ የላቁ የሥነ ምግባር መሥፈርቶችን ከሚከተሉ ሆኖም ራሳቸውን ከማያመጻድቁ ሰዎች ጋር አብረን የመሥራት መብት አግኝተናል። እነዚህ ሰዎች በሥራቸው የተካኑ ቢሆኑም ትሑት ናቸው፤ እንዲሁም ሌሎች ከእነሱ የተሻሉ እንደሆኑ ይሰማቸዋል። እኛን የሚመለከቱን እንደ ሥራ ባልደረባቸው ብቻ ሳይሆን እንደ ወዳጃቸው አድርገው ነው። ከእኛ ጋር ያላቸው ወዳጅነት በጣም ጠንካራ ከመሆኑ የተነሳ ሕይወታቸውንም ጭምር ለእኛ ለመስጠት ፈቃደኞች ናቸው!
15 ከሁሉ የተሻለ ሥራ አለን። ሰዎች ስለ ይሖዋ እውነቱን እንዲያውቁ እንረዳለን፤ እንዲሁም የዲያብሎስን ውሸቶች እናጋልጣለን። (ዮሐ. 8:44) ሰይጣን በሰዎች ላይ ሊሸከሙት የማይችሉት ሸክም ይጭንባቸዋል። ለምሳሌ ይሖዋ ኃጢአታችንን ይቅር እንደማይለንና ፈጽሞ ሊወደን እንደማይችል እንድናምን ይፈልጋል። ይህ ውሸት ከባድ ሸክም ከመሆኑም ሌላ ስሜት የሚደቁስ ነው! ክርስቶስ “ወደ እኔ ኑ” በማለት ያቀረበልንን ግብዣ ስንቀበል የኃጢአት ይቅርታ እናገኛለን። እንደ እውነቱ ከሆነ ደግሞ ይሖዋ ሁላችንንም በጣም ይወደናል። (ሮም 8:32, 38, 39) ሰዎች በይሖዋ እንዲታመኑና ሕይወታቸውን እንዲለውጡ መርዳት እንዴት ያለ እርካታ የሚሰጥ ሥራ ነው!



^ ***w19 ጥቅምት ገጽ 21 ይሖዋ ምን እንድትሆን ያደርግሃል?***
ይሖዋ ብቁ የሚያደርገን እንዴት ነው?
3 ፊልጵስዩስ 2:13⁠ን አንብብ። ይሖዋ የእሱን ፈቃድ የመፈጸም ፍላጎት እንዲያድርብን ሊያደርገን ይችላል። ይህን የሚያደርገው እንዴት ነው? በጉባኤያችን ውስጥ እርዳታ ማበርከት የምንችልበት አንድ ሁኔታ እንዳለ እናስተውል ይሆናል። አሊያም ከጉባኤያችን ክልል ውጭ እርዳታ የሚያስፈልግበት ቦታ እንዳለ የሚጠቁም ከቅርንጫፍ ቢሮው የተላከ ደብዳቤ ሽማግሌዎች ጉባኤ ላይ ያነቡ ይሆናል። በመሆኑም ‘እርዳታ ማበርከት የምችለው እንዴት ነው?’ ብለን ራሳችንን እንጠይቅ ይሆናል። ወይም ደግሞ አንድ ከባድ ኃላፊነት እንድንቀበል ተጠይቀን ሊሆን ይችላል፤ ሆኖም ሥራውን በተገቢው መንገድ ማከናወን መቻላችንን እንጠራጠር ይሆናል። በሌላ በኩል ደግሞ ከመጽሐፍ ቅዱስ ላይ አንድ ሐሳብ ካነበብን በኋላ ‘ይህን ጥቅስ ሌሎችን ለመርዳት ልጠቀምበት የምችለው እንዴት ነው?’ ብለን እናስብ ይሆናል። ይሖዋ ምንም ነገር እንድናደርግ አያስገድደንም። ይሁን እንጂ ያለንበትን ሁኔታ ለመመርመር ፈቃደኞች እንደሆንን ሲመለከት ያሰብነውን ነገር በተግባር የማዋል ፍላጎት እንዲያድርብን ይረዳናል።
4 ይሖዋ የእሱን ፈቃድ ለማድረግ የሚያስችል ኃይልም ሊሰጠን ይችላል። (ኢሳ. 40:29) ይህን የሚያደርገው እንዴት ነው? ቅዱስ መንፈሱን በመስጠት ችሎታዎቻችንን እንድናሻሽል ሊረዳን ይችላል። (ዘፀ. 35:30-35) ይሖዋ አንዳንድ ኃላፊነቶችን እንዴት መወጣት እንደምንችል በድርጅቱ አማካኝነት ሊያሠለጥነን ይችላል። አንድን ሥራ እንዴት ማከናወን እንደምትችል ግራ ከገባህ እርዳታ ጠይቅ። በተጨማሪም በሰማይ ያለው ለጋሱ አባታችን ‘ከሰብዓዊ ኃይል በላይ የሆነውን ኃይል’ እንዲሰጥህ ከመጠየቅ ወደኋላ አትበል። (2 ቆሮ. 4:7፤ ሉቃስ 11:13) ይሖዋ የተለያዩ ወንዶችና ሴቶች ፈቃዱን ለማድረግ ፍላጎት እንዲያድርባቸው ያደረገውና ኃይል የሰጣቸው እንዴት እንደሆነ የሚያሳዩ ብዙ ታሪኮችን መጽሐፍ ቅዱስ ውስጥ እናገኛለን። ከእነዚህ ዘገባዎች የተወሰኑትን ስንመረምር ይሖዋ አንተንም በተመሳሳይ መንገድ ሊጠቀምብህ የሚችለው በየትኞቹ አቅጣጫዎች እንደሆነ ለማሰብ ሞክር።
አንዳንድ ወንዶች ምን መሆን ችለዋል?
5 ይሖዋ፣ ሙሴን የእስራኤላውያን ነፃ አውጪ እንዲሆን አድርጎታል። ሆኖም ይሖዋ ሙሴን የተጠቀመበት መቼ ነው? ሙሴ “የግብፃውያንን ጥበብ ሁሉ” በመማሩ ሕዝቡን ለመምራት ብቃት እንዳለው በተሰማው ጊዜ ነበር? (ሥራ 7:22-25) አይደለም፤ ይሖዋ ሙሴን የተጠቀመበት ትሑትና ገር ሰው እንዲሆን ሥልጠና ከሰጠው በኋላ ነው። (ሥራ 7:30, 34-36) ይሖዋ፣ በግብፁ ኃያል ገዢ ፊት ለመቆም የሚያስችል ድፍረት ለሙሴ ሰጥቶታል። (ዘፀ. 9:13-19) ይሖዋ በሙሴ ለመጠቀም ከመረጠበት ጊዜ እንዲሁም እሱን ከተጠቀመበት መንገድ ምን እንማራለን? ይሖዋ የሚጠቀመው አምላካዊ ባሕርያትን ለማንጸባረቅ በሚጥሩ እንዲሁም ብርታት ለማግኘት በእሱ በሚታመኑ ሰዎች ነው።—ፊልጵ. 4:13
6 ከተወሰኑ መቶ ዓመታት በኋላ ደግሞ ይሖዋ፣ ንጉሥ ዳዊት የሚያስፈልገውን ነገር ለማሟላት በቤርዜሊ ተጠቅሟል። ዳዊትና አብረውት የነበሩት ሰዎች ከዳዊት ልጅ ከአቢሴሎም እየሸሹ በነበሩበት ወቅት ‘ተርበው፣ ደክሟቸውና ተጠምተው’ ነበር። በዚህ ወቅት አረጋዊ ሰው የነበረው ቤርዜሊና አብረውት የነበሩት ሰዎች፣ ለዳዊትና ለተከተለው ሕዝብ የሚያስፈልጉ ነገሮችን ለማቅረብ ሲሉ ሕይወታቸውን አደጋ ላይ ጥለዋል። ቤርዜሊ ዕድሜው ስለገፋ ይሖዋ ሊጠቀምበት እንደማይችል አልተሰማውም። ከዚህ ይልቅ እርዳታ የሚያስፈልጋቸውን የአምላክ አገልጋዮች ለመርዳት ሲል ያለውን ነገር በልግስና



^ ***w19 ኅዳር ገጽ 27-29 “የጀመራችሁትን ሥራ ዳር አድርሱት”***
ማሳየት ስለፈለጉ እነሱም መዋጮ ለማድረግ ወሰኑ፤ በመሆኑም እርዳታ ማድረግ ስለሚችሉበት መንገድ ሐዋርያው ጳውሎስን ጠየቁት። እሱም ለጉባኤው መመሪያ የላከ ከመሆኑም ሌላ መዋጮ በማሰባሰቡ ሥራ እንዲረዳቸው ለቲቶ ኃላፊነት ሰጠው። (1 ቆሮ. 16:1፤ 2 ቆሮ. 8:6) ይህ ከሆነ የተወሰኑ ወራት ቢያልፉም የቆሮንቶስ ክርስቲያኖች ውሳኔያቸውን ተግባራዊ አላደረጉም። በዚህም ምክንያት የቆሮንቶስ ክርስቲያኖች የሚልኩት የልግስና ስጦታ ከሌሎች ጉባኤዎች መዋጮ ጋር ወደ ኢየሩሳሌም ለመድረስ ዝግጁ የሚሆን አይመስልም ነበር።—2 ቆሮ. 9:4, 5
4 የቆሮንቶስ ክርስቲያኖች ጥሩ ውሳኔ አድርገው ነበር፤ ጳውሎስም ቢሆን አስደናቂ ለሆነው እምነታቸው እንዲሁም ልግስና ለማድረግ ለነበራቸው ጉጉት አመስግኗቸዋል። ሆኖም የጀመሩትን ዳር እንዲያደርሱ ማበረታታትም አስፈልጎታል። (2 ቆሮንቶስ 8:7, 10, 11⁠ን አንብብ።) ይህ ዘገባ ታማኝ ክርስቲያኖችም እንኳ ያደረጉትን ጥሩ ውሳኔ በተግባር ማዋል ተፈታታኝ ሊሆንባቸው እንደሚችል ያስገነዝበናል።
5 እንደ ቆሮንቶስ ክርስቲያኖች ሁሉ እኛም ውሳኔያችንን ዳር ማድረስ ያስቸግረን ይሆናል። ለምን? ፍጹማን ባለመሆናችን ዛሬ ነገ የማለት ልማድ ይኖረን ይሆናል። አሊያም ደግሞ ያልተጠበቁ ክስተቶች ውሳኔያችንን በተግባር ማዋል አዳጋች እንዲሆንብን ሊያደርጉ ይችላሉ። (መክ. 9:11፤ ሮም 7:18) ታዲያ ውሳኔያችንን መገምገምና ማስተካከያ ማድረግ ያስፈልገን እንደሆነ ማወቅ የምንችለው እንዴት ነው? የጀመርነውን በመጨረስ ረገድ ይበልጥ ውጤታማ መሆን የምንችለውስ እንዴት ነው?
ውሳኔ ከማድረግህ በፊት
6 ትልቅ ቦታ የሚሰጣቸው አንዳንድ ውሳኔዎችን ፈጽሞ መቀየር አንችልም። ለምሳሌ ያህል፣ ይሖዋን ለማገልገል ባደረግነው ውሳኔ እስከ መጨረሻው መጽናት ይኖርብናል፤ ለትዳር ጓደኛችን ታማኝ ለመሆን የገባነውን ቃልም መጠበቅ አለብን። (ማቴ. 16:24፤ 19:6) ሌሎች ውሳኔዎቻችንን ግን ማስተካከል ያስፈልገን ይሆናል። ለምን? ሁኔታዎች ስለሚለዋወጡ ነው። ታዲያ ከሁሉ የተሻለ ውሳኔ ለማድረግ የሚረዱን አንዳንድ እርምጃዎች የትኞቹ ናቸው?
7 ጥበብ ለማግኘት ጸልይ። ያዕቆብ በይሖዋ መንፈስ መሪነት እንዲህ ሲል ጽፏል፦ “ከእናንተ መካከል ጥበብ የጎደለው ሰው ካለ አምላክን ያለማሰለስ ይለምን፤ አምላክ . . . ለሁሉም በልግስና ይሰጣልና።” (ያዕ. 1:5) ሁኔታው ይለያይ እንጂ ሁላችንም ‘ጥበብ የሚጎድለን’ ጊዜ አለ። በመሆኑም ውሳኔ ስታደርግም ሆነ ያደረግከውን ውሳኔ ስትገመግም የይሖዋን እርዳታ ለማግኘት ሞክር። ይሖዋም ጥበብ የተንጸባረቀባቸው ውሳኔዎች እንድታደርግ ይረዳሃል።
8 የተሟላ መረጃ ለማግኘት ጥረት አድርግ። የአምላክ ቃል ስለ ጉዳዩ የሚሰጠውን ምክር ተመልከት፤ የይሖዋ ድርጅት ያዘጋጃቸውን ጽሑፎች አንብብ፤ እንዲሁም እምነት የምትጥልባቸውን ሰዎች አማክር። (ምሳሌ 20:18) በዚህ መንገድ መረጃ ለማግኘት ጥረት ማድረግህ ሥራ ከመቀየር፣ ወደ ሌላ አካባቢ ከመዛወር ወይም ራስህን እያስተዳደርክ ይሖዋን ማገልገል እንድትችል ምን ዓይነት ትምህርት መምረጥ እንዳለብህ ከመወሰን ጋር በተያያዘ ጥሩ ውሳኔ ለማድረግ ይረዳሃል።
9 የተነሳሳህበትን ዓላማ ገምግም። ይሖዋ አንድን ነገር ለማድረግ ለተነሳሳንበት ዓላማ ትኩረት ይሰጣል። (ምሳሌ 16:2) በሁሉም ነገር ሐቀኞች እንድንሆን ይፈልጋል። ስለዚህ አንድን ውሳኔ ለማድረግ የተነሳሳንበትን ትክክለኛ ዓላማ በሐቀኝነት መመርመር ይኖርብናል። እንዲህ ካላደረግን በውሳኔያችን መጽናት ሊከብደን ይችላል። አንድ ምሳሌ እንመልከት፦ አንድ ወጣት ወንድም የዘወትር አቅኚ ለመሆን ወሰነ። ከተወሰነ ጊዜ በኋላ ግን የሰዓት ግቡ ላይ መድረስ የከበደው ከመሆኑም ሌላ ከአገልግሎቱ የሚያገኘው ደስታም እየቀነሰ ሄደ። ይህ ወንድም አቅኚ ለመሆን ያነሳሳው ዋነኛ ምክንያት ይሖዋን ለማስደሰት ያለው ፍላጎት እንደሆነ ተሰምቶት ሊሆን ይችላል። ሆኖም ዋነኛ ምክንያቱ ወላጆቹን ወይም አንድ የሚያደንቀውን ሰው ለማስደሰት ያለው ፍላጎት ይሆን?
10 ሲጋራ ማጨሱን ለማቆም የወሰነን አንድ የመጽሐፍ ቅዱስ ጥናትም እናስብ። ለአንድ ወይም ለሁለት ሳምንት ያህል እንደምንም ታግሎ ሱሱን መቆጣጠር ቢችልም በኋላ ላይ አገረሸበት። ውሎ አድሮ ግን ይህን ልማዱን በማሸነፍ ረገድ ተሳካለት! ለይሖዋ ያለው ፍቅርና እሱን ለማስደሰት ያለው ፍላጎት ይህን ልማዱን ለማሸነፍ ረድቶታል።—ቆላ. 1:10፤ 3:23
11 በግልጽ የተቀመጠ ግብ ይኑርህ። ግልጽ የሆነ ግብ ካወጣህ የጀመርከውን ዳር ማድረስ ይበልጥ ቀላል ይሆንልሃል። ለምሳሌ ያህል፣ መጽሐፍ ቅዱስን አዘውትረህ ለማንበብ ወስነህ ይሆናል። ይህን ለማድረግ የሚያስችል ፕሮግራም ካላወጣህ ግን ዓላማህን ዳር ማድረስ ላይሳካልህ ይችላል። በሌላ በኩል ደግሞ የአንድ ጉባኤ ሽማግሌዎች ለመንጋው ይበልጥ እረኝነት ለማድረግ ወስነው ይሆናል፤ ይሁንና የተወሰነ ጊዜ ቢያልፍም ውሳኔያቸውን ተግባራዊ አላደረጉም። ያሰቡት እንዲሳካላቸው በሚከተሉት ጥያቄዎች ላይ ማሰባቸው ጠቃሚ ነው፦ “እረኝነት ይበልጥ የሚያስፈልጋቸው ወንድሞችና እህቶች እነማን እንደሆኑ ተወያይተናል? እነዚህን ወንድሞች የምንጎበኝበትን ጊዜ መድበናል?”
12 ምክንያታዊ ሁን። ማናችንም ብንሆን ያሰብነውን ሁሉ ለማሳካት የሚያስችል ጊዜ፣ ንብረት ወይም ጉልበት የለንም። ስለዚህ እውነታውን ከግምት ለማስገባት እንዲሁም ምክንያታዊ ለመሆን ጥረት አድርግ። ያደረግከውን ውሳኔ ዳር ማድረስ ከአቅምህ በላይ ከሆነብህ በውሳኔህ ላይ ማስተካከያ ማድረግ ሊያስፈልግህ ይችላል። (መክ. 3:6) በሌላ በኩል ደግሞ ውሳኔህን ከገመገምክና አስፈላጊውን ማስተካከያ ካደረግህ በኋላ ያሰብከውን ነገር በተግባር ለማዋል ዝግጁ እንደሆንክ ይሰማህ ይሆናል። ሁኔታህ እንዲህ ከሆነ የጀመርከውን ለመጨረስ የሚረዱህን አምስት እርምጃዎች ተመልከት።
ውሳኔህን ተግባራዊ ለማድረግ የሚረዱ እርምጃዎች
13 ውሳኔህን ተግባራዊ ለማድረግ የሚያስችል ብርታት ለማግኘት ጸልይ። አምላክ ውሳኔህን ዳር ለማድረስ የሚያስፈልግህን “ኃይል” ሊሰጥህ ይችላል። (ፊልጵ. 2:13) እንግዲያው ይሖዋ በቅዱስ መንፈሱ አማካኝነት የሚያስፈልግህን ኃይል እንዲሰጥህ ለምነው። ጸሎትህ ወዲያው መልስ እንዳላገኘ ቢሰማህም እንኳ መጸለይህን አታቋርጥ። ኢየሱስ እንዳለው ‘ደጋግመህ ከለመንክ’ መንፈስ ቅዱስ ‘ይሰጥሃል።’—ሉቃስ 11:9, 13
14 ዕቅድ አውጣ። (ምሳሌ 21:5⁠ን አንብብ።) ማንኛውንም ሥራ ዳር ለማድረስ ዕቅድ ማውጣት ያስፈልግሃል። ከዚያም በዕቅድህ መሠረት ሥራህን ማከናወን ይኖርብሃል። በተመሳሳይም አንድ ውሳኔ ስታደርግ፣ ውሳኔህን ዳር ለማድረስ ልትወስዳቸው ያሰብካቸውን እርምጃዎች በዝርዝር ጻፍ። በተጨማሪም ከበድ ያሉ ሥራዎችን ከፋፍለህ ማስቀመጥህ ምን ያህል ሥራ እንዳከናወንክ መከታተል ቀላል እንዲሆንልህ ያደርጋል። ጳውሎስ የቆሮንቶስ ክርስቲያኖችን፣ እሱ እስኪመጣ ጠብቀው መዋጮ ከማሰባሰብ ይልቅ “በየሳምንቱ የመጀመሪያ ቀን” ለመዋጮ የሚሆን የተወሰነ ገንዘብ እንዲያስቀምጡ አበረታቷቸዋል። (1 ቆሮ. 16:2) ከበድ ያሉ ሥራዎችን ከፋፍለህ ማስቀመጥህ ሥራው ከአቅምህ በላይ እንደሆነ እንዳይሰማህም ያደርጋል።
15 በጽሑፍ የሰፈረ ግልጽ የሆነ ዕቅድ ውሳኔህን በተግባር ማዋል እንድትችል ይረዳሃል። (1 ቆሮ. 14:

